
МУҚАДДИМА

Коинотнинг Яратувчиси, оламларнинг Раб
биси, осмонлар ва ер мулкининг ягона эгаси Ал
лоҳ таолога битмас-туганмас ҳамду санолар 
бўлсин!

Аллоҳнинг ҳабиби, борлиқнинг нури, охир
замон набийси, раҳмат пайғамбари Ҳазрати 
Муҳаммад мустафога, у зотнинг покдомон аҳли 
байтига ва ҳар бири камолотда ёрқин юлдуз 
бўлган саҳобаларига бениҳоя салоту саломлар 
бўлсин!

Ҳозирги кунимизда афсуски, капиталист, 
материалист ва секуляр тушунча билан кучсиз 
жамиятлар мустамлака қилиниб, қудратли жа
миятлар исроф телбаликлари сари жадал одим
лаётганлиги сир эмас. Қудратли жамиятларнинг 
бемаъни ва ғофилона қаҳқаҳалари кучсиз жами
ятларнинг пешона терлари ва, ҳатто, қонли кўз 
ёшларидан қувват олмоқда.

_________________________  o Жамият қалбидаги жароҳат ИСРОФ 

Инсоният илоҳий ҳақиқатлардан узоқлаш
гани сайин виждон, инсоф ва (аҳволдан) тушу
ниш, шафқат ва марҳамат, ғамхўрлик ва фидо
йилик, хуллас, инсонни энг шарафли махлуқот 
қилган барча фазилат ва олий хислатлар билан 
ҳам видолашмоқда. Балки бундан ҳам аянчли 
бўлгани эса ўзини “диндор” сифатида кўрган му
сулмон доиралардан ҳам ана шу оқимга мубтало 
бўлганларнинг борлигидир. Халқ оғзида “суслу
мон”1 деб ҳам аталувчи ана шу тоифа дабдаба, 
исроф ва ўзини кўрсатиш билан ҳурмат-эътибор 
қозониш деган хатога йўл қўймоқда, афсуски 
ўзларини изтиробли кимсаларга лоқайд, фарёд
ларга қулоқлари кар ва мотамларга кўзлари кўр
дек тутмоқда. 

Ҳолбуки Аллоҳ таоло бизни Тавба сураси
нинг 100-оятида муҳожирлар ва ансорийларнинг 
изидан борувчи “эзгулик эгалари”дан бўлиши
мизни танбеҳлайди. Яъни, Аллоҳ Расулининг 
набавий тарбиялари остида камол топган улуғ 
авлодни ўзимизга ўрнак қилиб олишимиз керак
лигини баён қилади2.

1 Муаллиф “суслумон” сўзи билан мусулмон сўзининг турк 
тилидаги “муслумон” шаклига монанд равишда киноя орқали 
дабдабага ўч, ўз манфаатлари ва фаровон ҳаётидан бошқани 
ўйламайдиган исрофгар замонавий “мусулмон”ларни кўзда 
тутган (тарж.).

2 “Муҳожирлар ва ансорларнинг дастлабки пешқадамлари 
ҳамда улар ортидан эзгулик билан борганлардан Аллоҳ 

Муқаддима o  _____________________________________________________

Бу хусусда жиддий фикрлашимиз лозим: 
“Саҳобаи киромларнинг дунёқарашлари қандай 
эдию, бизники қандай?” Саҳобалар борадиган 
охирги манзиллари қабр, асосий ҳаёт эса охират 
ҳаёти эканини ҳис қилиб яшаганлар. Шу боис
дан дабдаба, исроф ва бахиллик уларга бегона 
бўлган. Зеро, улар Ислом ва иймон неъматлари
нинг тўйиб бўлмас лаззатини тотган, қаноат ва 
розилик билан қалб бойлигига эришган, дунё
нинг фонийлигини, охиратнинг эса боқийли
гини ҳаққоний идрок этган мўъминлар бўлиб, 
қаноат, розилик, фидойилик, сабр, ийсор (ўз
ганинг манфаатини ўзиникидан устун қўйиш), 
йўқчиликда ҳам (имкон даражасида) сахийлик 
қилиш, меҳр-шафқат ва марҳамат каби Ислом 
ахлоқининг асосий васфларини асл табиатлари
га айлантирган, натижада ҳам дунё, ҳам охират 
ҳузурини қўлга киритган эдилар. 

Мусулмон шахснинг Аллоҳнинг Расули 
соллаллоҳу алайҳи васаллам ва у зотнинг наба
вий тарбияларида етишган саҳобалар авлодини 
ўрнак қилиб олиш ўрнига “кўпчилик нима қил
са, шу-да” деган ғафлат билан охиратни унутган 

рози бўлди, улар ҳам Ундан рози бўлдилар. Яна улар 
учун остида анҳорлар оқувчи, (улар) унда абадий мангу 
қоладиган жаннат (боғ)ларни тайёрлаб қўйди. Ана ўша 
улкан ютуқдир” (Тавба сураси, 100-оят).

_________________________  o Жамият қалбидаги жароҳат ИСРОФ 

тоифаларни ўзига мезон қилиб олишга уриниши 
афсусланарли ҳолатдир. Зеро, бу ҳолат илоҳий 
назаргоҳ бўлган қалбларни гўёки дунё матоҳла
рининг сандиғига айлантириб, виждонларни 
хароб қилмоқда ва диндош, қибладош бўлган 
биродарларнинг изтиробларини ҳис қилишдан 
ва Аллоҳ йўлида хизмат қилишдан тўсиб қўй
моқда. Бу эса инсонга бахш этилган Ислом ва 
иймондан бошлаб барча неъматларнинг исрофи, 
абадий саодатнинг касоди демакдир. 

Исроф (нафсдаги) пасткашлик ҳиссини бос
тириш ва ҳурмат-эътибор “сотиб олиш” учун 
моддий имкониятлар билан ўзини кўз-кўз қи
лишга уринишдир. Бу эса исрофнинг энг би
ринчи бўлиб хаёлга келадиган чекланган маъ
носидир. Ҳолбуки исроф ҳар хусусда ҳаддан 
ошиш ва илоҳий меъёрларни бузишни ифода 
этади. Яъни, исроф фақатгина моддий имкони
ятлар билан боғлиқ тушунча эмас. У ҳаётнинг 
ҳар босқичида хатти-ҳаракатлардан издан чиқи
ши сифатида ўзини кўрсатувчи фикрлаш тарзи, 
нуқтаи назар, қалбий ҳолат ва ҳаёт тарзидир. 
Шу жиҳатдан энг хатарли исроф – қалбий ва 
маънавий ҳаёт билан боғлиқ бўлган хусусларда
ги исрофлардир. Дарҳақиқат моддий исрофнинг 
асосида ҳам маънавий исрофнинг турлари мав
жудлиги сир эмас. 



9

Муқаддима o  _____________________________________________________

Биз ушбу мўжазгина асаримизда исроф ту
шунчасини айнан мол ва бойлик билан боғлиқ 
тор маъносига чекланмай, уни кенг доирада ўр
гандик. Иймон, эътиқод ва ибодатдаги исрофдан 
бошлаб вақтда, илмда, ахлоқий қадриятларда, 
тафаккурда, тирикчилик таъминоти ва хайр-эҳ
сонда, саломатлик ва еб-ичишда исроф каби 
мавзуларга тўхталиб ўтишга ҳаракат қилдик. 

Булар ҳам исрофнинг асосий тармоқлари
дир. Қайси хусусда бўлганда ҳам Аллоҳнинг 
амрларидан ташқарига чиқиш – исрофдир. Ис
ломда мулк Аллоҳникидир. Шунинг учун бан
дага вақтинча омонат қилиб берилган мулкни 
беҳуда совуриш ва бахиллик қилиш каби (икки 
томонлама ҳаддан ошиб) Аллоҳ рози бўлмаган 
кўринишларда фойдаланиш ҳаромдир. Шунинг
дек, умр неъматини нотўғри йўлларда хазон қи
лиш, ибодатларни ихлос ва хушуъсиз адо этиб, 
уларнинг гўё ичини бўм-бўш қилиб (руҳиятсиз) 
қўйиш ҳам даҳшатли исрофдир. 

Мана шу нуқтаи назардан аввалроқ 
“Altınoluk” журналимизда берилган “Шундай 
раҳматки” деб номланган асаримизда ёритил
ган “Исроф” мавзуси ҳозирги кун масалалари 
доирасида долзарб деб топилгани ҳамда таҳри
риятимизга келган талаб ва таклифларга биноан 

_________________________  o Жамият қалбидаги жароҳат ИСРОФ 

мустақил китобча кўринишида сиз қадрли ўқув
чиларимизга тақдим этмоқдамиз. 

Аллоҳ таоло ният ва амалларимизни, 
ҳис-туйғу ва фикрларимизни ўз розилиги би-
лан жам қилсин. Бизларни Ўзи ғазаб қилган 
ҳолатлардан асраб, рози бўлган гўзал ҳолат 
ва солиҳ амалларга муваффақ қилсин.

Омин!..3 

Усмон Нурий Тўпбош
Январь, 2017 йил.

Ускудар

3 Ушбу китобчани нашрга тайёрлашда меҳнати сингган М. Акиф 
Гунайга ўз ташаккуримни изҳор қилиб, ана шу саъй-ҳаракати 
садақаи жория бўлишини Раббимдан сўраб қоламан.

Иймон-эътиқод ва ибодатда исроф o _____________________________

Иймон-эътиқод ва ибодатда

Исроф
“Исроф” Одам боласи ҳаддидан 
ошган ҳар хусусни қамровчи кенг 

маънони ифода этади. Шунга 
кўра банданинг қайси хусусда 
бўлишидан қатъи назар, Аллоҳ 

қўйган илоҳий чегаралардан 
ташқарига чиқиши ҳам исроф, 

яъни неъматларни беҳуда 
сарфлаб зое қилишдир.

ИЙМОН-ЭЪТИҚОД ВА 
ИБОДАТДА ИСРОФ

Раббимиз бандаларига ато этган барча неъ
матлари Унинг чексиз марҳаматидир. Бу илоҳий 
неъматлар бандаларга ҳеч қандай эвазсиз, бе
миннат тортиқ этилган. Аллоҳ таоло ояти кари
мада: 

مَوَاتِ وَمَا فِي الْْأرَْضِ جَمِيعًا رَ لَكُمْ مَا فِي السَّ وَسَخَّ
مِنْهُ إِنَّ فِي ذَلِكَ لََآيَاتٍ لِقَوْمٍ يَتَفَكَّرُونَ

«У ўз томонидан сизларга осмонлардаги 
ва Ердаги барча нарсаларни бўйинсундирди. 
Албатта, бунда тафаккур қиладиган қавм 
учун аломатлар бордир», дейди4.

Бироқ бу “неъматлардан ҳеч қандай чек-че
гарасиз, хоҳлагандек пала-партиш фойдаланиш 
мумкин” деган маънони билдирмайди. Бошқа 
ояти каримада: 

4 Жосия сураси, 13-оят.

_________________________  o Жамият қалбидаги жароҳат ИСРОФ 

نْسَانُ أنَْ يتُْرَكَ سُدًى أيََحْسَبُ الْْإِ
«Инсон ўзини бекор ташлаб қўйилади деб 

ўйлайдими?!» дейилади5.

Демак, Аллоҳ ато этган неъматлардан фой
даланаётганда илоҳий амр ва қайтариқ мезонла
рига эътиборли бўлишимиз шарт. Ҳалолидан 
ҳисоб, ҳаромидан эса азоб борлигини унутмас
лигимиз лозим. Ҳаромдан ҳазар қилиб ўзимизни 
олиб қочганимиздек, ҳалол неъматлардан фой
даланиш чоғида исроф чегарасидан ошиб ўтиб, 
яна бошқа ҳаромга қўл уришдан ҳам тийилиши
миз керак. Зеро, неъматлардан фойдаланишда 
ҳаддан ошиб, илоҳий мезонларга ҳурматсизлик 
қилишни билдирувчи исроф Аллоҳ таолонинг 
лутф ва эҳсонига нисбатан жуда катта нонкўр
ликдир. 

Кўпчиликка маълум маъносига кўра 
“исроф” сўзи умумий кўринишда мол-давлат 
ва бойлик каби моддий имконият ва қиммат
лар учун ишлатилса-да, бу унинг энг биринчи 
бўлиб хаёлга келадиган чекланган маъносидир. 
Ҳолбуки исроф Одам боласи ҳаддидан ошган 
ҳар хусусни қамровчи кенг маънони ифода эта
ди. Шунга кўра банданинг қайси хусусда бўли

5 Қиёмат сураси, 36-оят.

Иймон-эътиқод ва ибодатда исроф o _____________________________

шидан қатъи назар, Аллоҳ қўйган илоҳий чега
ралардан ташқарига чиқиши ҳам исроф, яъни 
бу неъматларни беҳуда сарфлаб зое қилишдир. 
Иёс раҳматуллоҳи алайҳ шу маънода: “Аллоҳ
нинг амрларидан ташқари чиққан барча нарса 
исроф дир”, деганлар.

Одам боласи ўзидаги менлик (эго) сабаб ўз 
хатоларини узрли деб билишга, ўзини оқлашга 
мойилдир. Энг оғир жиноятни содир этган қо
тиллар ҳам бир қанча сабаб ва баҳоналар орқаси
га яшириниб, ўзларини узрли қилиб кўрсатишга 
ҳаракат қиладилар. Улар шундай бўлганларидан 
кейин, исрофгар ва бахиллар шундоқ ҳам ўз 
ҳолларидан мамнунлик бадбахтлигига мубта
ло бўладилар. Боз устига, улар ўзлари мубтало 
бўлган исроф телбалигини ва хасислик тубанли
гини саодат деб билиш ғафлатидан ҳам кўпинча 
қутула олмайдилар. Шу боисдан даставвал бўм-
бўш рамкадек кўринган “исроф” тушунчасини 
илоҳий баёнларга мувофиқ кўринишда тўғри 
тўлдириш лозим. 

Моддий омонатларда исроф қилиш дини
миз томонидан қандай ман қилинган бўлса, улар 
билан бирга маънавий қадр-қимматга эга ий-
мон-эътиқод, ибодат, илм, ахлоқ-одоб, вақт 
ва ақл каби хусусларда амалга оширилган бе
аёв фойдаланишлар ва ҳаддан ошишдан ибо

_________________________  o Жамият қалбидаги жароҳат ИСРОФ 

рат бўлган хатти-ҳаракатлар ҳам ман қилинган, 
ҳатто, улар янаям хатарлироқ йўқотиш сифати
да кўрилган. Ҳолбуки, бу хатти-ҳаракатлар ке
либ-кетувчи дунёвий лаззатлар учун абадий са
одатни ғофилона исроф ва зое қилиш саналади. 

Раббимиз кундалик ҳаётимиздаги еб-ичиш, 
кийиниш каби эҳтиёжларимиздан тортиб маъна
вий ҳаётимизга тегишли бўлган барча хусуслар
да исроф ва бахилликни таъқиқлаб, ўртаҳоллик
да бўлишни амр қилган. Шу боисдан ҳар бир 
мўъмин мана шу икки зиддиятли нуқта ораси
даги мувозанатни топишга, шунга кўра яшашга 
мажбур. Зеро, моддий ва маънавий барча неъ
матлардан фойдаланишда илоҳий мезонларга 
амал қилинмаган тақдирда инсон исроф ёки ба
хиллик иллатларидан бирига мубтало бўлишдан 
ўзини сақлаб қола олмайди. 

Дунё ва охиратда оқибатимизни фалокатга 
етаклайдиган энг катта исрофлардан бир қанча
сини ва улардан халос бўлиш йўлларини шун
дай тартиблашимиз мумкин:

1. Иймон ва эътиқодда исроф.

Иймон ва эътиқоддаги исроф исрофлар 
ичида энг қўрқинчлисидир. Ақл ва қалб шаъни

га путур етказиб, уларни идрокий ботилларга, 
афсоналарга, хурофотларга ва нотўғри фикр жа
раёнларига бериб қўйиш орқали инсоннинг яра
тилишида мавжуд бўлган “ислом фитрати”нинг 
софлигини шикастлаб, абадий саодатни зое қи
лиш мана шу исроф турига киради. 

Иймонни заифлаштириш кўпинча фосиқлар 
билан улфат бўлишдан, улар таъсири остида қо
лишдан келиб чиқадиган маънавий фалокатдир. 
Раббимиз биз бандаларини ана шу ҳолга тушиб 
қолишдан огоҳлантириб, шундай деган:

 وَإِذَا رَأيَْتَ الَّذِينَ يَخُوضُونَ فِي آيَاتِنَا فَأعَْرِضْ عَنْهُمْ
يْطَانُ ا ينُْسِيَنَّكَ الشَّ  حَتَّى يَخُوضُوا فِي حَدِيثٍ غَيْرِهِ وَإِمَّ

كْرَى مَعَ الْقَوْمِ الظَّالِمِينَ فَلََا تَقْعُدْ بَعْدَ الذِّ
«Оятларимизга (нисбатан менсимаслик

ка) киришиб кетаётганларни кўрсангиз, то 
бошқа гапга кўчмагунларигача, улардан юз 
ўгиринг! Агарда шайтон ёдингиздан чиқар-
са, эслаганингиздан кейин золимлар қавми 
билан ўтирманг!»6

Зеро, фосиқлар билан бўлган (яқин) алоқа ва 
фикрий яқинлик вақт ўтиши билан қалб яқинли
гига, у эса иймонни заифлаштириб абадий ҳаёт

6 Анъом сураси, 68-оят.

нинг ҳалокатига сабаб бўлади. Мана шу иймон 
исрофининг асосий сабаблари ояти карималарда 
шундай баён қилинади:

فِي جَنَّاتٍ يَتَسَآءَلوُنَ * عَنِ الْمُجْرِمِينَ *
ينَ * مَا سَلَكَكُمْ فِي سَقَرَ * قَالوُا لَمْ نَكُ مِنَ الْمُصَلِّ

وَلَمْ نَكُ نطُْعِمُ الْمِسْكِينَ *
وَكُنَّا نَخُوضُ مَعَ الْخَآئِضِينَ *

ينَ * بُ بِيَوْمِ الدِّ وَكُنَّا نكَُذِّ
«...жаннатларда бир-бирлари билан са-

вол-жавоб қилурлар... жиноятчи (кофир)
лар ҳақида. (Улар дўзах аҳлига): “Сизларни 
Сақарга нима киритди?” (деганларида), улар 
айтурлар: “Бизлар (дунёда яшаганимизда) на-
мозхонлардан эмас эдик, мискинга (Аллоҳ 
бизга берган бойликдан) таом берувчи ҳам 
бўлмадик. Бизлар (беҳуда гапларга) берилиб 
кетувчилар билан бирга (гапга) берилиб ке-
тар ва жазо кунини (қиёматни) ёлғонга чиқа-
рар эдик»7.

Мана шу даҳшатли оқибатга дучор бўлмас
ликнинг йўлини эса Раббимиз 

7 Муддассир сураси, 40–46-оятлар.

ادِقِينَ َ وَكُونوُا مَعَ الصَّ يَآ أيَُّهَا الَّذِينَ آمَنوُا اتَّقُوا اللَّهَّ
«Эй иймон келтирганлар! Аллоҳдан 

қўрқингиз ва (иймонда) содиқ кишилар би-
лан бирга бўлингиз!»8 ояти каримаси билан 
баён қилган.

Бошқа ояти каримада эса Аллоҳнинг оятла
рига, яъни буйруқ ва қайтариқларига ғофилона 
ва бепарво қарамай, ҳиссий таъсирчанлик кўр
сатиш зарурлиги шундай маълум қилинади: 

وا رُوا بِآيَاتِ رَبِّهِمْ لَمْ يَخِرُّ وَالَّذِينَ إِذَا ذُكِّ
ا وَعُمْيَانًا عَلَيْهَا صُمًّ

«Улар Парвардигорларининг оятлари 
эслатилган вақтда уларга (эҳтиром юзасидан) 
кар ва кўр ҳолларида йиқилмайдилар (балки 
уларни англаб-билиб амал қилурлар)»9.

Айнан мана шу жиҳатдан, мисол тариқасида 
айтганда қалбий идрок малакаларидан асл яра
тилиш мақсадига кўра фойдаланмай, Аллоҳнинг 
оят-мўъжизаларини (қараб туриб) ҳеч кўрмаган 
инсонлар ҳам ҳис-туйғуларининг таъсирчанли
ги йўқлиги сабабли ҳиссиёт (сезги) исрофига 
мубтало бўлган саналадилар. Ояти каримада эса 

8 Тавба сураси, 119-оят.
9 Фурқон сураси, 73-оят.

исрофнинг аянчли оқибати шундай баён қилина
ди:

ابٌ َ لََا يَهْدِي مَنْ هُوَ مُسْرِفٌ كَذَّ إِنَّ اللَّهَّ
«...Албатта, Аллоҳ ҳаддан ошувчи ва 

ёлғончи кимсаларни ҳидоятга йўлламас»10.

Шунингдек, эътиқодда адашишлар, яъни 
меъёрни билмасликлар ҳам борки, уларнинг энг 
асосийларидан бири бу солиҳ зотларнинг қабр
ларини зиёрат қилаётганда ҳожатларни бевоси
та улардан сўрашдир. Аслида эса уларнинг дунё 
ҳаётидаги солиҳ амаллари ҳақида фикр юритиб, 
Аллоҳ ҳузуридаги юқори мартабаларини ўйла
ган ҳолда уларнинг ҳурматидан Аллоҳ таолодан 
(васила қилиб) сўраш лозим эди.

Шу билан бирга уларнинг “шафоат”ларига 
қатъий ишониб “шу зот менга шафоат қилади” 
дейиш ҳам ботил эътиқоддир. Зеро, ояти кари
мада айтилганидек, «У кунда шафоат (оқлов) 
фақат Раҳмон изн берган...»11 кишиларгагина 
мумкин бўлишини унутмаслик лозим. 

Солиҳ кишилар ҳамма нарсани билишлари, 
қалблардан ўтган ўй-хаёлни ўқий олишлари
ни айтиш ҳам нотўғри. Улар фақатгина Аллоҳ 

10 Ғофир сураси, 28-оят.
11 Tоҳа сураси, 109-оят.

таоло билдирган тақдирдагина била оладилар. 
Ҳатто пайғамбарлар ҳам ҳамма нарсани била 
олмайдилар. 

Пайғамбар соллаллоҳу алайҳи васаллам 
баъзи саволларга: “Сўралувчи бу ҳақда сўровчи-
дан билувчироқ эмас”, деб жавоб берар эдилар.  

Масалан, “Ифк воқеаси”да12 ваҳий бир ой 
кейин келиб, унгача Расулуллоҳ соллаллоҳу 
алайҳи васаллам масаланинг асл ҳақиқати ҳақи
да бирор нарса дея олмаганлар. 

Табук сафаридан бепарволик ва ғафлат са
бабли орқада қолиб кетган уч киши ҳақидаги 
ваҳий ҳам эллик кун кейин келган эди.

 عَنْ خَارِجَةَ بْنِ زَيْدٍ بْنِ ثَابِتٍ، عَنْ أمُِّ الْعَلََاءِ، وَهِيَ امْرَأةٌَ
ُ عَلَيْهِ وَسَلَّمَ، ِ صَلَّى اللَّهَّ  مِنْ نِسَائِهِمْ، بَايَعَتْ رَسُولَ اللَّهَّ
كْنَى حِينَ  قَالَتْ: طَارَ لَنَا عُثْمَانُ بْنُ مَظْعُونٍ فِي السُّ
 اقْتَرَعَتِ الْْأنَْصَارُ عَلَى سُكْنَى الْمُهَاجِرِينَ، فَاشْتَكَى
يَ، ثمَُّ جَعَلْنَاهُ فِي أثَْوَابِهِ، فَدَخَلَ ضْنَاهُ حَتَّى تُوُفِّ  فَمَرَّ

ُ عَلَيْهِ وَسَلَّمَ، فَقُلْتُ: رَحْمَةُ ِ صَلَّى اللَّهَّ  عَلَيْنَا رَسُولُ اللَّهَّ
،ُ ائِبِ، فَشَهَادَتِي عَلَيْكَ لَقَدْ أكَْرَمَكَ اللَّهَّ ِ عَلَيْكَ أبََا السَّ  اللَّهَّ

12 “Ифк воқеаси” – мунофиқлар томонидан Оиша онамиз 
розияллоҳу анҳога уюштирилган бўҳтондан иборат Ислом 
тарихидаги машъум воқеа.

ا ِ، قَالَ: “أمََّ  قَالَ: “وَمَا يدُْرِيكِ؟”. قُلْتُ: لََا أدَْرِي وَاللَّهَّ
ِ ِ، وَاللَّهَّ  هُوَ فَقَدْ جَاءَهُ الْيَقِينُ، إِنِّي لَْأرَْجُو لَهُ الْخَيْرَ مِنَ اللَّهَّ
ِ – مَا يفُْعَلُ بِي وَلََا بِكُمْ”.  مَا أدَْرِي – وَأنََا رَسُولُ اللَّهَّ
ِ لََا أزَُكِّي أحََدًا بَعْدَهُ، قَالَتْ:  قَالَتْ أمُُّ الْعَلََاءِ: فَوَاللَّهَّ

ِ  وَرَأيَْتُ لِعُثْمَانَ فِي النَّوْمِ عَيْنًا تَجْرِي، فَجِئْتُ رَسُولَ اللَّهَّ
ُ عَلَيْهِ وَسَلَّمَ فَذَكَرْتُ ذَلِكَ لَهُ، فَقَالَ:   صَلَّى اللَّهَّ

“ذَاكَ عَمَلُهُ يَجْرِي لَهُ”.
Хорижа ибн Зайд ибн Собит Уммул-Алодан 

ривоят қиладилар:

«У (Уммул-Ало мадиналик ансорий) аёллар
дан, Расулуллоҳ соллаллоҳу алайҳи васалламга 
байъат қилган (аёл) эди. (Унинг айтишича) муҳо
жирларга бошпана бериш учун қуръа ташланга
нида Усмон ибн Мазъун бизнинг чекимизга туш
ди (уни уйимизга жойладик). Кўп ўтмай бетоб 
бўлди, биз уни парваришлаб даволадик, (бироқ) у 
вафот этди. Сўнг уни (ювиб) кийимларига кафан
ладик. Ҳузуримизга Расулуллоҳ соллаллоҳу алай
ҳи васаллам кирганларида, мен: “Эй Абус-Соиб, 
сенга Аллоҳнинг раҳмати бўлсин! Гувоҳлик бе
раманки, шу лаҳзада Аллоҳ сенга иззат-икром 
кўрсатмоқда”, дедим. Расулуллоҳ соллаллоҳу 
алайҳи васаллам: “(Аллоҳ унга икром қилаётга
нини) сенга нима билдирди (яъни, буни қаердан 

биласан)?” – дедилар. “Аллоҳга қасамки, бил
майман”, дедим. Шунда у зот: “Қарагин, у ва-
фот этди. Мен ўзим у учун Аллоҳдан яхшилик 
умид қилмоқдаман. Бироқ Аллоҳга қасамки, 
мен пайғамбар бўла туриб менга ва сизга нима 
қилинишини (яъни, бошимиздан қандай ҳолат
лар ўтишини) билмайман”, дедилар. Уммул- Ало: 
“Аллоҳга қасамки, энди ҳеч ким ҳақида бирор 
нарса демайман (фақатгина Раббимдан яхшилик 
умид қиламан)”, деди. У деди: “Тушимда Усмон 
учун оқаётган бир булоқни кўрдим. Расулуллоҳ 
соллаллоҳу алайҳи васалламнинг олдиларига бо
риб, у зотга бу ҳақда айтдим. Шунда у зот: “Бу 
унинг (садақаи жория) амали, унинг учун (са
воб-ажрлар) оқмоқда”, дедилар»13.

Ояти каримада шундай марҳамат қилинади:

سُلِ وَمَآ أدَْرِي مَا يفُْعَلُ بِي وَلََا  قُلْ مَا كُنْتُ بِدْعًا مِنَ الرُّ
بِكُمْ إِنْ أتََّبِعُ إِلَاَّ مَآ يوُحَى إِلَيَّ وَمَآ أنََا إِلَاَّ نَذِيرٌ مُبِينٌ

«(Эй Муҳаммад!) Айтинг: Мен пайғам-
барларнинг янгиси (биринчиси) эмасман. Мен 
(келажакда) на ўзимга ва на сизларга нима 
қилинишини билмасман. Мен фақат ўзимга 

13 Саҳиҳул-Бухорий, “Таъбир” боби, 27 (7018), “Жанозалар” боби, 
3 (1243); ал-Муснад, 27458.

ваҳий қилинадиган нарсага эргашурман. 
Мен фақат аниқ огоҳлантирувчидирман»14. 

Бир киши Ҳазрати Яъқуб алайҳиссаломга: 
“Эй қалби мунаввар, оқил пайғамбар! Юсуф
нинг кўйлаги ҳидини Мисрдан келаётгандаёқ 
билдингиз-у, нима сабабдан яқинингиздаги қу
дуққа ташланаётганда уни кўрмадингиз?” – деб 
сўради. Яъқуб алайҳиссалом унга жавобан: “Биз 
бу борада ноил бўлган илоҳий насиба чаққан 
яшинлардекмиз. Шу боисдан бизга баъзан жуда 
узоқлар аён бўлади, баъзан эса энг яқинимиз 
ҳам тўсилиб қолади!” – дедилар.

Инсонлар томонидан бир-бирларига қили
надиган пала-партиш ва ғофилона илтифотлар 
ҳам ман этилган исрофлар жумласидандир. 

حْمَنِ بْنِ أبَِي بَكْرَةَ، عَنْ أبَِيهِ قَالَ: أثَْنَى  عَنْ عَبْدِ الرَّ
ُ عَلَيْهِ وَسَلَّمَ، فَقَالَ:  رَجُلٌ عَلَى رَجُلٍ عِنْدَ النَّبِيِّ صَلَّى اللَّهَّ
 “وَيْلَكَ، قَطَعْتَ عُنقَُ صَاحِبِكَ، قَطَعْتَ عُنقَُ صَاحِبِكَ”
 مِرَارًا، ثمَُّ قَالَ: “مَنْ كَانَ مِنْكُمْ مَادِحًا أخََاهُ لََا مَحَالَةَ
ِ ُ حَسِيبُهُ، وَلََا أزَُكِّي عَلَى اللَّهَّ  فَلْيَقُلْ: أحَْسِبُ فُلََانًا وَاللَّهَّ

أحََدًا، أحَْسِبُهُ كَذَا وَكَذَا، إِنْ كَانَ يَعْلَمُ ذَلِكَ”.
Абдураҳмон ибн Абу Бакра отасидан риво

ят қиладилар:

14 Аҳқоф сураси, 9-оят.

«Расулуллоҳ соллаллоҳу алайҳи васаллам ҳу
зурларида бир киши бошқасини мақтади. Шунда 
у зот: “Ҳолингга вой! Биродарингни (унда йўқ 
сифатлар билан васфлаб) ҳалок қилдинг, би-
родарингни ҳалок қилдинг”, деб қайта-қайта 
айтдилар. Сўнг яна: “Сизлардан кимдир биро-
дарини мақташи керак бўлса (ва унда ўша си
фатларни бор деб билса) “Фалончини шундай 
деб ўйлайман. Аллоҳ унга кифоядир. Аллоҳга 
қарши ҳеч кимни покламайман. Ўйлайманки, 
у “шундай-шундай”дир” десин”, дедилар»15.

Иймоннинг камоли ваҳий билан бир бутун 
бўлиб кетган комил ақл билан, ақлнинг камоли 
эса ичидаги иймон нурига, яъни қалбнинг комил
ликка етишига боғлиқ. Илоҳий нурдан маҳрум, 
хурофот ҳамда афсоналарга тўла эътиқод ва 
фикрлар эса мойи йўқ чироқлар ёки электр то
кисиз қолган ампулалар кабидир. Ваҳийнинг на
зоратидан маҳрум ана шундай ақл ҳам (меъёрсиз 
ва мувозанатсиз электр токи таъсиридаги ампула 
каби) кун келиб яроқсиз ҳолга келиши тайин.

15 Саҳиҳул-Бухорий, “Гувоҳликлар” боби, 16 (2662), “Адаб” боби, 
54 (6061), 95 (6162); ал-Муснад, 20462; Саҳиҳи Муслим, “Зуҳд” 
боби, 14 (7501).

2. Ибодатда исроф.

Ҳар хусусда ўртаҳол мезонни асос қилиб 
олиб, ибодат ва муомалотни файзли одатга ай
лантириш динимизнинг асосий амрларидандир. 
Зеро, қандай одатланилса, кўпинча шундай да
вом этиши муқаррар.

Ибодатларни адо этиш чоғида йўл қўйилув
чи исрофлардан энг кўп учрайдигани ва хаёлга 
биринчи бўлиб келадигани таҳорат ва ғуслда вас
васага берилиб керагидан кўп сув ишлатишдир. 

ُ ِ صَلَّى اللَّهَّ حْمَنِ بْنِ عَمْرٍو أنََّ رَسُولَ اللَّهَّ عَنْ عَبْدِ الرَّ
أُ، فَقَالَ: عَلَيْهِ وَسَلَّمَ مَرَّ بِسَعْدٍ وَهُوَ يَتَوَضَّ

رَفُ؟” فَقَالَ: أفَِي الْوُضُوءِ إِسْرَافٌ؟ قَالَ:  “مَا هَذَا السَّ
“نَعَمْ، وَإِنْ كُنْتَ عَلَى نَهْرٍ جَارٍ”.

Абдураҳмон ибн Амрдан ривоят қилинади:

«Расулуллоҳ соллаллоҳу алайҳи васаллам 
таҳорат олиб турган Саъднинг олдидан ўтди
лар ва: “Бу исроф нимаси (эй Саъд)?” – деди
лар. Шунда у: “Таҳоратда ҳам исроф борми?” 
– деди. У зот: “Ҳа, гарчи оқаётган дарё бўйида 
(таҳорат олаётган) бўлсанг ҳам”, дедилар»16.

16 Сунани Ибн Можа, “Поклик ва унинг суннатлари” боби, 48 
(425); ал-Муснад, 7065.

Имкон бўла туриб намозни жамоат билан 
ўқимаслик, намозни зўрма-зўракилик билан, 
худди ундан тезроқ қутулмоқчи бўлгандек қи
либ руҳиятдан узоқ ҳолда ўқиш кабилар ҳам 
ибодатга доир исрофлардан ҳисобланади. На
мозни хушуъ ва ҳузуъсиз ўқийдиган кишилар 
учун Аллоҳ таоло шундай марҳамат қилади:

ينَ * الََّذِينَ هُمْ عَنْ صَلََاتِهِمْ سَاهُونَ * فَوَيْلٌ لِلْمُصَلِّ
“Бас, шундай намозхонлар ҳолига войки, 

улар намозларини (ҳушёр ҳолда ўқимай) “уну-
тиб” қўядилар”17.

Расулуллоҳ соллаллоҳу алайҳи васаллам 
ҳам қалбдаги нуқсонлар сабабли фазилати йўқо
тилган, яъни ичи бўшатилиб исроф қилинган на
моз ҳақида шундай деганлар:

ُ ِ صَلَّى اللَّهَّ ارِ بْنِ يَاسِرٍ قَالَ: سَمِعْتُ رَسُولَ اللَّهَّ  عَنْ عَمَّ
جُلَ لَيَنْصَرِفُ، وَمَا كُتِبَ  عَلَيْهِ وَسَلَّمَ يَقُولُ: “إِنَّ الرَّ
 لَهُ إِلَاَّ عُشْرُ صَلََاتِهِ، تُسْعُهَا، ثمُُنهَُا، سُبْعُهَا، سُدُسُهَا،

خُمُسُهَا، رُبُعُهَا، ثلُُثهَُا، نِصْفُهَا”.
Аммор ибн Ёсир розияллоҳу анҳудан риво

ят қилинади:

17 Маъун сураси, 4–5-оятлар.

«Мен Расулуллоҳ соллаллоҳу алайҳи васал
ламнинг: “Киши (намозини ўқиб) чиқади-ю, 
бироқ (адо этишига қараб) намозининг ярми, 
учдан бири, тўртдан бири, бешдан бири, ол-
тидан бири, еттидан бири, саккиздан бири, 
тўққиздан бири ва (ҳатто бор-йўғи) ўндан 
бири (ажр бўлиб) унга ёзилади”, деганларини 
эшитдим»18.

Демак Аллоҳ таоло биздан ақл ва қалб 
руҳиятида ибодат қилишимизни хоҳлайди. 
“Сажда қилиб яқинлашиш”19 ҳақидаги илоҳий 
амрга биноан пешонамиз саждага борар экан, 
қалбимизнинг ҳам Аллоҳ ҳузурида тазарруъ 
ва илтижоли ҳамда (Аллоҳни кўриб тургандек 
ибодат қилиш бўлган) эҳсон даражасини ҳис 
қилиб туриши талаб қилинмоқда. Зеро, инсонни 
ҳақиқий мўъминликнинг камолига етказадиган 
ҳолат мия ва қалб фаолиятини муштарак ишла
тишдир. 

Ояти каримада намозларини тўкис адо этув
чилар ҳақида шундай дейилади:

قَدْ أفَْلَحَ الْمُؤْمِنوُنَ *
الَّذِينَ هُمْ فِي صَلََاتِهِمْ خَاشِعُونَ *

18 Сунани Абу Довуд, “Намоз” боби, 127 (796); ал-Муснад, 18894.
19 Алақ сураси, 19-оят.

«Мўъминлар нажот топдилар. Улар на-
мозларида ўзларини камтар (хушуъли) тутув-
чидирлар»20.

Исломнинг бешта асосидан бири бўлган 
рўзани ёлғон, ғийбат, чақимчиликдек ахлоқий 
заифликлар билан шикастлаб, ажр-савобини энг 
кам даражага тушириб юбориш ҳам катта исроф, 
оғир йўқотишдир. Пайғамбар соллаллоҳу алай
ҳи васаллам шундай деганлар: 

ِ صَلَّى ُ عَنْهُ قَالَ: قَالَ رَسُولُ اللَّهَّ  عَنْ أبَِي هُرَيْرَةَ رَضِيَ اللَّهَّ
ورِ وَالْعَمَلَ بِهِ، ُ عَلَيْهِ وَسَلَّمَ: “مَنْ لَمْ يَدَعْ قَوْلَ الزُّ  اللَّهَّ

ِ حَاجَةٌ فِي أنَْ يَدَعَ طَعَامَهُ وَشَرَابَهُ”. فَلَيْسَ لِلَّهَّ
Абу Ҳурайра розияллоҳу анҳудан ривоят 

қилинади: 

«Расулуллоҳ соллаллоҳу алайҳи васаллам: 
“Ким ёлғон сўз (айтиш)дан ва унга амал қи-
лишдан воз кечмаса, Аллоҳ унинг (рўза тута
ман деб) еб-ичишдан воз кечишига муҳтож 
эмас”, дедилар»21.

Рўза бизга Раббимиз ато этган бебаҳо неъ
матларнинг қадрини сездириши керак. Шунинг

20 Муъминун сураси, 1–2-оятлар.
21 Саҳиҳул-Бухорий, “Рўза” боби, 8 (1903), “Адаб” боби, 51 (6057); 

ал-Муснад, 9839.

дек, рўза бизда ярим кунлик очлик билан қан
чалик ожиз эканимизни кўрсатган ҳолда моддий 
аҳволи оғир бўлган муҳтож инсонларнинг ҳо
лини тушуниш, қалбимиз уларга боғланиши, 
садақа-эҳсонларимизни бир ибодат шавқи би
лан Аллоҳга бераётгандек тавозеъ ва ташаккур 
ҳисси билан бера олишни ҳосил қилиши лозим. 
Зеро, ояти каримада шундай марҳамат қилина
ди:

َ هُوَ يَقْبَلُ التَّوْبَةَ عَنْ عِبَادِهِ وَيَأْخُذُوا  ألََمْ يَعْلَمُوا أنََّ اللَّهَّ
حِيمُ ابُ الرَّ َ هُوَ التَّوَّ دَقَاتِ وَأنََّ اللَّهَّ الصَّ

«Улар Аллоҳнинг бандалари томони-
дан (қилинадиган) тавбани қабул этишини, 
садақаларни олишини ҳамда Аллоҳ Таввоб 
(тавбаларини қабул этувчи) ва Раҳим (раҳмли) 
эканини билишмаганмиди?!»22

Рўза фарз ҳолда тутиладиган Рамазони ша
риф ҳам бошдан-охир файз, руҳият, раҳмат, 
мағфират ва лутфу эҳсонларга лиммо-лим ибо
дат ойидир. Расулуллоҳ соллаллоҳу алайҳи ва
саллам мана шу муборак ойни исроф қилмаган 
ҳолда ундан самарали фойдаланиб, ғанимат би
лишга амр қилганлар.

22 Тавба сураси, 104-оят.

Шу билан бирга саҳар вақтларни уйғоқ қалб 
билан адо этилган таҳажжуд, дуою истиғфор, 
зикру тасбеҳ, тафаккур ва Қуръон тиловати 
билан, кундузларни қалбни Аллоҳга боғлаб қи
линган тоат-ибодат, хайр-эҳсон ва солиҳ амал
лар билан, ижобат соати бўлган ифтор вақт
ларини яна истиғфор, дуо ва бирор мўъминга 
ифторлик қилиб бера олишнинг қувончи билан, 
кечаларни эса таъдили арконга кўра адо этилган 
таровеҳ намозлар билан ўтказиш лозим. Бу му
борак ойдан мукаммал фойдалана олмаган тақ
диримизда ёнгинамиздан оқиб ўтаётган раҳмат 
ва мағфират дарёсида суза олмаган ва уни бир 
ачинарли исрофнинг гирдобига гирифтор қил
ган бўламиз.

Бошқа томондан молнинг ҳалоллигига ва 
одамларнинг ҳақ-ҳуқуқларига бепарво бўлиш, 
молояъни (беҳуда, фойдасиз гап-сўз ва ишлар) 
билан машғул бўлиб, руҳият ва файзга путур ет
казадиган ишларни қилиш эса ҳаж ибодатининг 
исрофи демакдир. 

Дарҳақиқат ҳадиси шарифда киши ҳаром 
пул билан ҳажга бориб: “Лаббайкаллоҳумма 
лаббайк” деганида, Аллоҳ: «Сенга лаббайк ҳам, 
саъдайк ҳам йўқ. (Чунки сенинг даромадинг ҳа
ром, озиғинг ҳаром, уловинг ҳаромдир. Ҳеч са
воб олмасдан гуноҳкор ҳолда қайт! Ўзинг хуш

ламаган нарса билан юзлашишинг боис хафа 
бўл). Бу (ҳажинг) мақбул эмас!» – деб жавоб 
қайтариши маълум қилинган23.

Закот ва садақалардаги исроф эса (эҳсон 
қилган нарсасини) юзига солиш билан муҳтож 
кимсани миннат остида қолдириш, риё ва ужб24 
каби қалб касалликларига мубтало бўлишдир. 
Аллоҳ таоло шундай марҳамат қилади:

قَوْلٌ مَعْرُوفٌ وَمَغْفِرَةٌ خَيْرٌ مِنْ صَدَقَةٍ يَتْبَعُهَا
ُ غَنِيٌّ حَلِيمٌ * يَآ أيَُّهَا الَّذِينَ آمَنوُا لََا تُبْطِلُوا  أذًَى وَاللَّهَّ

صَدَقَاتِكُمْ بِالْمَنِّ وَالْْأذََى
«(Садақа бермасдан) яхши гап (қилиш) ва 

(бера олмагани учун) кечирим (сўраш) кети-
дан озор етказиладиган садақадан яхшироқ-
дир. Аллоҳ беҳожат ва ҳалимдир. Эй иймон 
келтирганлар! ...(берган) садақаларингизни 
миннат ва озор билан йўққа чиқарманг!..»25

23 Абдуллоҳ ибн Умар розияллоҳу анҳу ривояти, Суютий, ал-
Жомеъ ас-сағир, 557 (заиф ҳадис).

24 Ужб – ўзига бино қўйиш, ўзини фазилатли санаш, ўзига 
махлиё бўлиб бошқалардан ортиқ кўриш; ички димоғдорлик, 
ўзидан хурсандлик.

25 Савобли иш риёкорлик ва одамлар ичида обрў орттириш нияти 
билан бажарилса, у Аллоҳнинг наздида қабул қилинмайди, 
балки унинг савобини кетказиб қўйиши ҳам муқаррардир 
(Бақара сураси, 263–264-оятлар).

Бир мўъмин закотни ҳақдор кишига бера 
олиши учун жуда эҳтиёткор бўлмоғи лозим. Зеро, 
Аллоҳ таоло ана шундай бандаларини мақтаб: 

كَاةِ فَاعِلُونَ وَالَّذِينَ هُمْ لِلزَّ
«Улар закотни адо этувчидирлар»,26 дей

ди. 

Закот ва садақаларимизни ҳақдор кимса
ларга бера олиш жуда катта (савобга) сазовор
ликдир. Бунинг учун (ҳақдорларни) қаттиқ 
излаштириш ва муҳтожларни сиймоларидан 
танишни мамлакага айлантириш Раббимизнинг 
энг муҳим амрларидандир27.  

Аслида молни ҳақиқий ҳақдор кишиларга 
бера олиш уни қайси йўллар билан топганимизга 
боғлиқ. Бошқача қилиб айтганда закот, садақа 
ва хайр-эҳсонларимизни сарфлайдиган ўринла
римиз бир маънода топган даромадларимизнинг 
ҳалоллик даражасини кўрсатувчи кўзгудир. 

Қуръони каримни унга муносиб тарзда 
ўқиб англашга ҳаракат қилмаслик, буйруқ ва 

26 Муъминун сураси, 4-оят.
 Уларнинг (фақир эканликларини)...» تَعْرِفُهُمْ بِسِيمَاهُمْ لََا يَسْئَلُونَ النَّاسَ إِلْحَافًا 27

сиймоларидан (ташқи кўринишдаги белгиларидан) билиб 
оласиз. (Улар) одамлардан қаттиқ туриб олиб тиланмайдилар...» 
(Бақара сураси, 273-оят).

таъқиқларини бажаришдан узоқ бўлиш ҳам ана 
шундай “улуғ ва бебаҳо илоҳий хазинани исроф 
қилиш” деган маънони билдиради. Аллоҳ таоло 
Қуръони карим борасида исрофга йўл қўйганлар 
ва унинг файзидан чиройли фойдаланганларни 
шундай маълум қилади:

 ثمَُّ أوَْرَثْنَا الْكِتَابَ الَّذِينَ اصْطَفَيْنَا مِنْ عِبَادِنَاصلى فَمِنْهُمْ
 ظَالِمٌ لِنَفْسِهِ وَمِنْهُمْ مُقْتَصِدٌ وَمِنْهُمْ سَابِقٌ بِالْخَيْرَاتِ بِإِذْنِ

اللَّهِج ذَلِكَ هُوَ الْفَضْلُ الْكَبِيرُ
«Сўнгра Биз (бу) Китобга бандаларимиз-

дан Ўзимиз танлаган кишиларни (умматин
гизни) ворис қилдик. Бас, уларнинг орасида 
(унга амал қилмай) ўз жонига (гуноҳ қилиб) 
жабр қилувчи ҳам бор, уларнинг орасида 
ўртача амал қилувчи ҳам бор ва уларнинг 
орасида Аллоҳнинг изни билан мудом ях-
шиликларда ўзиб кетувчи ҳам бордир28. Ана 

28 Ушбу оят Муҳаммад соллаллоҳу алайҳи васалламнинг 
иймонли умматлари учун жуда катта хушхабар ҳисобланади. 
Зеро, бу ердаги уч тоифа кишиларнинг ҳаммаси ҳам жаннатга 
киришлари ваъда қилинмоқда. Ҳадисда: “Яхшиликларда 
ўзиб кетувчимиз жаннатга олдинроқ кирур. Ўртача амал 
қилувчимиз дўзахдан нажот топувчидир. Ўз жонига 
жабр қилувчимиз гуноҳлари кечирилувчидир”, дейилган. 
Яна бир бошқа ҳадисда: “Амалда ўзиб кетувчи жаннатга 
ҳисоб-китобсиз кирур. Ўртача амал қилувчи енгил ҳисоб-
китобдан кейин жаннатга кирур. Ўз жонига жабр қилувчи 
гуноҳкор эса жаннатга киритилмай, ушлаб турилур. 

ўша (Қуръонга ворис бўлиш ёки танланиш ёхуд 
ўзиш) катта фазлдир»29.

Инсонларнинг энг саралари Муҳаммад алай
ҳиссалом уммати бўлганидек, уларнинг энг фа
зилатлилари ҳам Қуръонни (доим) ўқийдиган, 
ёдлайдиган, мазмунини чақадиган ва ҳукмларига 
тўкис амал қиладиган мўъминлардир. Баъзилар 
ўз жонига жабр қилади: Қуръонни ўргангани 
ҳолда унинг тақозосига кўра ўқиб амал қилмай 
энг катта неъматни қўлдан бой беради. Баъзи
лари ўрта йўлда (тентираб юрган) бўлади: гоҳи 
(унга) амал қилса, гоҳи (амал қилмай) ташлаб 
қўяди. Баъзилар эса Аллоҳнинг тавфиқи билан 
яхшиликларда олға қадам ташлаб ўзиб кетади. 

Қуръони карим еру осмоннинг тили, 
қалблар учун барака ва руҳият хазинаси, ин
сонга туҳфа этилган баён мўъжизасидир. Қур
ъон билан топишган мўъмин қалблар коинот 
Холиқининг хос назаргоҳига айланади. Қуръон 
билан яшайдиган инсон (ўз мисолида) шу улкан 
ва ҳашаматли  коинотнинг бир елпиғич мисоли 
йиғилиб ичига сиғиб кетган митти олам бўлиш
нинг ҳузур ва бахтини ҳис қилади. Қалб инсони 

Маълум бир вақт ўтгандан кейин ноумидликка тушай деб 
турганида, Аллоҳнинг раҳмати билан жаннатга дохил 
бўлур”, дейилган. 

29 Фотир сураси, 32-оят.

учун Қуръони карим тафаккур оламининг те
ранликларига очилувчи ҳашаматли эшикдир.

Қуръон ўқиш чоғида жисмоний поклик 
сингари қалб поклиги ҳам зарур. Чунки қалб 
касалликлари инсоннинг Қуръон билан тўғри 
кўринишдаги мулоқотига тўсқинлик қилади. 
Қуръоннинг раҳмати, шифоси ва ҳидояти билан 
юзлаша олмаганлар эса, аксинча, улкан зарарга 
дучор бўладилар. 

Қуръон илоҳий муродни ифода этгани учун 
уни энг яхши, Аллоҳга яқин бўлган тақво соҳиб
лари, солиҳ зотлар идрок эта оладилар. Қуръон
нинг неъматларидан истифода қила олиш ва шу 
орқали дунё ва охиратда саодатга эришиш учун 
тақво аҳлидан бўлиш лозим. 

Эътибор қаратиш зарур бўлган яна бир 
жиҳат борки, у ҳам бўлса илоҳий розиликка 
мувофиқ амалга ошган кичик бир хизматнинг 
қанчадан-қанча нафл ибодатлардан устун бў
лиши мумкинлиги ҳақиқатидир. Асри саодатда 
юз берган ушбу мисол бу хусусни жуда гўзал 
тарзда изоҳлаб беради.

ُ ُ عَنْهُ قَالَ: كُنَّا مَعَ النَّبِيِّ صَلَّى اللَّهَّ  عَنْ أنََسٍ رَضِيَ اللَّهَّ
ائِمُ وَمِنَّ الْمُفْطِرُ، قَالَ: فَرِ، فَمِنَّا الصَّ  عَلَيْهِ وَسَلَّمَ فِي السَّ

، أكَْثَرُنَا ظِلَاَّ صَاحِبُ الْكِسَاءِ،  فَنَزَلْنَا مَنْزِلًَا فِي يَوْمٍ حَارٍّ
امُ، وَقَامَ وَّ مْسَ بِيَدِهِ، قَالَ: فَسَقَطَ الصُّ  وَمِنَّا مَنْ يَتَّقِي الشَّ
كَابَ، فَقَالَ رَسُولُ  الْمُفْطِرُونَ، فَضَرَبوُا الْْأبَْنِيَةَ وَسَقَوْا الرِّ
ُ عَلَيْهِ وَسَلَّمَ: “ذَهَبَ الْمُفْطِرُونَ بِالْْأجَْرِ”. ِ صَلَّى اللَّهَّ اللَّهَّ

Анас розияллоҳу анҳудан ривоят қилинади:

«Набий соллаллоҳу алайҳи васаллам билан 
(ғазот учун) сафарда эдик. Орамизда рўза тут
ганлар ҳам, тутмаганлар ҳам бор эди. Иссиқ 
кунда бир манзилга бориб тушдик. Кўпимиз ки
йим билан, кимлардир эса қўли билан қўёшдан 
соя қилар эди. Рўза тутганлар (ҳолдан тойиб) 
ҳеч нарса қила олмай қолишди. Рўза тутмаган
лар эса туриб (сояланадиган) чодирлар қуриш
ди ва туяларни суғоришди. Шунда (ифторлик 
вақти келганида) Расулуллоҳ соллаллоҳу алайҳи 
васаллам: “Бугун рўза тутмаганлар (қилган 
хизматлари туфайли кўпроқ) ажрга эга бўлди-
лар”, дедилар»30.

Худди шундай бир кимсанинг иккинчи ёки 
учинчи даражали ишлар билан банд бўлиб ўз 
ризқини топишга лоқайд қараши ва атрофидаги

30 Бу гапдан мурод рўзадорларнинг ажрлари камайди эмас, 
балки рўза тутмаганлар қилган хизматлари учун алоҳида ва 
яна рўзадорларникичалик ажр олдилар, деганидир. Саҳиҳи 
Муслим, “Рўза” боби, 16 (100–101); Саҳиҳул-Бухорий, 71 (2890).

ларга муҳтож, юк бўлиши ҳам қайсидир маъно
да исрофдир. Зеро, ҳадисда: 

َ يحُِبُّ أنَْ يَرَى عَبْدَهُ تَعِبًا فِي طَلَبِ الْحَلََالِ إِنَّ اللَّهَّ
“Аллоҳ таоло бандасини ҳалол ризқ тала-

бида (елиб-югуришдан) чарчаган ҳолда кўриш-
ни яхши кўради”, дейилади31.

Шунингдек, издиҳомларда қилинадиган 
дуо ларда қофияларни қаторлаштириб ўзича ҳу
нар кўрсатиб жамоатнинг ҳаяжонини йўқ қила
диган даражада узоқ дуо қилиш ва бақир-чақир 
қилиш ҳам ибодатнинг мағзини исроф қилиш 
демакдир. Зеро, Расулуллоҳ соллаллоҳу алайҳи 
васаллам: “Эй инсонлар, ўзингизга раҳм қи-
линг (ва овозингизни пасайтиринг)! Зеро, сиз-
лар эшитмайдиган ва ғоиб (Зот)га мурожаат 
қилмаяпсизлар. У сизлар билан бирга...” деган
лар32. Шу тахлит бақир-чақирли ва шовқинли 
дуоларни таъқиқлаганлар. Бу хилдаги исрофлар 
ибодатларнинг руҳиятига зарар етказади ва фай
зига халал беради. 

Бошқа ҳадисда эса: 

31 Саховий, ал-Мақосидул-ҳасана, 155 (заиф ҳадис).
32 Саҳиҳул-Бухорий, “Жиҳод ва юриш” боби, 131 (2992); Саҳиҳи 

Муслим, “Зикр, дуо, тавба ва истиғфор” боби, 44 (6862).

ةِ قَوْمٌ يَعْتَدُونَ فِي الطُّهُورِ  إِنَّهُ سَيَكُونُ فِي هَذِهِ الْْأمَُّ
عَاءِ وَالدُّ

“Бу умматдан покланиш ва дуо қилишда 
ҳаддан ошадиган бир жамоа келади”, дейила
ди33.

Хулоса ўрнида шуни айтиш мумкинки, Ал
лоҳ таоло ибодатларимизни қуп-қуруқ хатти-ҳа
ракатлардан иборат, яъни файз ва руҳиятдан 
узоқ ҳолда адо этиб, зое қилишимизни хоҳла
майди. Билъакс қалбларимиз “эҳсон” ҳиссининг 
руҳият ва файзида ўзига яқинлашишини, яъни 
илоҳий висолга сазовор бўлишини хоҳлайди. 

Раббимиз иймон, эътиқод ва ибодат маса-
лаларида бепарволик қилиб ёки ҳаддан ошиб 
исроф қилишдан бизларни паноҳида асра-
син. Барчамизга комил иймоннинг нашва ва 
ҳаяжони, ибодатларнинг ҳузур ва лаззатида 
яшашни насиб ва муяссар қилсин.

Омин!..

33 Сунани Абу Довуд, “Поклик” боби, 44 (96); ал-Муснад, 16801; 
Сунани Ибн Можа, “Дуо” боби, 12 (3864).





Вақт исрофи
Ҳаёт Аллоҳ таоло томонидан 
ҳар жонзотга бир мартагина 
фойдаланиш учун берилган ва 

муайян вақт билан чегараланган 
ниҳоятда бебаҳо неъматдир. 
Вақтни унинг қимматига энг 

муносиб амаллар билан ўтказиш 
лозим. Зеро, вақтни қарзга ҳам 

олиб бўлмайди, қарзга ҳам бериб 
бўлмайди... Ҳамма нарсани 

сотиб олиш мумкиндир, бироқ 
ўтиб кетган вақтни ҳеч қачон…

ВАҚТ ИСРОФИ

Одам боласига хоҳ тортиқ қилинган бўл
син, хоҳ у ўз меҳнати билан топган барча неъ
матлар бўлсин, уларнинг бари Аллоҳ таолонинг 
фазлидир. Зеро, неъматларни йўқдан бор қилган 
ҳам, уларни қўлга киритиш учун банда муҳтож 
бўлган истеъдод ва куч-қувватни ато этган ҳам 
Аллоҳ таолодир. Шу жиҳатдан одам боласи ўзи
даги барча неъматлар аслида айнан Аллоҳ тао
лонинг фазли эканини унутмаслиги, улар кун 
келиб ҳисоби бериладиган омонатлар эканини 
ҳис қилиб яшаши лозим. Ояти каримада:

أفََحَسِبْتُمْ أنََّمَا خَلَقْنَاكُمْ عَبَثًا وَأنََّكُمْ إِلَيْنَا لََا تُرْجَعُونَ
«Ёки сизларнинг гумонингизча, Биз сиз-

ларни беҳуда яратдиг-у, сизлар Бизнинг ҳузу-
римизга қайтарилмайсизларми?!» дейилган34.

Шундай экан ўзимиздаги моддий ва маъна
вий неъматлардан фойдаланиш чоғида буткул ўз 
ҳолимизга ташлаб қўйилмаганимизни ва улар
дан илоҳий розиликка мувофиқ фойдаланишга 
мажбур эканимизни фикрлашимиз шарт бўлади. 

34 Муъминун сураси, 115-оят.

Раббимиз бошқа ояти каримада:

ثمَُّ لَتُسْئَلُنَّ يَوْمَئِذٍ عَنِ النَّعِيمِ
«Сўнгра ана ўша кунда (қиёматда), албатта, 

(сизларга ато этилган барча) неъматлар тўғриси-
да сўроқ қилинурсиз!»35 – дея даҳшатли ҳисобни 
ёдга солади ва жавобгарлигимизни уқтиради.

Яъни Аллоҳ таоло бахш этган неъматларни 
қўлга киритиш йўлларида бўлганидек, улардан фой
даланишда ҳам риоя қилишимиз керак бўлган бир 
қатор мезонларни тайин қилиб билдирган, уларни 
“ҳалол” ва “ҳаром” кўринишида баён қилган. Исроф 
ҳам Аллоҳнинг раҳмат ва муҳаббатидан маҳрум бў
лишга, устига-устак, илоҳий ғазабни жалб қилишга 
сабаб бўлувчи ҳаромлардан биридир.

Ояти каримада шундай марҳамат қилинади:

وَلََا تُسْرِفُوا إِنَّهُ لََا يحُِبُّ الْمُسْرِفِينَ
«…исроф қилмангиз! Албатта, У исроф 

қилувчиларни севмайди»36.

Вақт исрофи

Одам боласи томонидан ғафлат ва унутиш 
сабабли энг кўп йўл қўйиладиган хатолардан 
бири ҳам айнан вақт исрофидир.

35 Такосур сураси, 8-оят.
36 Анъом сураси, 141-оят.

Ҳаёт Аллоҳ таоло томонидан ҳар жонзотга 
бир марта фойдаланиш учун берилган ва муай
ян вақт билан чеклаб қўйилган ниҳоятда бебаҳо 
неъматдир. Вақтни унинг қимматига яраша му
носиб амаллар учун сарфлаш шарт. Чунки ҳаёт
да ҳар лаҳза бажариш мумкин бўлган ишлар 
кўп. Бироқ улардан ўша лаҳза учун энг муҳим 
бўлганларини олдинга олиш ва қолганларини 
эса муҳимлик даражаларига кўра тартиблаш 
вақтдан унумли фойдалана олиш учун эътибор 
қаратиш лозим бўлган муҳим дастурдир. 

Мисол учун бир онанинг ўз боласини эми
зиши ундаги марҳамат ва шафқатнинг тақозо
си бўлган яхши амал ҳисобланади. Бироқ уйда 
ёнғин чиққанида боласини эмизишда давом эти
ши эса ўтакетган аҳмоқлик ва гуноҳдир. У бун
дай пайтда бир челак сув билан бўлса ҳам ёнғин
ни ўчиришга ҳаракат қилиши керак. Зеро, бу иш 
аввалгисига қараганда ҳаётийроқ аҳамиятга эга. 
Агар ана шу борада бепарво бўлса, кўп ўтмай ўзи 
ҳам, боласи ҳам ёнғиндан ҳалок бўлиши мумкин. 

Вақт масаласининг аҳамияти бошқа ишлардан 
кўра кўпроқ Аллоҳнинг динига ривож бериш ҳамда 
бу борадаги масъулиятимиз заруратларидандир. 

Вақтдан энг чиройли суратда фойдаланган 
саҳобалар учун ҳаётнинг энг завқли ва маъни

ли онлари бу улар томонидан инсонларга тавҳид 
хабари етказилган вақтлар эди. Бир саҳоба қатл 
этилиш арафасида турганида қисқа фурсат берган 
бадбахтга ташаккур айтиб: “Демак, сенга ҳақни 
етказа олиш учун қисқа бўлса-да, фурсатим бор. 
Умид қиламанки, ҳидоят топасан...” деган эканлар.

Ҳозирги кунимизда ҳам баъзи бир одамлар 
иймонсизлик ва ахлоқсизлик гирдобида ғарқ бў
либ кетар эканлар, уларга хушмуомалалик би
лан яқинлашиб, динимизнинг чиройли томон
ларини, зарофат ва назокатини тушунтириш ҳар 
бир мўъмин учун ниҳоятда муҳим бўлган иймо
ний ва виждоний бурчдир. 

Ниҳоятда бебаҳо сармоя бўлган вақтни бе
корчи ва бефойда нарсалар билан совуриб исроф 
қилиш охират ҳаётини хавф остида қолдириш
дан бошқа нарса эмас. Шу боисдан ғафлат пар
даларини йирта олганлар учун вақт ҳеч нарса 
билан қиёслаб бўлмас даражадаги қадрли неъ
матдир. Аллоҳ таоло Аср сурасида:

نْسَانَ لَفِي خُسْرٍ * إِلَاَّ الَّذِينَ آمَنوُا  وَالْعَصْرِ * إِنَّ الْْإِ
بْرِ * الِحَاتِ وَتَوَاصَوْا بِالْحَقِّ وَتَوَاصَوْا بِالصَّ  وَعَمِلُوا الصَّ

«Аср37 билан қасамёд этурманки, (ҳар 
бир) инсон зиёнда (бахтсизликда)дир! Фақат 

37 “Аср” сўзи араб тилида бир нечта маънога далолат қилади. 
Жумладан, аср намози, ҳар юз йиллик муддат, Пайғамбаримиз 
алайҳиссалом яшаган аср каби маъноларни ўз ичига олади. 

иймон келтирган ва солиҳ амалларни қил-
ган, бир-бирларига ҳақиқатпарвар бўлишни 
тавсия этган ва бир-бирларига сабрли бў-
лишни тавсия этган зотларгина бундан мус-
таснодирлар»,38 дея марҳамат қилади. 

Вақтга қасамёд қилиш билан бошланган ушбу 
сурада иймон, солиҳ амал, ҳақни ва сабр ни тавсия 
этиш билан унумли ўтказилмаган, бой берилган 
вақтларнинг исроф қилингани, бу эса зиёнкорлик 
сабаби экани маълум қилинади. Вақтдан тўғри 
фойдаланганларнинг истисно билан келтирилиши 
эса, инсонлар бу борада кўпинча алданиб қолган
ликларига ишора қилувчи аччиқ ҳақиқатдир. 

Аллоҳ таоло бандалари вақтдан унумли 
фойдаланиш борасида зиёнкорликдан халос 
бўлиб, илоҳий иззат-икромларга сазовор бўла 
олиш лари учун қуйидагиларни тавсия қилади:

فَإِذَا فَرَغْتَ فَانْصَبْ * وَإِلَى رَبِّكَ فَارْغَبْ
«Бас, (эй Муҳаммад!) Қачонки, (намоздан) 

фориғ бўлсангиз, (ўрнингиздан) туринг ва 
Раббингиз сари рағбат (билан дуо) қилинг!»39

38 Аср билан Аллоҳ таоло қасамёд этиб, сурада баён этилган тўрт 
хислатдан маҳрумликда яшаган инсоннинг умри зиёнкорлик 
ва бахтсизликда ўтгандир, деб таъкидлайди. Аср сураси, 
1–3-оятлар.

39 Шарҳ сураси, 7–8-оятлар (“Даъватдан ёки жиҳоддан фориғ 
бўлгач, ибодат қилинг!” деб ҳам тафсир қилинган. Қаранг: 

Яъни ибодат ва эзгу ишлардан бирини ни-
ҳоялаганда дарҳол бошқасига ошиқиш, ҳеч қай
си вақтни ибодатсиз ва яхшиликлардан йироқ 
ҳолда ўтишига имкон бермаслик лозим. Чунки 
ҳаёт бизга охират саодатини қўлга киритиш 
учун берилган бебаҳо неъмат бўлса, ўлим бир 
қарз ҳужжатининг тўлаш вақтини кўрсатувчи 
тўлов муддатидекдир.  

Бир савдогар қарзини тўлаш мақсадида 
қарздорга қарздорлигини билдирувчи ҳужжат 
беради. Ҳужжатда кўрсатилган муддатда тўла
надиган миқдорни тайёрлаб қўйиши кўрсатил
ган бўлади. Дунё ҳаёти ҳам бизга охиратимизни 
обод қилиш ва илоҳий розиликка эришиш учун 
берилган муддатдан иборат. Яъники, савдогар 
тўлайдиган қарз ҳужжатининг муддатига жид
дий қарамаса, ўзини оғир тангликка дучор эт
гани каби, одам боласи ҳам Аллоҳ ўзига берган 
умр муҳлатидан унумли фойдаланмаган тақдир
да зиёнкорликка мубтало бўлишдан қутула ол
майди. Чунки ҳар бир инсон дунёга келган вақти
дан бошлаб (барча учун) амалга ошиш вақти 
номаълум бўлган ўлим ҳукмига маҳкумдир. Ана 

Абул-баракот Абдуллоҳ ибн Аҳмад ибн Маҳмуд ан-Насафий ал-
Ҳанафий, Мадорикут-танзил ва ҳақоиқут-таъвил; Абдуллоҳ 
ибн Аббос розияллоҳу анҳудан ривоят қилинган тафсирларни 
тўплам шаклига келтирувчи Абу Тоҳир Муҳаммад ибн Яъқуб 
ал-Ферузободий аш-Шофеъий, Танвирул-миқбос тафсири).

шу ҳукмнинг амалга ошиш вақти эса ўлим фа
риштаси билан юзлашиладиган ондир. Аксига 
олиб қарз ҳужжатида тўлов вақти маълум бўл
са-да, бироқ инсон умрининг аниқ бўлган ниҳо
яси яширилган. Бу эса ҳисоб беришга ҳар лаҳза 
тайёр бўлишни зарурат қилувчи ҳақиқатдир.  

Тасаввуфий тарбиянинг энг муҳим асосла
ридан бўлган “Вуқуфи замоний” ҳам вақт неъ
матидан жуда эҳтиёткорлик билан фойдаланиш 
зарур эканини ифода этади. Шунга кўра нафси
ни тазкия (поклаш) ва қалбини тасфия (тозалаш) 
қилмоқчи бўлган мўъмин ажали номаълумлиги 
боис ҳар лаҳза ўзини ҳисоб-китоб қилиниши
ни англаб, вақтидан солиҳ амаллар қилиш би
лан фойдаланиши, бефойда ишларни тарк этиб, 
бемаъни гапларни гапиришдан четлашиши, 
яъни Ҳазрати Мавлоно айтганларидек, тилини 
“сўзнинг масхараси” бўлишдан сақлаши лозим 
бўлади. Аллоҳ таоло нажот топган мўъминлар
нинг васфини шундай келтиради:

وَالَّذِينَ هُمْ عَنِ اللَّغْوِ مُعْرِضُونَ
«Улар беҳуда (сўз ва ишлар)дан юз ўги-

рувчидирлар»40.

وا كِرَامًا وا بِاللَّغْوِ مَرُّ وَإِذَا مَرُّ
40 Муъминун сураси, 3-оят.

«…ва беҳуда (сўз ё иш) олдидан ўтган 
вақтларида олийжаноблик билан (ундан юз 
ўгирган ҳолда) ўтарлар»41.

Солиҳ мўъмин ҳар лаҳза ўз ички оламидан 
бохабар бўлиб, истиғфор, ҳамд, шукр ва рози
лик ҳоли қай даражада эканини тафаккур қи
лиши керак. Ҳар бир аъзосидаги сон-саноқсиз 
неъматларни ва уларнинг шукрини муҳосаба 
қилиб (ўзини ҳисобга тортиб) ғафлатда ўтказган 
вақтлари учун тавбакор бўлиши лозим. Ғафлат
дан сақланиб, ноўрин бўлган келажак ҳақидаги 
хавотирлардан халос бўлиши ва ўз ҳолини ис
лоҳ қилиш билан банд бўлмоғи даркор. Бошқача 
қилиб айтганда “Ибнул-вақт”, яъни умрининг 
ва алалхусус айни дамда яшаб турган вақтининг 
қадр-қимматини яхши биладиган ва унинг ёрда
мида охиратига энг мукаммал тайёргарлик кўра
диган комил мўъмин бўлиши керак. 

Вақтни, азиз умрни беҳуда ўтказиш энг кат
та пушаймонлик сабабларидандир. Дарҳақиқат 
Расулуллоҳ соллаллоҳу алайҳи васаллам ҳадиси 
шарифда:

تْ رُ أهَْلُ الْجَنَّةِ عَلَى شَيْءٍ إِلَاَّ عَلَى سَاعَةٍ مرَّ  لَيْسَ يَتَحَسَّ
َ عَزَّ وَجَلَّ فِيهَا بِهِمْ لَمْ يَذْكُرُوا اللَّهَّ

41 Фурқон сураси, 72-оят.

“Жаннат аҳли (дунёда) Аллоҳ азза ва жал-
лани зикр қилмасдан ўтказишган вақтлари-
чалик бошқа ҳеч нарсага (қаттиқ) ҳасрат-на-
домат қилмайдилар”, деганлар42. Бу билан 
вақтларимизни абадий саодат сармояси сифатида 
эзгу амаллар билан ўтказишимиз лозимлигини 
эслатганлар. Зеро, неъматлар қўлдан кетгандан 
кейин пушаймон бўлиш асло фойда бермайди.

Шундай экан имкон борида ҳаётимизни 
солиҳ амаллар билан ўтказишимиз, ҳар бир аъ
зомизнинг шукрини тўкис адо этишга ҳаракат 
қилишимиз лозим. Мисол учун тил неъматига 
қалбларимизга шифо бўлган Аллоҳни зикр қи
лиш билан муносиб жавоб қайтариш пайида 
бўлмоғимиз керак. 

Пайғамбаримиз соллаллоҳу алайҳи васал
лам Ибн Умар розияллоҳу анҳу ривоят қилган 
ҳадисда саҳобаларга қарата шундай деганлар:

ِ، فَإِنَّ كَثْرَةَ الْكَلََامِ بِغَيْرِ ذِكْرِ  لََا تُكْثِرُوا الْكَلََامَ بِغَيْرِ ذِكْرِ اللَّهَّ
ِ الْقَلْبُ الْقَاسِي ِ قَسْوَةُ الْقَلْبِ، وَإِنَّ أبَْعَدَ النَّاسِ مِنَ اللَّهَّ اللَّهَّ

“Аллоҳнинг зикридан бошқа гап-сўзларни 
кўп гапирманглар. Чунки кўп гапириш қалб 

42 Ҳайсамий, X, 73–74; Табароний, 20/93, 182; Ибнус-Сунний, 
Амалул-явми вал-лайла, 3 (лафз уники), Байҳақий, Шуъабул-
ийман, 512. 

қотиши(га сабаб)дир. Одамларнинг Аллоҳдан 
энг узоғи қалби қаттиғидир”43.

Аллоҳ таоло икки нарсада жуда диққатли 
бўлишимиз учун бизни огоҳликка чақиради:

 وَأنَْفِقُوا مِنْ مَا رَزَقْنَكُمْ مِنْ قَبْلِ أنَْ يَأْتِيَ أحََدَكُمُ الْمَوْتُ
قَ وَأكَُنْ دَّ رْتَنِي إِلَى أجََلٍ قَرِيبٍ فَأصََّ  فَيَقُولَ رَبِّ لَوْ لََا أخََّ

الِحِينَ مِنَ الصَّ
«Сизларнинг (ҳар) бирингизга ўлим кел-

ганда: “Эй Раббим! Мени озгина (тирик) қол-
дирсанг-чи, мен садақа қилиб, солиҳ (банда)
лардан бўлсам!” деб қолишидан илгари Биз 
сизларга ризқ қилиб берган нарсалардан эҳ-
сон қилингиз!»44

Умрини зое қилганларнинг фарёдлари ва 
узрхоҳликлари рад қилинишини жонлантирган 
ушбу ояти карима эса қанчалар ибратлидир:

 وَهُمْ يَصْطَرِخُونَ فِيهَا رَبَّنَآ أخَْرِجْنَا نَعْمَلْ صَالِحًا غَيْرَ
رْكُمْ مَا يَتَذَكَّرُ فِيهِ مَنْ تَذَكَّرَ  الَّذِي كُنَّا نَعْمَلُج أوََلَمْ نعَُمِّ
وَجَآءَكُمُ النَّذِيرُصلى فَذُوقُوا فَمَا لِلظَّالِمِينَ مِنْ نَصِيرٌ

43 Сунани Термизий, “Зуҳд” боби, 52 (2575), Алий ал-Муттақий, 
I, 439/1896.

44 Мунофиқун сураси, 10-оят.

«Улар у жойда: “Парвардигоро, бизлар-
ни (азобдан) чиқаргин – бизлар қилиб ўтган 
амалларимиздан бошқача яхши (амалларни) 
қилайлик” – деб фарёд қилурлар. Ахир, Биз 
сизларга эслатма оладиган киши эслатма ол-
гудек узун умр бермаганмидик?! Сизларга 
огоҳлантирувчи (пайғамбар) ҳам келган эди-
ку! Бас, энди (жазоларингизни) тотаверингиз! 
Золимлар (кофирлар) учун ёрдамчи бўлмас»45.

Ҳаётдаги барча неъматларда бўлганидек 
вақт неъматидаги исрофнинг асосий сабаби 
ҳам ўлимни ҳаққоний идрок қила олмаслик ёки 
мана шу мудҳиш ҳақиқатни ўзимиздан узоқдек 
кўриш ғафлатидир. Ҳолбуки ҳадиси шарифда:

اتِ أكَْثِرُوا ذِكْرَ هَاذِمِ اللَّذَّ
“(Барча) лаззатларни кесувчи (ўлим)ни 

кўп эслангиз!” дейилган46. Мана шу набавий 
огоҳлантиришга қарамай давом этаётган ло
қайд ликлар кун келиб аччиқ азобга айланиши 
муқаррар. Расулуллоҳ соллаллоҳу алайҳи васал
ламдан ривоят қилинган ушбу ҳадисга бир эъти
бор беринг-а!

45 Фотир сураси, 37-оят.
46 Сунани Термизий, “Зуҳд” боби, 2 (2460); ал-Муснад, 7925.

ُ عَلَيْهِ وَسَلَّمَ: “مَا مِنْ أحََدٍ ِ صَلَّى اللَّهَّ  قَالَ رَسُولُ اللَّهَّ
ِ؟ قَالَ:  يَمُوتُ إِلَاَّ نَدِمَ”، قَالوُا: وَمَا نَدَامَتُهُ يَا رَسُولَ اللَّهَّ
 “إِنْ كَانَ مُحْسِنًا نَدِمَ أنَْ لََا يَكُونَ ازْدَادَ، وَإِنْ كَانَ مُسِيئًا

نَدِمَ أنَْ لََا يَكُونَ نَزَعَ”.
«Расулуллоҳ соллаллоҳу алайҳи васаллам: 

“Ўлиб пушаймон бўлмайдиган ҳеч кимса йўқ-
дир”, дедилар. (Саҳобалар:) “Унинг пушаймон
лиги нима (сабабдан)дир, ё Расулуллоҳ?” – деб 
сўрадилар. (У зот:) “Муҳсин (солиҳ) киши бўл-
са, ўша (яхшиликлари)ни кўпроқ қилмагани-
га, ёмон бўлса ўша ёмонлик (гуноҳлар)дан воз 
кеч(иб тавба қилган ҳолда ҳолатини тузат)ма-
ганига пушаймон бўлади”, дедилар47». 

Инсон ўзидаги ва коинот низомида намо
йиш этилган илоҳий қудрат оқимига қалб кўзи 
билан боққанида ўзини дунё ҳаётида қандай 
яшаб ўтиши кераклиги ҳақида фикрлашга маж
бур ҳис қилади. Инсон ҳаётидаги аччиқ ҳақи
қат – ўлимдир. Ана шу дабдабали видолашув 
они инсон учун жуда катта ибрат манзарасидир. 
Ўлимни билган кимса фоний лаззатларга, охи
рат йўловчиси эканини билган кимса эса дунё 
меҳмонхонасидаги ўйинчоқларга алданиб қол
майди, улар билан чалғиб вақт йўқотмайди.

47 Сунани Термизий, “Зуҳд” боби, 50 (2566).

Ояти карималарда

مَوَاتِ وَالْْأرَْضَ وَمَا بَيْنَهُمَا لََاعِبِينَ * وَمَا خَلَقْنَا السَّ
مَا خَلَقْنَاهُمَا إِلَاَّ بِالْحَقِّ وَلَكِنَّ أكَْثَرَهُمْ لََا يَعْلَمُونَ
«Биз осмонлар ва Ерни ҳамда уларнинг 

орасидаги нарсаларни ўйнаб (беҳуда) яратга-
нимиз йўқ. Биз уларни фақат ҳақиқат (жид
дият) билан яратганмиз. Лекин уларнинг ак-
сарияти (бунинг ҳикматини) билмайдилар»,48 
дейилади.

Барча фоний неъматлар бир кишида жам 
бўлса ва у ҳузур қилиб бахт-саодатда минг йил 
яшаса-да, на фойда?! Охир-оқибат унинг бо
радиган жойи мана шу босиб турганимиз қора 
тупроқнинг ости эмасми?! Инсон ибрат олмай
димики, ҳар фоний мавжудотнинг янгилиги ва 
жонлилиги вақт тегирмонида тинмай янчил
моқда. Охиратдан бехабар ҳолда яшаладиган 
дунёда нафсоний ҳаётни таъминловчи илтифот
ларни доимий, дунё ўйинчоқларини эса ҳақиқий 
деб ўйлаш абадий келажак учун қанчалик даҳ
шатли алданишдир!.. 

Имом Шофеъий ҳазратларининг сўзлари 
билан айтганда: 

48 Духон сураси, 38–39-оятлар.

“Карвон(даги)ларнинг сафар чоғида уй-
жой қуришлари бемаънилик эмасми?”

Охират ғамисиз, фақат дунё фаровонлигини 
қўлга киритиш учун дунёдаги охирги кунигача 
ўткинчи лаззатлар ортидан югуриб чарчаганлар
нинг ҳоли қанчалар қайғули умр исрофи ва қан
чалар аянчли ниҳоядир!.. Ҳеч ўлмайдигандек 
вақтларини исроф қилганлар кун келиб зое қил
ган вақтлари учун жуда қаттиқ пушаймон бўлиб 
ҳасрат чекадилар...

Ўзларини нафсоний истаклари ҳукмига ҳа
вола қилганлар нафсга кўра умрларини давом 
эттириш учун қабр ва ундан кейинини ўйлашдан 
доим қочадилар. Шу жиҳатдан бағрига киради
ган қабрлари улар учун келажак хавотирига ва 
жуда қўрқинчли тушга айланади. Чунки ҳар бир 
инсон ўзи хаёл қилган ва кўнгил қўйган дунёда 
яшашни хоҳлайди. Ақлли инсон ҳеч замонда ко
шонадан воз кечиб, харобага боришни хоҳлаши 
мумкинми? Ҳолбуки, бу дунёни обод қилайин 
деб, охиратини хароб қилган қанчадан-қанча 
инсонлар бор... 

Ҳазрати Мавлоно (Жалолиддин Румий) 
дунё тутқунлигидан қутулиб, абадий саодатга 
қовушиш йўлини қуйидагича ифодалайдилар:

“Мол-мулкка кўп ҳам боғланиб қолмагинки, 
шунда вақти келганда ундан осонгина воз кеча 
оласан. Ҳам осонгина ташлаб кетасан, ҳам са
воб оласан. Сен сени маҳкам тутган (Зот)га 
боғлангинки, Аввал ҳам Удир, Охир ҳам У”.

“Инсонларнинг кўпи таналарининг ўлими
дан қўрқадилар. Аслида қўрқиш лозим бўлгани 
қалблар ўлимидир”.

Ҳар жонзот учун тайин қилиб қўйилган 
охирги нафас борки, уни йўқотиб, дунё ҳаёти
ни яна маълум муддат давом эттириб бўлмайди. 
Вақт, Аллоҳнинг қонуниятига кўра, ўзига амр 
қилинган йўлда давом этаверади. Дунё ҳаётида 
барча нарсани сотиб олиш ёки қайтариш озми- 
кўпми мумкиндир, бироқ ўтиб кетган вақтни 
асло қайтариб бўлмайди. Кичик бир тилла бўла
гини ахлатга ташлашга рози бўлинмагани ҳол
да, минг афсуски миллионлаб тилла берса ҳам 
сотиб олиб бўлмайдиган вақтни бекорчи ишлар 
билан зое қилишга кўпинча лоқайд қаралади. 

Фаридуддин Аттор қуддиса сирруҳу 
панд-насиҳатларида шундай дейдилар:

“Қўлдан кетгач тўртта нарсани қайтариб 
бўлмайди: бехосдан оғиздан чиқиб кетган сўзни, 
камондан отилиб чиққан ўқни, содир бўлган қазо 
(фалокат)ни ва беҳуда сарфланган умрни”.

Валий зотлардан бири вақтнинг қадрини 
яхши англаб, ғафлатда қолмаслигимиз ва кунла
римиздан унумли фойдаланиб қолишимиз учун 
мана бу тавсияларни беради:

“Вақти-вақти билан шифохоналарга бориб, 
беморларни зиёрат қилиб тур. Ўша ҳаловати
ни йўқотганларга ўхшаб сен ҳам касалликларга 
мубтало бўлмаганинг ва ўзингдаги бебаҳо соғ
лик неъматини фикрлаб ҳолингга шукр қил. 

Вақти-вақти билан қамоқхоналарга бориб, 
у жойдаги маҳкумларнинг минг бир изтиробга 
тўла зиндон ҳаётларини тафаккур қил. Жино
ятлар бир онлик ғафлат ёки ақлсизлик натижа
сида содир этилгани, бошқа томондан айбсиз 
айбдор бўлиб мазлум ҳолда қамоққа тушгач ўша 
жафога чидаётганлар ҳам борлигини, уларнинг 
ўрнида ўзинг ҳам бўлишинг мумкинлигини ўйла. 
Аллоҳ таоло сени шу ҳолга тушиб қолишдан 
сақлагани учун Унга шукр қил. Ўша жойдаги
ларнинг омонлиги учун ҳам дуо қил. 

Сўнг қабристонларга бор! У жойдаги қабр 
тошларидан ҳол тили билан янграган унсиз 
фарёд ва фиғонларга қулоқ тут. Умр неъмати
ни йўқотгандан кейин пушаймон бўлиш фойда 
бермаслигини ўйлаб, вақтингни қадрла. Қабрда 
ётганлар учун бир Фотиҳа ўқи ва бундан кейин

ги кунларингни ҳамд, шукр ва зикр билан ўтка
зишга ҳаракат қил”.

Демак, ҳар бир мўъмин Аллоҳ таолони ҳеч 
қачон ва ҳеч қаерда унутмагани ҳолда, ҳар лаҳза 
Унинг ёди билан яшашга ғайрат қилиши керак. 
Аллоҳ таоло шундай дейди:

َ فَأنَْسَاهُمْ أنَْفُسَهُمْ أوُْلَئِكَ  وَلََا تَكُونوُا كَالَّذِينَ نَسُوا اللَّهَّ
هُمُ الْفَاسِقُونَ

«Сизлар Аллоҳни унутиб қўйганлар, бас, 
(шундан кейин Аллоҳ) уларга ўзларини ҳам 
унуттириб қўйган кимсалар каби бўлмангиз! 
Ана ўшалар фосиқлар (кофирлар)дир»49. 

Абу Абдурраҳмон ас-Суламий вақтни зое 
қилиш ва дунёдан бошқа дарду ташвишлари бўл
маган кимсалар билан кўп бирга бўлиш нафснинг 
энг катта иллатларидан бири эканини маълум қи
лади ва бунинг муолажасини шундай изоҳлайди: 

“Вақтни ҳаётдаги энг қимматбаҳо нарса 
деб билиш ва жуда қадрли бўлган вақтни яна ўзи
га ўхшаган қадри баланд ишлар билан, яъни Ал
лоҳни зикр қилиш, мунтазам ибодатда бўлиш ва 
нафсга ихлосни одатлантиришга ҳаракат қилиш 
(каби ишлар) билан ўтказиш зарур бўлади”.

49 Ҳашр сураси, 19-оят.

Расулуллоҳ соллаллоҳу алайҳи васаллам: 
«Ўзига тегишли бўлмаган нарсаларни тарк 
қилиш киши мусулмончилигининг гўзаллиги-
дандир», деб марҳамат қилганлар50.

Вақтни муносиб қадрлаб, ҳушёр қалб билан 
ундан унумли фойдаланиш лозимлигини билди
рувчи ҳадиси шарифларда яна шундай дейилади:

تَكَ  اِغْتَنِمْ خَمْسًا قَبْلَ خَمْسٍ: شَبَابَكَ قَبْلَ هَرَمِكَ، وَصِحَّ
 قَبْلَ سَقَمِكَ، وَغِنَاكَ قَبْلَ فَقْرِكَ، وَفَرَاغَكَ قَبْلَ شُغُلِكَ،

وَحَيَاتَكَ قَبْلَ مَوْتِكَ
“Беш нарса (келмаси)дан олдин беш нар-

сани ғанимат бил: кексалигингдан олдин ёш-
лигингни, касал бўлмасингдан олдин соғли-
гингни, фақирлигингдан олдин бойлигингни, 
бандлигингдан олдин бўш вақтингни ва вафот 
этмасингдан олдин тириклигингни”51. 

ُ ِ صَلَّى اللَّهَّ  عَنْ أبَِي بَرْزَةَ الْْأسَْلَمِيِّ قَالَ: قَالَ رَسُولُ اللَّهَّ
 عَلَيْهِ وَسَلَّمَ: “لََا تَزُولُ قَدَمَا عَبْدٍ يَوْمَ الْقِيَامَةِ حَتَّى يسُْألََ
 عَنْ عُمْرِهِ فِيمَا أفَْنَاهُ، وَعَنْ عِلْمِهِ فِيمَا فَعَلَ، وَعَنْ مَالِهِ

 ,Сунани Термизий, “Зуҳд” боби ;إنَِّ مِنْ حُسْنِ إسِْلََامِ الْمَرْءِ ترَْكَهُ مَا لََا يعَْنِيهِ 50
9 (2471).

51 Ҳоким, ал-Мустадрак ъалас-Саҳиҳайн, IV, 341 (8058).

مِنْ أيَْنَ اكْتَسَبَهُ وَفِيمَ أنَْفَقَهُ، وَعَنْ جِسْمِهِ فِيمَا أبَْلََاهُ”
Абу Барза ал-Асламий розияллоҳу анҳудан 

ривоят қилинади:

«Расулуллоҳ соллаллоҳу алайҳи васаллам: 
“Қиёмат кунида тўрт нарсадан сўроққа ту-
тилмагунга қадар банданинг оёқлари ердан 
қўзғалмайди: умридан – уни нима билан ўтказ-
ганидан, ёшлигидан – у билан нима амал қил-
ганидан, молидан – уни қаердан топиб қаерга 
сарфлаганидан ва жисмидан – уни қай йўлда 
(нима мақсадда) “чарчатгани”дан”, дедилар»52.

ُ عَنْهُمَا قَالَ: قَالَ النَّبِيُّ صَلَّى  عَنْ ابْنِ عَبَّاسٍ رَضِيَ اللَّهَّ
ُ عَلَيْهِ وَسَلَّمَ: “نِعْمَتَانِ مَغْبُونٌ فِيهِمَا كَثِيرٌ مِنَ النَّاسِ:  اللَّهَّ

ةُ وَالْفَرَاغُ” حَّ الصِّ
Ибн Аббос розияллоҳу анҳумодан ривоят 

қилинади: 

«Набий соллаллоҳу алайҳи васаллам: “Ик-
кита неъмат борки, одамларнинг кўпи улар-
дан (фойдаланишда) айланиб қолганлар: соғ-
лик ва бўш вақт”, дедилар»53. 

52 Сунани Термизий, “Қиёмат” боби, 1 (2584).
53 Саҳиҳул-Бухорий, “Риқоқ” боби, 1 (6412); ал-Муснад, 2340.

Аллоҳ таоло ато этган моддий-маънавий 
барча неъматларидан охиратда биз бандаларини 
сўроққа тутишини кўплаб оятлар орқали марҳа
мат қилган. Уламолар илоҳий ҳисоб сўралади
ган энг асосий неъматлар қайсилар экани бора
сида ҳар хил фикр билдирганлар.

Ибн Масъуд розияллоҳу анҳу улар “хотир
жамлик, соғлик ва бўш вақт” эканини айтган
лар, Муовия ибн Қурра раҳматуллоҳи алайҳи 
эса: “Қиёмат кунида энг оғир ҳисоб бўш вақт 
учун бериладиган ҳисобдир”, деганлар54.

Имом Ғаззолий ҳазратларининг вақт исро
фига қарши айтган мана бу огоҳлантиришлари 
жуда ибратлидир:

“Эй ўғил! Фараз қилгинки бугун жон тас
лим қилдинг. Ҳаётингда ўтказган ғафлат онла
ринг учун (шунда) қанчалар ғамга ботасан. “Оҳ, 
қанийди...” дейсан. Бироқ афсус!..”

Жунайд Бағдодий ҳазратлари эса шундай 
дейдилар:

“Дунёнинг бир куни охиратнинг минг йили
дан яхшироқдир. Зеро, касб қилиш55 ва йўқотиш

54 Бурсавий, X, 504.
55 Яъни савоб ишлар қилиб, амал дафтарини яхшиликларга 

тўлдириш имконияти дейилмоқчи.

лар бу дунёдадир. Охиратда эса касб ёки йўқо
тиш бўлмайди”.

Беҳуда сарфланган вақт ўрнини тўлдириб 
бўлмайдиган аччиқ йўқотишдир. Зеро, ўтмиш
га оид барча дафтарлар ёпилган бўлади. Бироқ 
исроф қилинган вақтларга минг пушаймонлик 
билан дуо, тавба ва истиғфорга зўр бериб, ҳар 
лаҳза Аллоҳга илтижо қилган ҳолда ўша йўқо
тишларнинг ҳеч бўлмаганда маънавий ўрнини 
тўлдириш учун ғайрат қилишимиз керак.

Ҳаёт дарёси жуда тез оқиб бормоқда. 
Илоҳий ирода билан чекланган фоний умримиз
нинг саноқли кунлари бир пиёлани тўлдиради
ган томчи сувларга ўхшайди. Ҳар ўтган кунда 
чекланган ҳаётимизнинг тугаш нуқтасига қа
раб яқинлашиб бораётганимизни, дунёдан бир 
кунга узоқлашиб, қабрга бир кун яқинроқ бўла
ётганимизни унутмаслигимиз лозим. 

Ажал вақти биз учун номаълум бўлгани 
боис, ҳар лаҳза ўлим фариштаси билан рўбарў 
бўлишимиз мумкинлигини ёдимиздан чиқар
май, охирги нафас учун тайёр туришимиз дар
кор. Шоир Нажиб Фозилнинг важиз ифодаси 
билан айтганда:

У дамдаки пардалар кўтарилиб, пардалар 
тушар,

Ўлим фариштасига “хуш келдинг” дея 
олишдадир ҳунар!..

Фикрлайдиган бўлсак, истиқбол фақат хуш
хабарларга эмас, хавф-хатарларга ҳам тўла. Умр 
тақвимимиздан яна қанча варақ қолгани эса 
маълум эмас.

Аллоҳ таоло ояти каримада марҳамат 
қилганидек, яқин (ўлим) келгунгача бан-
далик ҳолида бўлишимизни56 ва мусулмон-
лардан бўлиб жон бера олишимизни57 насиб 
қилсин. Исрофдан узоқ яшаб, ички ва ташқи 
оламимизда ўртаҳоллик ва мувозанатда 
барқарор бўлишимизни ва ато қилган вақт 
неъматини яхшилик ва ҳасанот билан зий-
натлай олишимизни барчамизга насиб қил-
син.

Омин!..

56 Қаранг: Ҳижр сураси, 99-оят.
57 Қаранг: Оли Имрон сураси, 102-оят.



Илмда Исроф
Жамиятларни ҳақиқий 
илм ва маърифат билан 

пишитадиган руҳ қалин-қалин 
китоблар устига ётиб олган 
худбин билағонларнинг руҳи 
эмас, Қуръон ҳикматлари 

билан қалбларини бойитган, 
инсониятга марҳамат ва ҳузур 
манбаи бўлган хизмат аҳли – 

солиҳ мўъминларнинг руҳидир.

Билиш – яратилиш жумбоғини 
ечиш, ҳикматга ошно бўлиш, 
илоҳий азамат тажаллилари 

ва қудрат оқишларидан қалбий 
насиба ола билишдир.

Ҳаётнинг руҳият, зарофат, назокат ва маъ
но касб этиб гўзаллашуви исроф ва яна шу каби 
салбийликлардан узоқ бўлишни тақозо қилади. 
Зеро, исроф шахсда, оилада ва жамиятда фало
катнинг даракчиси ҳисобланади. 

Инсонга бахш этилган барча неъматлар 
омонатдир. Ана шу омонатлар ҳақиқий ўрнини 
топмай нафсоний хоҳиш-истаклар ҳукмронлиги 
остида исроф қилинса, Аллоҳ таоло баракани 
олиб қўяди. 

Исрофни фақатгина “мол-мулкни совуриш” 
деб тушунмаслик керак. Чунки у ҳаётнинг барча 
босқичлари билан боғлиқ. Билишимиз лозимки, 
умрни беҳуда ўтказиш исроф, бефойда илм би
лан машғул бўлиш ва илмни ўз манфаатларига 
восита қилиб олиш орқали нотўғри ўринларда 
фойдаланиш ҳам катта исроф. 

Илм инсонда яратилишдан мавжуд бўлган 
тажассус, яъни билишга бўлган хоҳишни қон

дирувчи олий фаолиятдир. Инсонийликнинг 
чўққиси бўлган илм мўъминни Аллоҳни яқин
дан танишга ва Уни ибодатлар билан улуғлаш
нинг камолига етказади. 

Илмларнинг энг афзали “маърифатуллоҳ”, 
яъни Аллоҳ таолони қалбдан таний олишдир. 
Имтиҳон дарсхонаси бўлган фоний дунёда бан
дани ана шу натижага олиб чиқмайдиган, ҳик
матга етказа олмайдиган ва уни қалбдан Аллоҳ
га восил қилмайдиган барча илмий фаолиятлар 
инсоннинг табиатидаги билишга бўлган хоҳи
шининг исрофини ташкил этади. 

Қуръони каримда илм таъбири кишини 
Аллоҳнинг олдида тақво ва қўрқув ҳисларига 
ундовчи васфда зикр қилинади. Ояти каримада 
шундай дейилади: 

نْ هُوَ قَانِتٌ آنَآءَ اللَّيْلِ سَاجِدًا وَقَآئِمًا يَحْذَرُ الَْآخِرَةَ  أمََّ
 وَيَرْجُو رَحْمَةَ رَبِّهِقلى قُلْ هَلْ يَسْتَوِي الَّذِينَ يَعْلَمُونَ

وَالَّذِينَ لََا يَعْلُمُونَقلى إِنَّمَا يَتَذَكَّرُ أوُْلوُا الْْألَْبَابِ
«Ёки кечалари сажда қилган ва тик тур-

ган ҳолда ибодат қилувчи, охиратдан қўрқа-
диган ва Парвардигорининг раҳматидан 
умид қиладиган киши (билан бошқалар, ин
кор аҳли баробар)ми?! Айтинг: “Биладиган-

лар билан билмайдиганлар тенг бўлурми?!” 
Дарҳақиқат, фақат ақл эгаларигина эслатма 
олурлар»58.

Бу ояти карима сибоқ ва сиёқи, яъни олди ва 
кейини билан бирга таҳлил қилинганида бизлар
га Аллоҳ ҳузурида илм ва жоҳилликнинг қандай 
маънога эгалигини жуда аниқ кўринишда баён 
қилмоқда. Шунга кўра ҳақиқий маънода сир, 
ҳикмат ва ҳақиқатни “билувчилар” гуруҳига 
кира олиш учун эътибор қаратиладиган асосий 
хусуслар қуйидагилардир: 

1. Тунлари сажда ва қиёмда туриб Аллоҳ та
оло билан қалбан бирга бўлиш.

2. Ҳар лаҳза, ҳар ҳолат ва хатти-ҳаракати
мизда охиратдаги ҳисоб-китоб хавотирида бў
лиш.

3. Аллоҳнинг марҳаматидан умидвор бўлиб, 
ҳар доим Унга дуо ва илтижо қилиш.

4. Тақвода, яъни Аллоҳ таолога яқинлашти
рувчи ҳаёт тарзида яшаш, ички оламни Ундан 
узоқлаштирувчи салбий васфлардан сақлаш ва 
зоҳиримизда жамолий сифатларни тажалли эт
тириш ҳаракатида бўлиш. 

58 Зумар сураси, 9-оят.



70

_________________________  o Жамият қалбидаги жароҳат ИСРОФ 

5. Эҳсон аҳлидан бўлиш: сахий, чиройли 
хулқ эгаси ва ҳар лаҳза илоҳий мушоҳаданинг, 
яъни илоҳий кузатувлар остида эканимизни 
ёдда тутиш.

6. Қалбни эҳтирослардан ҳимоялаш учун за
рур бўлган ҳар қандай ғайратни кўрсатиш.

7. Динга тўкис амал қилиш ва уни етказиш 
йўлида дуч келинадиган танглик ва қийинчилик
ларга сабр қилиш.

“Билмайдиганлар”нинг асосий васфлари эса 
қуйидагилар:

1. Куфр ва нонкўрлик. 

2. Фақат бошига бир нохушлик тушгандаги
на Аллоҳга ёлвориш, кенгчиликка етганида эса 
бандалик ва илтижодан воз кечиш.

3. Нафсоний хоҳиш-истакларга берилиб, 
инсонларни Аллоҳнинг йўлидан адаштириш 
учун Унга шериклар қўшиш. Ояти каримада 
«Кўрдингизми, ким (нафсу) ҳавосини илоҳ 
қилиб олган бўлса...»59, дейилади.

Барча илмлар Аллоҳ таоло томонидан мав
жудотларга ва ҳодисаларга қўйилган қоида ва 
қонунларни аниқлаш ва кашф қилишдан иборат. 

59 Фурқон сураси, 43-оят.

Илмларнинг тараққиёти ҳам ана шу кашфларни 
орттириш билан мумкин бўлади. Бироқ фақат
гина Аллоҳ таоло коинотдаги мавжудот ва ҳоди
саларга қўйган қоида ва қонунларни аниқлашти
ришнинг ўзи ҳам бандани яратилиш ҳикматига 
етказувчи ҳақиқий маънодаги “билиш” эмас. 
“Билиш”, шунингдек, фақат томошадан ҳам 
иборат эмас. 

Мақбул бўлган “билиш” дунёга келиш ва 
кетишнинг сабабини англаб етиш, мавжудот
ларни ҳол тилидан тушуниш, ҳикматга ошно 
бўлган ҳолда бир сирни еча олишдир.  

Билиш – илоҳий ҳашамат ва қудрат оқишла
рига ошно бўлиб, илоҳий файз ва тажаллилар
дан қалбан насиба ола билишдир. 

Билиш – эҳтиёжга жавоб берадиган (Зот)
ни топишдир. Эҳтиёж эса ояти каримада маъ
лум қилинганидек “мусулмон ҳолда жон таслим 
қила олиш”дир60. 

Билиш – ўлмасдан аввал нафсга бандилик
дан халос бўлиб, ҳақиқат тонгида уйғона олиш
дир.

Билиш – илоҳий сўроққа тутилмасдан аввал 
ўзни ҳисобга тортиш демакдир. 

60 Қаранг: Оли Имрон сураси, 102-оят.



72

_________________________  o Жамият қалбидаги жароҳат ИСРОФ 

Илмий ҳақиқатларда чуқурлашиб маърифа
туллоҳ дарёсига шўнғиган Мавлоно ҳазратлари 
зоҳирий илмлар чўққисида бўлган, бироқ ҳали 
Аллоҳга яқинлик лаззатини тўкис тота олмаган 
босқичини “хом эдим”, қалбда ҳикмат тажалли
ларига сазовор бўлиб, илоҳий завққа қовушган 
босқичини “пишдим”, коинотдаги сирлар та
жаллилари ўзи учун бир китобдек очилиб, аён 
бўлган комиллик босқичини эса “ёндим” сўзла
ри билан хулоса қилганлар.

Ҳақиқатан илмда чуқурлашган инсоннинг 
ҳалимлик ва таъсирчанлиги ортади. Ҳақиқий 
илм инсонни ҳайрат водийсининг сайёҳи
га айлантиради. Инсон коинотдаги ҳикмат ва 
ҳақиқатлардан воқиф бўлиб борар экан, илоҳий 
қудрат ва улуғворлик қаршисидаги ожизлигини 
англайди, ҳаддини билади ва ўзининг ҳечлиги
ни идрок этади. Яъни, нафсини билади. Нафси
ни билган эса Раббисини билади.

“Билган” махлуқотнинг ва мулкнинг ҳақи
қий эгасини танийди, Яратган зот сабабли яра
тилмишларга нисбатан кучли шафқат ва марҳа
мат қучоғи бўлади. 

“Билган” афв этади, “билган” сабр қилади, 
“билган” яхши кўради.

“Билган” Раббисининг розилигини ва яқин
лигини излайди, Унинг йўлида фидойилик қи
лиш лаззатга айланади. 

“Билган” ранжитмайди, ранжида бўлмайди. 
Унинг тили раҳмат бахш этади. 

“Билган” дунё ва охират, яъни бандани рози 
қилиш билан Аллоҳни рози қилиш орасида тан
лов қилишга мажбур бўлиб қолинганида, Ал
лоҳнинг розилигини танлайди. 

“Билган” оёқда турганида, ўтирганида, ён
бошлаганида, яъни ҳар лаҳзада Ягона яратувчи
си билан бирга бўлишнинг ғайратида бўлади.

“Билган” илоҳий улуғворлик ва коинотдаги 
илоҳий қудрат низоми қаршисида доим тафак
кур қилади. Назокат, зарофат ва ҳассосият унда 
асл табиатга айланган бўлади. 

“Билган” киши қалб инсонидир. 

“Билган” ҳар жойда ва ҳар аҳволда ҳузур ва 
саодатни топади. 

“Билган” ўзини жамиятда жавобгар деб ҳис 
қилади.

“Билган” Ватан, миллат, байроқ омонат 
эканини идрок этади. Зеро, иймон, обрў, номус, 
мол, жон ҳимояси Ватан ва миллатни ҳимоя қи
лиш билан бўлади. 

“Билган” “нафсга қуллик қилиш”дан халос 
бўлиш учун (маънавиятга бой) руҳий ҳаётда 
яшашга ғайрат қилади. 

“Билган” фоний дунёнинг алдамчи матоҳла
ри билан машғул бўлишдан қутулади. Ўзига те
гишли бўлган фоний мулкка ҳам қалбидан жой 
бермайди. 

“Билган” қалби ғазна бўлишидан, шуҳрат 
ва шаҳватнинг ёмонлигидан халос бўлган ким
садир. 

“Билган” бойлик, шаҳват ва шуҳратнинг 
“ҳайта лак” (қани, кел менга) деган жозибали 
чақириқларига “маъазаллоҳ” (Аллоҳдан паноҳ 
сўрайман) дея оладиган қалб қувватига эгадир.

“Билган” илми илоҳийнинг улуғворлиги 
қаршисида ўзининг ҳечлигини идрок этади. 

“Билган” ўзининг билмаслигини биладиган 
кимсадир61.

61 Билиш ва билмасликка кўра инсонлар тўрт гуруҳга бўлинади: 
қанчадир илмга эга, яъни ниманидир биладиган ва билишини 
ҳам биладиган кимса. У олим бўлиб, ундан сўраб ўрганиш 
керак. Ниманидир биладиган, бироқ билишини билмайдиган 
кимса. У ғафлатдаги (ўзига ишончи йўқ) кимса бўлиб, уни 
уйғотиш, яъни илм тарқатиш учун ундаш керак. Ҳеч нарсани 
билмайдиган, бироқ билмаслигини биладиган (тан оладиган) 
кимса. У жоҳил, билимсиз бўлиб, унга ўргатиш керак. Яна 
ҳеч нарсани билмайдиган ва билмаслигини ҳам билмайдиган 



75

Илмда исроф o  ___________________________________________________

“Билган” аҳмоқликни бартараф этиб, нима
ни билиши кераклигининг фарқига борган ки
шидир. 

“Билган” иймоннинг ҳаловатини туйгани 
учун иймоннинг меваси бўлган марҳамат, хиз
мат ва тавозеъ унда лаззатга айланган бўлади.

“Билган” “сайри бадоиъ” ҳолида бўлади. 
Яъни, коинотдаги илоҳий санъат мўъжизалари
нинг жозибасига ҳайрат билан боқади. 

“Билган” жаҳоннинг тилидан тушунади. 
Чунки билувчи билан барча нарса сўзлашади. 

“Билган” ақл ва қалб туйишларининг оҳан
ги ичидадир. 

“Билган” иймоннинг ишқ ва важдининг ҳа
яжони ичрадир.

“Билган” маърифатдан насиба олади. 

“Билган” сабабдан Мусаббибга, асардан 
Муассирга, санъатдан Сониъи мутлаққа етади. 

кимса. У ўта кетган аҳмоқ бўлиб, ундан узоқ юриш керак. Мана 
шу тўртта инсондан “ҳеч нарса билмайдиган ва билмаслигини 
биладиган” хили ўргатиш ва тарбиялашга энг муносиби, ўз 
ҳолатини тан олиб ислоҳ бўлишга яқин турган кимсадир. 
“Ҳеч нарса билмайдиган ва билмаслигини ҳам билмайдиган”и 
эса тарбияси оғир, шунингдек, ахлоқий таназзулдаги руҳий-
маънавий хаста саналади (тарж.).    

Раббисини қалбдан таниб “билган” барча 
нарсани билади, Уни “билмаган” эса ҳеч нарса
ни била олмайди. Зеро, (у) аҳмоқлашган, қалби 
кўр бўлиб қолган бўлади. 

Раббини таниган-билганларнинг чўққиси 
бўлган Фахри коинот жанобимиз марҳамат қи
ладилар: 

ِ لَوْ تَعْلَمُونَ مَا أعَْلَمُ، لَضَحِكْتُمْ قَلِيلًَا وَلَبَكَيْتُمْ  وَللَّهَّ
ِ عُودَاتِ تَجْأرَُونَ إِلَى اللَّهَّ كَثِيرًا... وَلَخَرَجْتُمْ إِلَى الصُّ

“Аллоҳга қасамки, агар мен билганни сиз-
лар ҳам билганингизда оз кулиб кўп йиғлар-
дингиз... Тепаликларга чиқиб кетиб Аллоҳга 
баланд овозда фарёд қилиб ёрдам сўрардин-
гиз”62.

Ҳазрати Умар розияллоҳу анҳу вафот эт
ганларида Абдуллоҳ ибн Масъуд розияллоҳу 
анҳу: “Илмнинг ўндан тўққизи кетди”, деганлар. 
Шунда саҳобалар у кишига: “Ҳали орамизда 
олимлар бор-ку!” – дейишди. Ибн Масъуд эса: 
“Мен маърифат илмидан айтамоқдаман”, деб 
жавоб бердилар. 

Ояти каримада марҳамат қилинади: 

62 Сунани Ибн Можа, “Зуҳд” боби, 19 (4190); ал-Муснад, 21516; 
Сунани Термизий, “Зуҳд” боби, 7 (2465).



77

Илмда исроф o  ___________________________________________________

َ مِنْ عِبَادِهِ الْعُلَمَاءُ إِنَّمَا يَخْشَى اللَّهَّ
«...Бандалари орасида Аллоҳдан уламо-

ларгина қўрқарлар…»63

Ушбу илоҳий баёндан ҳам англашилганидек 
қалбда Аллоҳга нисбатан қўрқув ва тақво ҳҳисла
рини уйғотмайдиган ҳар қандай илм Аллоҳ ҳу
зурида мақбул саналган, оят ва ҳадисларда фа
зилатидан сўз юритилган “илм” эмас. Шундай 
экан илм олиш йўлида бир қатор баҳоналарнинг 
орқасига яшириниб Аллоҳнинг амр ва таъқиқла
рига панжа орасидан қараш, баъзи маънавий 
заиф ликларга эшик очиб бериш ва уларни узрли 
ва шаръий деб қараш қанчалик даҳшатли алда
нишдир!..

Ўрнида ва тўғри фойдаланилганда дунёвий 
илмлар ҳам зарур экани шубҳасиз. Зеро, дунё
вий илмлар ҳам қўлга киритган тараққиётлари 
билан башарият идрокига илоҳий улуғворлик
дан янгидан-янги далиллар тақдим этмоқда. Шу 
тахлит илоҳий санъатнинг ҳашамати ва мўъжиза 
тажаллилари теранроқ воқифлик билан қамра
лади. Шу маънода давримиздаги космик фаоли
ятлардан тортиб генетика илми қўлга киритган 
тараққиётлар ва технологик мўъжизаларгача 

63 Фотир сураси, 28-оят.

барча илмий фаолиятлар ҳам илоҳий қудрат ни
зомини очиқ-ойдин инсонларнинг мушоҳадала
рига арз қилмоқда.

Ояти каримада шундай марҳамат қилинади:

 سَنرُِيهِمْ آيَاتِنَا فِي الَْآفَاقِ وَفِي أنَْفُسِهِمْ حَتَّى يَتَبَيَّنَ لَهُمْ
قلى أوََلَمْ يَكْفِ بِرَبِّكَ أنََّهُ عَلَى كُلِّ شَيْءٍ شَهِيدٌ أنََّهُ الْحَقُّ

«Токи уларга унинг (Қуръоннинг) ҳақ 
экани аниқ маълум бўлгунича, албатта, Биз 
уларга атрофдаги ва ўз вужудларидаги ало-
матларимизни кўрсатажакмиз. Ахир (уларга) 
Раббингизнинг барча нарсага гувоҳ экани 
кифоя эмасми?!»64

Ҳақиқий илмдан мурод физик ва метафизик 
оламда яширин бўлган илоҳий сирлардан воқиф 
бўлган ҳолда “маърифатуллоҳ”ни қўлга кирита 
олишдир. Яъни, Аллоҳ таолонинг мавжудлик 
ҳақиқати билан бирга илоҳий қудрат намунала
ри ва улуғворлик тажаллиларига кўчиб, улардан 
қалбан насиба олишдир. Барча илмий тараққиёт 
ва кашфларга қарамай ҳали ҳам илоҳий санъатга 
кўча олмайдиган даражада ғафлат билан касал
ланган қалбларга афсуслар бўлсин! 

64 Фуссилат сураси, 53-оят.

Илмни тубан эҳтиросларига воситачи қи
либ жамиятга зулм қилганлар ҳақиқатда илмга 
хиёнат қилган ва шу орқали даҳшатли ақлий ва 
қалбий исрофга йўл қўйган бўладилар. Ҳолбуки 
фойдали илм учун одам боласининг касаллан
ган ҳар хил нафсоний майл ва заифликларини 
бартараф этиш мақсадида ақл ва иродани Қур
ъон ва суннат зиёсида тарбиялаш зарур. Ана шу 
тарбия дан маҳрум ҳолда ҳосил қилинган илм 
кишини номақбул йўлларга етаклаб, алданиш 
воситасига айланиши мумкин. 

Афсуски бугунги кунда илм ҳосил қилишда 
кишининг фақатгина ақлий қобилиятларига қа
ралмоқда, унда илмга муносиб эга бўла олади
ган қалбий фазилат ва хусусиятлар бор ёки йўқ
лигига эса эътибор қаратилмаяпти. Зеро, абадий 
саодат ва саломатлик учун илмни фақатгина 
юзаки эгаллаш кифоя қилмайди. 

Дарҳақиқат илмини маърифатга айлантира 
олмаган кимса, фараз қилайлик, ҳуқуқ фанидан 
сабоқ олгандан кейин ҳақ ва адолатни қарор топ
тириши керак бўлган жойда золим ёки бераҳм 
нусхага айланиб кетиши, шунингдек, тиббиёт
дан илм олган киши ҳам шифо улашаши керак 
бўлган жойда инсон кушандасига айланиб қо
лиши мумкин. Илмий қобилиятларига қарамай 
марҳамат ва муҳаббатдан маҳрум бошқарувчи 

эса бошқаруви остидагиларга зулм қилувчи 
зўравонга айланади-қолади. Бундай кимсалар 
бир жоҳил қила олмайдиган зарарни илм номи 
остида такрор-такрор ва осонгина қила олишла
ри мумкин. Улар илмидан нотўғри фойдаланиб 
исроф қилганликлари учун ҳам абадий зарарга 
дучор бўладилар. 

Мавлоно қуддиса сирруҳу “Маснавий” 
асарларида бу ҳақиқатга шундай тўхталадилар:

“Ҳунарли, билимли киши яхши, бироқ 
Иблисдан ибрат олгин-у, (билимларинг қалбинг 
билан оҳанглашмаса ўзингга) кўп баҳо берма. 
Унутмагинки, Аллоҳнинг раҳматидан қувғин 
қилинган малъун Иблис юз минглаб йиллар Ал
лоҳнинг энг яқинларидан бири эди, фаришта
ларнинг етакчиси эди. Билими ва ибодати билан 
ғурурга мубтало бўлди, нозланди. Одам алай
ҳиссалом билан қасдлашди. Уни ҳақир кўрди-ю, 
нопокликдек шарманда бўлди-қолди”.

Ҳақиқатан ҳам инсонни ғурур ва кибрга 
етак ловчи, охир-оқибат эса ҳалокат гирдобига 
ғарқ қиладиган илм кўринишда чиройли ва фой
дали нарсалардан иборат бўлса-да, ҳақиқатда 
гуноҳдан бошқа яна нима бўлиши мумкин? Шу
нинг учун Расулуллоҳ соллаллоҳу алайҳи васал
лам Аллоҳ таолодан илм сўраётганларида доим:

 الَلَّهُمَّ إِنِّي اعَُوذُ بِكَ مِنْ عِلْمٍ لََا يَنْفَعُ، وَمِنْ قَلْبٍ لََا
يَخْشَعُ، وَمِنْ نَفْسٍ لََا تَشْبَعُ، وَمِنْ دَعْوَةٍ لََا يسُْتَجَابُ بِهَا

“Аллоҳим! Мен Сендан фойда бермайди-
ган илмдан, қўрқмайдиган қалб(га эга бўлиш)
дан, тўймайдиган нафс (балоси)дан ва ижо-
бат қилинмайдиган дуо (қилиш)дан паноҳ 
сўрайман”, дея илтижо қилганлар65. 

Шунингдек, фиқҳий илмлар фарзи айн 
бўлганидек, мисол учун таваккул66, ихлос, риё
дан сақланиш каби (қалб илмига доир) нозик 
масалаларни билиб олиш ва амал қилиш ҳам 
фарзи айн дир. Уларга эътиборсиз қараб тат
биқ этмаслик охиратда ҳалокатга сабаб бўлади. 
Фойдали илмни ҳосил қила олмаган кимсалар 
қанчалик кўп нарса билмасинлар, барибир, энг 
улуғ ҳақиқат бўлган Аллоҳга восил бўлишдан 
маҳрум бўлиб қолаверадилар.

Имом Ғаззолий ҳазратлари илм ўрганишни 
замон ва саъй-ҳаракат исрофига айлантиришдан 
огоҳлантирувчи насиҳатларида шундай дейди
лар:

65 Саҳиҳи Муслим, “Зикр” боби, 18 (6906); ал-Муснад, 19308.
66 Таваккул – сабабларни амалга оширгач, Аллоҳга суяниш, 

ишларни Унга топшириш.

“Сен ўқиб мутолаа қилган илмлар қалбингга 
файз бағишлаб, ахлоқингни чиройли қиладиган 
бўлиши керак. Мисол учун умринг тугашига бир 
ҳафта қолганини билсанг, мана шу қисқа вақт
да, албатта, сенга фойдали бўлган илм билан 
машғул бўласан. Дарҳол қалбингга боқиб, дунё
вий эҳтирос ва манфаатлар билан алоқангни 
узасан, чиройли хулқлар билан безанишга урина
сан. 

Ҳолбуки инсон ҳар кун ва кечада жон тас
лим қилиши мумкин ва эҳтимолдир. Шунга кўра, 
сен танлаб банд бўлган илмлар сени илоҳий 
улуғворлик қаршисида таъсирлантириб, маъ
навиятингни тузатадиган илмлардан бўлиши 
керак”.

Илм машаққат ва риёзатдан иборат. Илм
нинг ҳақиқати унга амал қилиш билан юзага 
чиқади. Амал қилинмайдиган илм ояти карима
да марҳамат қилинганидек “китоб юклатилган 
эшак мисоли”67 бемаъни ҳаммолликдир. 

Илм кишини Аллоҳга, ҳақиқатга, тақво
га, солиҳ амалларга етаклаётган бўлса ҳақиқий 
илм дир. Бинобарин, шайтон ҳам, Қорун ҳам 
илмли эди. Бироқ илм уларнинг худбинликлари

67 Қаранг: Жума сураси, 5-оят.

ни қутуртириб, уларни даҳшатли кибр ва ғурур
га етаклади. Етмаганига улар нафсоний завққа 
маҳлиё бўлиб, нафсларига ҳаддан зиёд ишониб 
қолган эдилар.

Шу жиҳатдан илм муносиб тарзда ҳазм 
қилиниб амалга айланмаса, ахлоқда акс этма
са, шахсиятнинг бир бўлагига айланиб маъри
фат даражасига юксалмаса, бандани “ҳечлик”, 
камтарлик ва ўз нафсини маҳв қилиш сари етак
ламаса, бу илмни ўрганиш учун кетган барча 
саъй-ҳаракатлар исроф бўлган ҳисобланади.

Шуни ҳам унутмаслик керакки, Аллоҳ тао
ло барча ҳақиқат ва сирларни одам боласига 
Қуръони карим ила туҳфа этди. Барча илмлар
нинг мағзи ундадир. Коинотда “ҳўлу қуруқ ни
маики бўлмасин”68, барча нарсанинг ҳақиқати 
Қуръонда яшириндир. Аллоҳ таоло: 

نْسَانَ * عَلَّمَهُ الْبَيَانَ حْمَنُ * عَلَّمَ الْقُرْآنَ * خَلَقَ الْْإِ الرَّ
«Ар-Раҳмон (меҳрибон Зот) Қуръонни 

таълим берди. (У) инсонни яратди. Унга ба-
ённи (нутқни) таълим берди»69, дея марҳамат 
қилади. Қуръон Аллоҳ таолонинг инсон наслига 
охирги кўрсатмаси ва хабаридир. 

68 Қаранг: Анъом сураси, 59-оят.
69 Ар-Раҳмон сураси, 1–4-оятлар.

Бугунги кунда инсоният энг кўп муҳтож 
бўлган илм – бу Қуръон илмидир. Шу жиҳатдан 
Қуръонни ўқиб-ўрганишга, мағзини чақишга 
янада кўпроқ эътибор бериш лозим. Қуръон
ни муносиб англай олиш учун эса унинг руҳий 
оламига кириш ва қалб жавҳари бўлган тақвога 
эга бўлиш зарур. Қуръони каримда мўъминлар 
шундай огоҳлантириладилар:

وا رُوا بِآيَاتِ رَبِّهِمْ لَمْ يَخِرُّ وَالَّذِينَ إِذَا ذُكِّ
ا وَعُمْيَانًا عَلَيْهَا صُمًّ

«Уларга Парвардигорларининг оятлари 
эслатилган вақтида уларга (эҳтиром юзаси
дан) кар ва кўр ҳолларида йиқилмайдилар 
(балки уларни англаб-билиб амал қилурлар)»70.

وَلَقَدْ ضَرَبْنَا لِلنَّاسِ فِي هَذَا الْقُرْآنِ مِنْ كُلّ
 مَثَلٍ لَعَلَّهُمْ يَتَذَكَّرُونَ

«Биз ушбу Қуръонда одамлар учун турли 
мисолларни келтирдик. Шояд эслатма олса-
лар»71.

70 Фурқон сураси, 73-оят.
71 Зумар сураси, 27-оят.

Қуръони карим ила қалбий боғланмоқ ло
зим. Бунинг учун эса жисмоний поклик каби 
маънавий таълим ҳам зарур бўлади. 

Яна оятларда:

أفََلََا يَتَدَبَّرُونَ الْقُرْآنَ أمَْ عَلَى قُلُوبٍ أقَْفَالهَُا
«Ахир, улар Қуръон (оятлари) ҳақида 

фикр юритмайдиларми?! Балки дилларида 
“қулфлари” бордир?!»72

قَدْ أفَْلَحَ مَنْ زَكَّاهَا
«(Мазкурлар билан қасамёд этаманки) 

ҳақиқатан, уни (нафсни, ички оламини) покла-
ган (ёмон ахлоқдан покланган) киши нажот то-
пур...»73, дея марҳамат қилинади. 

Шунингдек, Қуръони карим бизларни та
факкур қилишга чақиради. Аллоҳ таолога яқин 
бўлганлар уни яхшироқ идрок этадилар. Ояти 
каримда:

ُ مُكُمُ اللَّهَّ وَاتَّقُوا اللَّهَصلى وَيعَُلِّ

72 Mуҳаммад сураси, 24-оят.
73 Шамс сураси, 9-оят.

«...Аллоҳдан қўрқингиз! Аллоҳ сизларга 
(шундай) таълим беради...»74, дейилади. Шу 
сабабли ҳар бир оят (маъноси) бизга қалбимиз 
савияси нисбатида очилади ва теранлашади.

Қуръони каримда Пайғамбар алайҳиссалом
нинг шахсларида умматга бир огоҳлантириш 
сифатида шундай марҳамат қилинади:

 وَلَئِنِ اتَّبَعْتَ أهَْوَاءَهُمْ بَعْدَ مَا جَآءَكَ مِنَ الْعِلْمِ مَا لَكَ
ِ مِنْ وَلِيٍّ وَلََا وَاقٍ مِنَ اللَّهَّ

«…Сизга келган (шу) илмдан сўнг улар-
нинг ҳаво (хоҳиш)ларига эргашсангиз, (билиб 
қўйингки) Сиз учун Аллоҳ (томони)дан бирор 
дўст ҳам, ҳимоячи ҳам йўқдир»75.

Раббимизнинг бу ояти каримада Қуръонни 
“илм” атамаси билан васфлаши ҳам шуни кўр
сатмоқдаки, биз мўъминлар учун энг биринчи 
таҳсил олиш зарур бўлган илм Қуръон илмидир. 
Қуръонсиз бир илмий ҳаёт тасаввурга сиғмайди. 
Афсуски баъзилар Қуръони карим таҳсилини 
(илмини) иккинчи, ҳатто, учинчи даражага қўя
дилар. 

74 Бақара сураси, 282-оят.
75 Раъд сураси, 37-оят.

Уларнинг ўз болаларига берадиган  Қуръон 
таълимини жиддий илм таҳсили кўриниши
да эмас, балки оддий ёз таътили дастури ёки 
бўш вақтдан фойдаланиш машғулоти сифатида 
кўриш лари, яъни қуруқдан-қуруқ бир мажбури
ятни бажаришдек тушунишлари қанчалар ачи
нарли! Ота-оналарнинг фарзандларига нисба
тан энг катта эътиборсизликларидан бири ҳам 
Қуръон нинг маъно-мазмунини англашга уни 
тиловат қилишга бўлганичалик аҳамият бермас
ликларидир.

Аллоҳ таолонинг башариятга энг катта туҳ
фаси бўлган Қуръони каримга муносиб эъти
бор қаратмаслик, бошқа илмларни ўрганишга 
кўпроқ аҳамият бериш бошиберк кўчаларда ке
лажакни излаш кабидир. 

Ҳазрати Мавлоно айтадилар:

“Танани ҳаддан ортиқ боқиб тўйдиришни 
бас қил! Чунки у охир-оқибат тупроққа берила
диган қурбондир. Сен аслида қалбингни тўйди
ришга қара. Юксакларга борадиган ва шарафла
надиган удир. Руҳга маънавий озиқа бер. Комил 
фикрлаш, нозик фаҳм ва руҳий озиқалар тортиқ 
қилгинки, борадиган жойига кучли, бақувват бў
либ борсин”.

Нафсоний манфаатлар руҳий ҳаётимиз
га урилган занжирга ўхшайди. Зеро, манфа
атпарастлик иллатига мубтало бўлган қалб 
билан Аллоҳга юзланиб бўлмайди. Нафсоний 
хоҳиш-истакларга майл қилиш белга боғланган 
тошдекдир, у билан на сузиб бўлади ва на учиб. 
Мўъмин ўзини ҳақ нарса билан банд қилмас 
экан, ботил нарса уни банд қилиб қўяди.  

Саъдий Шерозий шундай дейдилар:

“Кўнгилхушлик оламидаги инсонларнинг 
руҳи ўзидан жирканади”.

Саодат ато этувчи ёлғиз Аллоҳ таолодир. 
Дарҳақиқат

مَوَاتِ وَالْْأرَْضِ وَلَكِنَّ الْمُنَافِقِينَ لََا ِ خَزَائِنُ السَّ  وَلِلَّهَّ
يَفْقَهُونَ

«...Ҳолбуки, осмонлар ва Ер хазиналари 
фақат Аллоҳникидир. Лекин мунофиқлар 
(буни) англамаслар»76 ояти каримасида бу бо
рада огоҳлантирилади.

Унутмайликки жамиятларни ҳақиқий илм 
ва маърифат билан пишитадиган руҳ қалин-қа
лин китоблар устига ётиб олган худбин билағон

76 Мунофиқун сураси, 7-оят.

ларнинг руҳи эмас, Қуръон ҳукмлари билан қал
бини бойитган, инсониятга марҳамат ва ҳузур 
манбаи бўлган хизмат аҳли – солиҳ мўъминлар
нинг руҳидир.

Шоир Меҳмед Акиф бандаликка асл маъно 
бағишлайдиган илмнинг моҳиятини ва диққина
фас бўлган инсон наслига у муҳтож бўлган даво 
услубини шундай хулосалайди: 

Тўғридан-тўғри Қуръондан олиб илҳомни,

Асрнинг идрокига айттириш лозим Ислом
ни…

Эй Раббим! Бизларни Қуръон саодатидан 
маҳрум қолиб тубанликларини саодат деб 
ўйлайдиган бадбахтларнинг зиёнига дучор 
бўлишдан асра. Эрта қиёматда илоҳий ҳу-
зурингда сўроққа тутилмай туриб (ҳозирда) 
ўзимизни ҳисобга тортиб янаям ҳассос қалб 
қуввати билан Сенга банда бўла олишни биз-
ларга насиб эт. Бизларни ўткинчи нафсоний 
савдолар ва ғафлатлар сабабли бу фоний 
дунёда илоҳий чегараларни топтаб, абадий 
саодат ҳаётимизни исроф қилиб қўйишдан 
асра. 

Омин!..





Ахлоқий қадриятларда 

Исроф
Раббимиз бутун ҳаётимизни 

чиройли ахлоқ доирасида, ҳассос 
қалб билан ва инсонийлик шаънига 

ярашадиган ҳолда яшашимизни амр 
қилмоқда. Зеро, Аллоҳ таоло ахлоқий 
хусусиятларни инсонга туҳфа қилган. 
Бошқа яратилмишлар учун “ахлоқ” 

деган тушунча йўқ. 

Ахлоқий яхшиликларсиз ҳеч қандай 
диний ҳаётни ақлга сиғдириб 

бўлмайди. Ахлоқий қадриятлар билан 
безатилмаган иймон ҳимоя тўсқичи 

йўқ шам ёруғи кабидирки, у нафсоний 
ва шайтоний бўронлар қаршисида 

ҳар доим катта хатар ва хавф 
остидадир. 

Ахлоқ Аллоҳ таоло биз бандаларда кўриш
дан рози ва хушнуд бўлган чиройли хўйлардан 
иборат бўлиб, у инсоният эришган энг катта 
неъматлардан биридир. Зеро, чиройли ахлоқ 
Аллоҳнинг жамолий сифатларининг мўъмин 
қалблардаги тажаллиларидир. 

Шу жиҳатдан асосий бандалик вазифамиз 
бўлган чиройли ахлоқ эгасига айланиш Аллоҳга 
яқинлигимизнинг энг асосий белгиларидан би
ридир. Гўзал ахлоқ бандалик ҳаётимиздаги да
ражамизни юксакларга кўтарувчи олий мақом
дир. 

Инсоннинг иззат ва обрўсини ташкил этув
чи ахлоқ унинг энг кўзга кўринган шахсиятини 
ҳам очиб беради. Шу боисдан ахлоқ махлуқот 
ичида фақатгина инсонга тегишли бўлган устун 
сифатдир. 

Комил инсон бу имтиҳон оламида илоҳий 
санъатнинг нозик, зариф намойишларига эга 
хилқат обидасидир. Эришиб бўлмас нозиклик
лар ва тубсиз махфийликларнинг мустасно на
мунаси сифатида яратилган инсон авлоди ана 
шу юксак баҳосини фақатгина ахлоқий қадрият
лар билан файзланган банда бўлиб яшаш билан
гина сақлаб қола олиши мумкин.

Ахлоқнинг қайсидир маънода “идиши” са
налувчи қалб илоҳий назаргоҳ бўлишдек олий 
шарафга сазовор қилиб яратилган. Шундай бўл
гач инсон тана учун ва нафсоний хоҳиш-истак
лар ортидан бир умр яшаб ўтиб қалб оламини 
ахлоқий хусусиятлар билан безай олмаса, ин
сонлик ва бандалик шаънига хиёнат қилган, 
Аллоҳ наздидаги юксак мавқеини йўқ қилган 
бўлади. Бу эса мавжудотлар орасида энг чирой
ли суратда яратилиб, илоҳий иззат-икром билан 
мустасно шарафга сазовор қилинган инсоннинг 
ана шу олий қадр-қимматини даҳшатли исроф 
билан зое қилиши демакдир. 

Ахлоқнинг мақсади инсонда ҳар доим 
илоҳий назорат остида экани ҳақидаги идрок ва 
ҳисни уйғотиб, уни хом васфларидан поклаган 
ҳолда Исломнинг идеал инсон намунаси бўлган 
“комил инсон”га айлантиришдир. Назокат, за
рофат, адаб, ҳаё, сахийлик, меҳр-шафқат, марҳа

мат каби юксак хислатларни асл характер ҳоли
да инсон табиатига нақш қила олишдир. 

Шу жиҳатдан ахлоқ дин ва иймоннинг 
ажралмас бўлаги, ҳатто унинг руҳи ва мағзидек
дир. Дарҳақиқат оламларга раҳмат қилиб юбо
рилган ҳидоят йўлбошчимиз Пайғамбар соллал
лоҳу алайҳи васаллам ҳам олий вазифаларини

مَ مَكَارِمَ الْْأخَْلََاقِ إِنَّمَا بُعِثْتُ لِْأتَُمِّ
“Мен фақат гўзал хулқларни камолига 

етказиш учун юборилдим”,77 дея хулоса қил
ганлар. 

Демак, ахлоқий яхшиликлардан йироқ бўл
ган ҳеч қандай диний ҳаётни ақлга сиғдириб 
бўлмайди. Ахлоқий қадриятлар билан беза
тилмаган иймон ҳимоя тўсиғисиз бўлган шам 
ёруғига ўхшайдики, у нафсоний ва шайтоний 
бўронлар олдида ҳар доим катта хатар ва хавф 
остида бўлади. Шунга кўра динимизни ва ий
монимизни чиройли ахлоқ билан гўё маънавий 
зирхдек ҳимоя остига олишга мажбурмиз. 

Ислом Аллоҳ рози бўлган дин бўлиб, унга 
фақатгина сахийлик ва хушахлоқлик ярашади. 

77 Молик ибн Анас, ал-Муватто, “Ҳуснул-хулқ” боби, 1733; ал-
Муснад, 8952; Ҳоким, ал-Мустадрак, 2/670.

Модомики мусулмон бўлиб яшар эканмиз, мана 
шу икки хислатни ўзимизда мужассам этмоғи
миз лозим. 

Чиройли ахлоқ динга амал қилган ҳол
да яшашда ана шундай ҳаётий аҳамиятга эга. 
Ахлоқий қадриятлардан бехабар ҳолда яшаш ҳа
ётдаги аянчли исроф бўлиб, ана шу қадриятлар
дан насибадор бўлган қалблар эса иймоннинг 
ҳақиқий лаззат ва ҳаловатини туйиш бахтига 
эришадилар. 

Қуйидаги мисолда чиройли ахлоқ инсонни 
иймон ва ҳидоят оламига олиб борувчи маъна
вий кўприк экани гўзал тарзда ифода этилади:

Саҳобалардан Ҳаким ибн Ҳизом розиял
лоҳу анҳу Хадича розияллоҳу анҳо онамизнинг 
қариндошларидан бўлиб, у киши ниҳоятда са
хий, меҳрибон, хайр-эҳсон соҳиби бўлганлар. 
У зот жоҳилият даврида қизларини тириклайин 
кўммоқчи бўлган оталардан уларни сотиб олиб, 
ҳаётларини сақлаб қолар ва ҳимоя қилар эдилар. 
Ҳаким ибн Ҳизом розияллоҳу анҳу бир куни Ра
сулуллоҳ соллаллоҳу алайҳи васалламдан: 

ِ، أرََأيَْتَ أشَْيَاءَ كُنْتُ أتََحَنَّثُ بِهَا فِي  يَا رَسُولُ اللَّهَّ
 الْجَاهِلِيَّةِ مِنْ صَدَقَةٍ أوَْ عَتَاقَةٍ وَصِلَةِ رَحِمٍ، فَهَلْ فِيهَا مِنْ

ُ عَلَيْهِ وَسَلَّمَ: “أسَْلَمْتَ عَلَى  أجَْرٍ؟ فَقَالَ النَّبِيُّ صَلَّى اللَّهَّ
مَا سَلَفَ مِنْ خَيْرٍ”.

“Эй Аллоҳнинг Расули! Айтинг-чи, жоҳили
ят даврида мен (одамларга яхшилик ниятида) 
садақа бериш, қул озод қилиш, қариндошчилик 
алоқаларини боғлаш (борди-келдини тўхтат
маслик каби) яхши ишларни қилардим, улардан 
менга ажр-мукофот борми?” – деб сўрадилар. 
Шунда Набий соллаллоҳу алайҳи васаллам: “Сен 
(шундоқ ҳам) олдин қилган (ана шу) яхши ишла-
ринг эвазига мусулмон бўлгансан”, дедилар78.

Шундай мисоллардан яна бири салтанат ва 
бошқарувдан ғурурга берилиб, алданиб худолик 
даъво қилган золим фиръавн томонидан Ҳаз
рати Мусо алайҳиссаломга қарши беллашувга 
чақирилган сеҳргарлар қиссасидир. 

Ана шу сеҳргарлар ҳам иймондан бехабар 
яшар эдилар. Бироқ улар ҳам чиройли ахлоқнинг 
иймонга калит бўлиш сиридан насибадор бахти
ёр кишилар эди. Беллашувдан аввал Аллоҳнинг 
пайғамбари Ҳазрати Мусо алайҳиссаломга му
лойимлик ва ҳурмат кўрсатиб биринчи бош
лашни у зотнинг ихтиёрига ҳавола қилишлари 

78 Саҳиҳул-Бухорий, “Закот” боби, 24 (1436); ал-Муснад, 15318; 
Саҳиҳи Муслим, “Иймон” боби, 55 (323–326).

Аллоҳ таолога хуш ёққан бўлса керакки, ўша 
лаҳзадаёқ қалбларида ҳидоят муҳаббати жўш 
ура бошлаган эди. Шундан кейин ўзлари гувоҳи 
бўлган мўъжизавий тажаллилар ўша қалбий 
заминда иймон шарбатини тотишларига сабаб 
бўлди. Шундай комил иймон эгаси бўлдиларки, 
ширин жонлари эвазига бўлса ҳам асло ундан 
воз кечмадилар…

Ҳолбуки сеҳргарларнинг иймонига сабаб 
бўлган илоҳий мўъжизани фиръавн ва гумашта
лари ҳам томоша қилиб турар эдилар. Бироқ 
улар тўғри хулоса чиқариш ўрнига куфрларига 
янаям қаттиқ боғланиш бадбахтлигига мубтало 
бўлдилар. Охир-оқибат сеҳргарлар фиръавн то
монидан шафқатсизларча шаҳид қилиндилар. 
Иймонларида сабот кўрсатиб шаҳидлик мақоми
га юксалган ана шу зотларнинг ибратомуз қис
салари Қуръони каримда зикр қилинган ҳолда 
қиёматгача келадиган барча мўъминларга олий 
хотира бўлиш билан иккинчи бир илоҳий илти
фотга сазовор бўлдилар. 

Мана сизга назокат, зарофат, қалб юмшоқли
ги, сахийлик, марҳамат каби ахлоқий қадриятлар
нинг олий баракоти… Фикрлаш лозимки, Аллоҳ 
ҳузурида бунчалик қадри баланд бўлган чирой-
ли ахлоқ иймондан маҳрум кишиларни ҳаётда 
энг буюк неъмат бўлмиш иймон билан шарафла

нишга сабаб бўлса, ким билади иймон аҳлини яна 
қандай олий мартабаларга сазовор қилар экан…

Бошқа томондан ахлоқий қадриятларда 
исрофга берилиш жамиятларнинг асл табиати
дан узоқлашишига, натижада эса улкан фало
катларга дучор бўлишига замин ҳозирлайди. Бу 
эса охиратдаги даҳшатли зиёнкорликдир. Шахс 
ва жамиятларнинг осойишталиги ва омонлиги 
чиройли ахлоқ эгаси, яъни диндор, ватанпарвар, 
зариф ва инжа руҳли авлодлар етиштириш би
лан бўлади. 

Шу жиҳатдан Раббимиз ҳаддан ошиб исроф 
телбалигига мубтало бўлганларнинг йўлига эр
гашишдан бизларни қайтариб, ояти каримада 
шундай марҳамат қилади: 

 وَلََا تطُِيعُوا أمَْرَ الْمُسْرِفِينَ * الَّذِينَ يفُْسِدُونَ فِي الْْأرَْضِ
وَلََا يصُْلِحُونَ

«(Ширк ва маъсиятлар билан исроф қилиб) 
ҳаддан ошувчиларнинг амрига итоат этман-
гиз! Улар ер юзида бузғунчилик қилурлар ва 
(ҳеч нарсани) ислоҳ қила олмайдилар»79.

79 Шуаро сураси, 151–152-оятлар.

Бошқа ояти каримада эса:

 إِنَّ الَّذِينَ يحُِبُّونَ أنَْ تَشِيعَ الْفَاحِشَةُ فِي الَّذِينَ آمَنوُا لَهُمْ
نْيَا وَالَْآخِرَةِ عَذَابٌ ألَِيمٌ فِي الدُّ

«Албатта, иймон келтирган кишилар 
ўртасида ҳаёсизлик ёйилишини истайдиган 
кимсалар учун дунёда ҳам, охиратда ҳам 
аламли азоб бордир...»80, дейилади.

Ахлоқий қадриятларнинг негизи ҳисоблан
миш ҳаё ва адаб неъматларидан маҳрумлик дин 
ва иймондаги заифлик, нуқсонликдан келиб 
чиқади. Сарвари олам соллаллоҳу алайҳи васал
лам: 

يمَانِ وَالْحَيَاءُ شُعْبَةٌ مِنَ الْْإِ
“...ҳаё иймон шохларидан биридир”,81 дея 

марҳамат қилиб, ахлоқий қадриятларнинг ий
мон билан узвий боғлиқлигини баён қиладилар. 
Шунга кўра ҳаёсизликдек ахлоқсизликларнинг 
жамиятда ёйилишини хоҳлаганлар ўша жамият
нинг иймонига нисбатан энг катта жиноятга қўл 
урган бўладилар. Ҳолбуки, барча ҳақ динлар
нинг асосий мақсади тавҳидни ер юзига ҳукмрон 

80 Нур сураси, 19-оят.
81 Саҳиҳул-Бухорий, “Иймон” боби, 3 (9); ал-Муснад, 9361; 

Саҳиҳи Муслим, “Иймон” боби, 11 (152).

қилгандан сўнг чиройли ахлоққа йўғрилган мус
таҳкам ижтимоий тизимга асос солишдир. 

Ахлоқсизлик ва йўлдан озиш натижасида 
юз берган қанчадан-қанча илоҳий интиқом та
жаллиларига гувоҳ бўлган дунё тарихи идрок 
соҳиблари учун кўплаб ибрат намуналарига 
тўла. Бунга ибрат назари билан боқиш кифоя 
қилади.

Ояти каримада шундай марҳамат қилинади:

 قُلْ سِيرُوا فِي الْْأرَْضِ فَانْظرُُوا كَيْفَ كَانَ عَاقِبَةُ
الْمُجْرِمِينَ

«Айтинг: Ерни айланиб, жиноятчи ким-
саларнинг оқибатлари қандай (аянчли ва 
ибратли) бўлганини кўрингиз!»82

Жамиятларнинг ахлоқсизликда ҳаддан 
ошиб, исроф телбалигига мубтало бўлишлари 
дунёнинг бутунлай ҳалокати бўлмиш қиёмат 
аломатларидандир. Бу эса ахлоқий қадриятлар
даги исрофнинг ҳалок қилувчи хусусиятини 
намоён этади. Қиёматга яқин юзага келадиган 
ахлоқсизлик ва ҳаддан ошишлар тўғрисида кўп
лаб ҳадисларда шундай хабар берилади:

82 Намл сураси, 69-оят.

تُهُمْ بُطوُنهُُمْ، وَشَرَفُهُمْ  يَأْتِي عَلَى النَّاسِ زَمَانٌ هِمَّ
 مَتَاعُهُمْ، وَقِبْلَتُهُمْ نِسَاؤُهُمْ، وَدِينهُُمْ دِرَاهِمُهُمْ

ِ وَدَانَانِيرُهُمْ، أوُلَئِكَ شِرَارُ الْخَلْقِ لََا خَلََاقَ لَهُمْ عِنْدَ اللَّهَّ
“Шундай замон келадики, одамларнинг 

бор ғам-ташвишлари қоринлари (еб-ичиш ва 
шаҳватлари) бўлади, шарафлари моллари би-
лан ўлчанади, “қибла”лари аёллари, “дин”ла-
ри эса дирҳам ва динорлари бўлади. Ана шулар 
яратиқларнинг энг ёмонларидир. Уларнинг Ал-
лоҳ ҳузурида ҳеч қандай насибалари йўқдир”83. 

 يَأْتِي عَلَى النَّاسِ زَمَانٌ لََا يبَُالِي الْمَرْءُ مَا أخََذَ مِنْهُ، أمَِنَ
الْحَلََالِ أمَْ مِنَ الْحَرَامِ

“Шундай замон келадики, киши ҳалолданми 
ёки ҳаромдан топаётганига парво қилмайди”84.

قُ فِيهِ ادِقُ، وَيصَُدَّ بُ فِيهِ الصَّ  لَيَأتِْيَنَّ عَلَى النَّاسِ زَمَانٌ يكَُذَّ
نُ فِيهِ الْْأمَِينُ، وَيؤُْتَمَنُ فِيهِ الْخَؤُونُ، وَيَشْهَدُ  الْكَاذِبُ، وَيخَُوَّ

فِيهِ الْمَرْءُ وَإِنْ لَمْ يسُْتَشْهَدْ، وَيَحْلِفُ وَإِنْ لَمْ يسُْتَحْلَفْ
“Шундай замон келадики, ростгўйлар 

ёлғончига чиқарилади, ёлғончилар эса тас-

83 Али ал-Муттақий, Канзул-ъуммал, XI, 192/31186.
84 Саҳиҳул-Бухорий, “Байълар” боби, 7 (2059); ал-Муснад, 9620.

диқланади. Ишончли кишилар хоин саналади, 
хоинларга эса ишонилади. (Ўша пайтдаги) ки-
ши(лар)дан гувоҳлик бериши сўралмаса ҳам, 
гувоҳлик беради(лар), қасам ичиши сўралмаса 
ҳам, қасам ичади(лар)”85.

 وَالَّذِي نَفْسِي بِيَدِهِ لَتَأْمُرُنَّ بِالْمَعْرُوفِ وَلَتَنْهَوُنَّ عَنِ
ُ أنَْ يَبْعَثَ عَلَيْكمْ عِقَابًا مِنْهُ  الْمُنْكَرِ أوَْلَيُوشِكَنَّ اللَّهَّ

فَتَدْعُونَهُ فَلََا يَسْتَجِيبُ لَكُمْ
“Жоним “қўли”да бўлган Зотга қасамки, 

(ёки) яхшиликка буюриб, ёмонликдан қайта-
расизлар ёки Аллоҳ ўз ҳузуридан бир жазони 
юборади-ю, сўнг Унга (ёлвориб) дуо қилсала-
рингиз ҳам ижобат қилмайди”86.

Расулуллоҳ соллаллоҳу алайҳи васалламга:

ِ، مَتَّى نَتْرُكُ الْْأمَْرَ بِالْمَعْرُوفِ، وَالنَّهْيَ  قِيلَ: يَا رَسُولَ اللَّهَّ
 عَنِ الْمُنْكَرِ؟ قَالَ: “إِذَا ظَهَرَ فِيكُمْ مَا ظَهَرَ فِي الْْأمَُمِ
ِ، وَمَا ظَهَرَ فِي الْْأمَُمِ قَبْلَنَا؟  قَبْلَكُمْ” قُلْنَا: يَا رَسُولَ اللَّهَّ
 قَالَ: “الْمُلْكُ فِي صِغَارِكُمْ، وَالْفَاحِشَةُ فِي كِبَارِهِمْ،

وَالْعِلْمُ فِي رُدَالَكُمْ”
85 Tабароний, XXIII, 314.
86 Сунани Термизий, “Фитналар” боби, 8 (2309); ал-Муснад, 23301.

«(Саҳобалар томонидан) “Эй Аллоҳнинг 
Расули! Биз қачон яхшиликка буюриб, ёмонлик
дан қайтаришни тарк этамиз?” – дейилди. (У 
зот): “Сизларда ҳам олдинги умматларда бўл-
ган нарса юз берса”, дедилар. Биз: “Эй Аллоҳ
нинг Расули! Биздан олдинги умматларда нима 
юз берган?” – дедик. (У зот): “Мулк кичикла-
рингизда, ахлоқсизлик катталарингизда, илм 
эса фосиқларингизда бўлганида”, дедилар»87.

Абдуллоҳ ибн Умар розияллоҳу анҳудан қи
линган қуйидаги ривоятда ҳам ахлоқий қадрият
ларда учраб турган заифлик ва исроф туфайли 
содир бўладиган аянчли ҳалокатлар ҳақида ай
тилади:

«Расулуллоҳ соллаллоҳу алайҳи васаллам 
бизга юзланиб: “Эй муҳожирлар жамоаси! 
Беш хислат борки, уларнинг бошингизга кели-
шидан Аллоҳдан паноҳ тилайман:

1. Қайси бир қавмда фаҳш (ахлоқсизлик) 
намоён бўлса, уни ошкора қоралашлари керак. 
Акс ҳолда, улар орасида ота-боболарида бўл-
маган касаллик ва ўлат пайдо бўлади. 

87 Сунани Ибн Можа, “Фитналар” боби, 21 (4015); ал-Муснад, 
12943.

2. Тарозидан уриб қолмасликлари керак. 
Акс ҳолда, уларнинг бошларига ҳосилсиз йил-
лар, озиқ-овқат қийинчилиги ва султоннинг 
зулми келади. 

3. Молларининг закотини қолдирмай бе-
ришлари керак. Акс ҳолда, осмондан ёғадиган 
раҳматдан маҳрум бўлиб қоладилар. Агар ҳай-
вонлар бўлмаганида уларга ёмғир ёғмас эди.

4. Аллоҳга ва Унинг элчисига берган аҳд-
ларини бузмасликлари керак. Акс ҳолда, улар-
нинг устидан ташқи душманлари ҳукмронлик 
қилади ва уларнинг қўлидаги баъзи нарсаларни 
тортиб олади.

5. Имомлари Аллоҳнинг Китоби билан 
ҳукм чиқармай, У туширган нарса хусусида 
такаббурлик қилишса, Аллоҳ уларнинг бало-
ларини ораларидан чиқариб қўяди”88.

Аллоҳ таоло биз бандаларини мана шу ҳо
латларга тушиб қолишдан сақлаш учун Қуръони 
каримда кўплаб марта огоҳлантирган ва:

مَا يَلْفِظُ مِنْ قَوْلٍ إِلَاَّ لَدَيْهِ رَقِيبٌ عَتِيدٌ
88 Сунани Ибн Можа, “Фитналар” боби, 22 (4019); Ҳоким, ал-

Мустадрак, IV, 583/8623; ас-Сийра ан-набавиййа, Тошкент, 
2020, 349–359-бетлар.



106

_________________________  o Жамият қалбидаги жароҳат ИСРОФ 

«У бирор сўз талаффуз қилса, албатта, 
унинг олдида ҳозиру нозир бўлган бир куза-
тувчи (сўзни ёзиб олувчи фаришта) бордир»,89 
деб ўз ҳолимизга ташлаб қўйилмаганимизни, 
қилаётган барча ишларимиз мунтазам кузатувда 
эканини маълум қилган. Шу тахлит бизларни 
қалб ҳушёрлигига чорлаган, хатти-ҳаракатла
римизда илоҳий чегараларга риоя қилишимиз
ни, ҳаддан ошишлардан, йўлдан озишлардан, 
ифрот90 ва тафритдан, беҳуда нарсалар билан 
машғул бўлиб умрни исроф қилишдан сақлани
шимизни ирода қилган. 

Хатти-ҳаракатларда меъёрда бўлишни амр 
қилиб, чиройли ахлоқни ўгитлаган ояти карима
лардан яна бирида шундай дейилади:

وَالَّذِينَ هُمْ عَنِ اللَّغْوِ مُعْرِضُونَ
«Улар беҳуда (сўз ва ишлар)дан юз ўги-

рувчилардир»91.

 وَقْصِدْ فِي مَشْيِكَ وَاغْضُضْ مِنْ صَوْتِكَج إِنَّ أنَْكَرَ
الْْأصَْوَاتِ لَصَوْتُ الْحَمِيرِ

89 Қоф сураси, 18-оят.
90 Ифрот – гап-сўз ёки иш-ҳаракатни чегара ва меъёрдан 

ошириб юбориш, тафрит – гап-сўз ёки иш-ҳаракатни чегара 
ва меъёрдан камайтириб юбориш, бепарволик, эътиборсизлик, 
сусткашлик.

91 Муъминун сураси, 3-оят.

«(Юрганингда) ўртаҳол юргин ва ово-
зингни паст қилгин! Чунки овозларнинг энг 
ёқимсизи эшаклар овозидир»92.

Инсонни ахлоқда исрофга дучор қилувчи 
асосий хатти-ҳаракатлардан яна бири қўпол
ликдир. Нозиклик ва мулойимликдек ахлоқий 
гўзалликлардан мосуво бўлмиш қўполлик ояти 
каримада маълум қилинган эшак мисолида бўл
ганидек, гўё башарий фитратни инкор этиш ва 
инсоний хислатлар билан видолашишдекдир. 

Инсонга ярашадиган сўзлаш услуби, Қуръон 
таъбирига кўра, “қавли лаййин”93, яъни юмшоқ 
(ширин) тилдир. Аллоҳ таоло Мусо алайҳисса
ломни фиръавннинг ҳузурига юбораётганида 
ҳам унга нисбатан юмшоқ тилда сўзлашни амр 
қилган. Яна Раббимиз:

وَقُلْ لِعِبَادِي يَقُولوُا الَّتِي هِيَ أحَْسَنُ
«Бандаларимга айтинг (ширк аҳлига) гў-

зал (сўзлардан) сўзласинлар...»,94 дея амр қи
либ, инсонларга мурожаат қилаётганда одоб-
ахлоқ меъёрларига риоя қилишимизни буюрган. 
Пайғамбар алайҳиссаломнинг шахсида бизларга 

92 Луқмон сураси, 19-оят.
93 Тоҳа сураси, 44-оятга қаранг.
94 Исро сураси, 53-оят.

одоб-ахлоқ меъёрини баён қилиш учун ояти ка
римада яна шундай дейилади:

ِ لِنْتَ لَهُمْصلى وَلَوْ كُنْتَ فَظًّا غَلِيظَ  فَبِمَا رَحْمَةٍ مِنَ اللَّهَّ
وا مِنْ حَوْلِكَ الْقَلْبِ لََانْفَضُّ

«Аллоҳнинг раҳмати сабабли (Сиз, эй 
Муҳаммад) уларга (саҳобаларга) мулойимлик 
қилдингиз. Агар дағал ва тошбағир бўлга-
нингизда, албатта, (улар) атрофингиздан 
тарқалиб кетган бўлур эдилар...»95.

Ҳар ишда бўлганидек ахлоқий хатти-ҳара
катларда ҳам ўртаҳолликка риоя қилиш шарт. 
Акс ҳолда, ўртаҳол даражада мақбул бўлган 
кўп лаб ахлоқий хатти-ҳаракатлар ҳаддан оши
риб, яъни исроф билан бажарилганида кишини 
ифрот ва тафритга етаклайди. Мисол учун, чи
ройли ахлоқ саналувчи тавозеъда ҳаддан ошиб 
мақтанчоқликка ўтиб кетиш ҳам тавозеънинг 
исрофидир. 

Ҳақиқатан баъзи инсонлар ўзлари ҳақида 
“тавозеъли, камтар” деб айтиб, бундан нафсла
ри ҳузурланиши учун тавозеъли бўлиб кўрина
дилар. Бундай чин қалбдан бўлмаган ва риёкор 
ҳолат аслида “тавозеънинг ифтихори”дан, яъни 

95 Оли Имрон сураси, 159-оят.

тавозеъ пардаси остидаги мақтанишдан иборат, 
холос. Мисол учун: “Мен, ожизона, фақат 3 кун
да бир марта хатм қила олмоқдаман... Мен бе
чора фақат битта масжид қура олдим... Шунча
гина камбағал-бечорага ёрдам қила олдим” каби 
сўзлар риёкорлик ва ғурур (нафс алдови)нинг 
тавозеъ пардаси остида намойиш қилинишидан 
бошқа нарса эмас. 

Бунинг аксига тавозеъли бўлишга урина
ётиб тафритга йўл қўйиш (ошириб юбориш), 
яъни кибрли кишининг олдида ҳаддан ортиқ та
возеъ кўрсатиб хорликка тушиш ҳам ахлоқнинг 
иккинчи бир исрофини ташкил қилади. 

Шунингдек, виқорни сақлаш учун ғурурга 
берилиш, инсоний муносабатларда, дўстликда 
ва, айниқса, оила ҳаётида самимиятнинг меъ
ёрини қўлдан чиқариб эътиборсиз-парвосизлик
ка дучор бўлишдек ҳаддан ошишлар, ахлоқий 
хатти-ҳаракатларнинг издан чиқишидан, яъни 
исрофидан келиб чиққан зиёндир. Демак, 
ахлоқий хатти-ҳаракатларда меъёрли бўлиш, 
кимга қандай даражада яхшилик қилишини та
йин қилиб олиш ҳам ахлоқда исрофга йўл қўй
маслик учун шарт экан. 

Расулуллоҳ соллаллоҳу алайҳи васаллам 
бағоят нозиклик ва ҳассослик билан қул ҳамда 

хизматчиларга мурожаат қилишда ҳам алоҳида 
йўл-йўриқ кўрсатганлар.

ُ عَلَيْهِ وَسَلَّمَ قَالَ: ِ صَلَّى اللَّهَّ  عَنْ أبَِي هُرَيْرَةَ أنََّ رَسُولَ اللَّهَّ
،ِ “لََا يَقُولَنَّ أحََدُكُمْ: عَبْدِي وَأمََتِي. كُلُّكُمْ عَبِيدُ اللَّهَّ

ِ. وَلَكِنْ لِيَقُلْ: غُلََامِي وَجَارِيَتِي،  وَكُلُّ نِسائِكُمْ إِمَاءُ اللَّهَّ
وَفَتَايَ وَفَتَاتِي”.

Абу Ҳурайра розияллоҳу анҳудан ривоят 
қилинади:

«Расулуллоҳ соллаллоҳу алайҳи васаллам: 
“Сизлардан ҳеч ким “қулим, жориям”, деб 
мурожаат қилмасин. Барчаларингиз Аллоҳ-
нинг “қул”ларисизлар, барча аёлларингиз ҳам 
Аллоҳнинг “чўри”ларидир. Бироқ (мурожаат 
қилган киши) “қизим, ўғлим, йигитим” десин” 
дедилар»96. 

Набий алайҳиссалом фисқу фужур билан 
қалб оламини барбод этган ва илоҳий ғазабни 
ўзига жалб қилган кимсаларга ҳам даражаларига 
қараб мурожаат қилишга буюрганлар. 

ِ ِ بْنِ بُرَيْدَةَ، عَنْ أبَِيهِ قَالَ: قَالَ رَسُولَ اللَّهَّ  عَنْ عَبْدِ اللَّهَّ
دٌ، فَإِنَّهُ ُ عَلَيْهِ وَسَلَّمَ: “لََا تَقُولوُا لِلْمُنَافِقِ: سَيِّ  صَلَّى اللَّهَّ

96 Саҳиҳи Муслим, “Лафзлар” боби, 13 (5874); ал-Муснад, 9964.

.” دًا فَقَدْ أسَْخَطْتُمُ رَبَّكُمْ عَزَّ وَجَلَّ إِنْ يَكُ سَيِّ
Абдуллоҳ ибн Бурайда отасидан ривоят қи

ладилар:

«Расулуллоҳ соллаллоҳу алайҳи васаллам: 
“Мунофиққа “саййид (хожа)” деманглар. Агар 
уни “саййид” дегудек бўлсангиз, Раббингиз 
азза ва жаллани дарғазаб қилган бўласизлар”, 
дедилар»97.

Демак, инсоний муносабатларда тавозеъ, 
одоб, мулойимлик каби меъёрлардан бирдек 
фойдаланишда ҳам исрофга йўл қўйилар экан. 
Зеро, муносиб бўлган кишига муҳаббатли, ло
йиқ бўлганига хусуматли бўлиш ва шунинг 
тақозосига кўра иш тутиш ахлоқий зарурат бў
либ, ахлоқий хусусларда ҳам илоҳий меъёрларга 
амал қилиб, ўртаҳоллик мувозанатини сақлаган 
ҳолда комил мўъмин феъл-атворини намоён 
этиш лозимдир.

Пайғамбар алайҳиссалом ўз ҳаётларида ис
лом ахлоқига ниҳоятда нозик ва зариф услубда 
амал қилганлар ва умматларига ана шу нозик
лик ларни усваи ҳасана (энг чиройли ўрнак) бўл
ган буюк шахсиятлари билан кўрсатиб берган
лар. 

97 Сунани Абу Довуд, “Адаб” боби, 82 (4977); ал-Муснад, 22939.

Пайғамбаримиз соллаллоҳу алайҳи васал
лам бир жамоадаги айб иш қилган кишини бил
салар ҳам, унинг айбини юзига солмаганлар, 
унинг хатосини шаънига тўғри келмаслигини 
имо қилиб: “Менга нима бўлмоқдаки, мен сиз-
ни шундай (ҳолда) кўрмоқдаман”98, деб хатони 
ўзларига нисбат берганлар.

Юксак тарбиявий услубнинг бир кўриниши 
сифатида бир куни масжидда ел ҳиди сезилган
да Жанобимиз: “Туя гўшти еганлар таҳорат 
олсин”, деганлар. Шу орқали айб иш қилиб қўй
ган кишини хижолатга қўймаслик учун уни фош 
қилмасдан барчани ўша нуқсондан сақлаб қол
ганлар. Яъни, бир кишидан беихтиёр юзага кел
ган бир айбни беркитиш учун ўша жойдаги бар
ча саҳобаларга қайтадан таҳорат олдирганлар99.  

Набавий ахлоқ доимо марҳаматли, нозик, 
инжа руҳиятли ва юмшоқ қалбли бўлишни тақо
зо қилган. Шу боисдан Расулуллоҳ соллаллоҳу 
алайҳи васаллам ҳузурларига чўлдан келган қў

98 Мисол учун қаранг: Саҳиҳул-Бухорий, “Мазолим” боби, 20 
(2463); ал-Муснад, 9961; Саҳиҳи Муслим, “Намоз” боби, 27 
(968).

99 Пайғамбаримиз соллаллоҳу алайҳи васалламнинг мана шу 
ишларидаги обод-ахлоқнинг ҳикматини тушунмай воқеа-
ҳодисаларнинг фақат зоҳири билан чекланувчи зоҳирия 
мазҳабида “туя гўшти ейиш таҳоратнинг синиши”га ҳукм 
қилинган.

пол (бадавий) инсонларнинг қайта-қайта: “Эй 
Муҳаммад! Эй Муҳаммад!” деб бақиришларига 
жавобан ҳар гал уларни хуш қабул қилар ва юм
шоқ услубда: “Марҳамат, нима хоҳлайсиз?” – 
дея жавоб берардилар100.

Шу жиҳатдан хато-камчиликка йўл қўйган 
инсонларни огоҳлантириш ва тўғри йўл кўрса
тишдек фазилатли амалларда ҳам рўпарадаги 
инсоннинг ақл-идрок даражасини ҳисобга олиш 
ва алалхусус мана шундай набавий одоб-ахлоққа 
риоя қилиш шарт бўлади. 

Бошқа томондан гўзал ахлоқнинг энг асо
сий кўринишларидан бўлган сахийлик ва 
хайр-эҳсон қилишдек фазилатларда ҳам услуб 
ва одобга риоя қилиш жуда муҳимдир. Акс ҳол
да, бир яхшилик қилаётиб бетга солиш, миннат 
қилиш, дил оғритиш, ўкситиш, ғурурга бери
лишдек қалб иллатлари ана шу яхшиликларнинг 
савоби йўқ бўлиб кетишига, натижада ўша фа
зилатларнинг исрофига сабаб бўлади. Шунинг 
учун ота-боболаримиз қилган яхшиликларида 
ахлоқий заифликка дучор бўлмаслик учун ниҳо
ятда эҳтиёткор бўлган эканлар.

100 Саҳиҳи Муслим, “Назр” боби, 8; Сунани Абу Довуд, “Қасамлар 
ва назрлар” боби, 21/3316.

Аждодларимиз ақли заифларнинг инсонлик 
шаънини сақлаш мақсадида уларга “Муҳтарам 
ожизлар”, деб мурожаат қилганлар, жамиятдан 
четлаштирилган моховларга меҳр қўлини чўзиб, 
уларга “Мискинлар даргоҳи” номи остида қў
ним топадиган жойларини тайёрлаб берганлар. 

Кучли ҳаё ва виқори сабабли бошқаларга 
ўз эҳтиёжларини айта олмайдиган қари ва ҳеч 
кими йўқ аёлларнинг шараф ва обрўсини ҳимоя 
қилиш мақсадида ҳам вақфлар тузганлар. Улар
га тозаланган, ювилган, тартибга солинган юнг 
етказиб берилган, улар томонидан йигириб ип 
ҳолига келтирилган юнгларни баланд нархлар
да қайта сотиб олиб, мана шундай инсонларга ўз 
қўл меҳнатлари билан кун кўриш имкониятини 
яратиб берганлар.

Садақа берувчи ва уни олувчи муҳтож ким
са бир-бирини танимасликлари, ноқулайлик 
туғилмаслиги учун масжидларда “садақа тош
лари” ўрнатилган.

Муҳтожларга тарқатиладиган озиқ-овқат
лар уларнинг диллари оғримаслиги учун ёпиқ 
идишларда тунда улашилган. 

Волида султон қўпол ва тарбиясиз кимсалар 
қўл остида ишлайдиган хизматчилари томони
дан бехосдан синдириб қўйилган ёки зарар етка



115

Ахлоқий қадриятларда исроф o  __________________________________

зилган нарсалар туфайли хўжайинлари томони
дан озорланиб ранжида қилинмасликлари учун 
уларнинг зарарларини қоплайдиган бир вақфга 
асос солган.

Зеро, Аллоҳ таоло бандаларининг хўрла
ниши ва илоҳий назаргоҳ бўлган қалблари ран
житилишига рози бўлмайди. Буни жуда яхши 
тушуниб етган доно аждодимизнинг ислом 
ахлоқига амал қилиш чоғида намоён этган одоб
лари, назокат, зарофат ва виқорлари бизлар учун 
мукаммал ўрнакдир. 

Хулоса шуки, Раббимиз бутун ҳаётимизни 
чиройли ахлоқ доирасида, нозик қалб ва инсо
нийлик шаънига ярашадиган ҳолда яшашимиз
ни амр қилмоқда. Аллоҳ таоло ахлоқий хусуси
ятларни фақатгина инсонга ато этган. 

Шундай экан, инсоннинг ана шу ўзига хос
лигини беҳуда кетказиб бошқа махлуқотга ўх
шаши, ҳатто улардан ҳам бадтар ҳолга тушиши 
инсонлик шарафи учун қанчалар аччиқ йўқотиш 
ва қанчалар фожиали исроф телбалигидир!..

Раббимиз бизларни ҳар қандай ёмонлик-
лардан ва охиратимизни барбод қиладиган 
исрофлардан ўзи сақласин. Расулуллоҳ сол-
лаллоҳу алайҳи васалламнинг ушбу дуолари-

нинг баракотидан қалбларимизни насибадор 
айласин:

“Аллоҳим! Яратилишимни чиройли қил-
ганингдек ахлоқимни ҳам чиройли қилгин!”

“Эй Раббим! Мени ахлоқнинг энг гўзалига 
етказ! Шубҳасиз унга етказадиган фақатги-
на Сенсан!”101 

Омин!..

حْسَنِهَا إلَِاَّ أنَْتَ 101 خْلَاقَِ لَاَ يهَْدِي لِِأَ حْسَنِ الِأَْ نْ خُلقُِي كَمَا حَسَّنْتَ خَلْقِي، وَاهْدِنِي لِِأَ  الَلَّهُمَّ حَسِّ
(Ибн Ҳажар, Фатҳул-Борий, X, 456).



Тафаккурда 

Исроф
Ҳақиқий тафаккур ваҳий билан 

файзланган ақл ва қалб топишган 
нуқтадан бошланади.

Аллоҳнинг дўстлари (валийлар) 
коинотдаги илоҳий санъат 
асарларига чуқур қуддуққа 

қарагандек назар соладилар ва 
ўша жойдан маъно оламига йўл 
оладилар. Ҳис қилувчи кўнгил, 

кўрадиган қалбнинг ҳолини 
ифодалашга сўз ожизлик қилади. 
Мана шундай қалб ҳассослигида 

коинотни томоша қилганлар 
Раббимиз намойиш этган битмас-

туганмас мўъжизаларда илоҳий 
санъатнинг завқига етадилар.

Аллоҳ таоло инсон боласига ақл, мантиқ ва 
тафаккур қилишдек хусусиятлар бахш этган ва 
уни бошқа махлуқотдан устун қилган. Қуръони 
каримдаги барча мисолларни ақл эгаларига қа
рата баён этган. Бандалари доим тафаккур юри
тишини, барча мавжудотларга ҳикмат ва ибрат 
назари билан қарашини мурод қилган. 

Шу боисдан кўплаб ояти карималарда “Ақл 
юритмайсизларми?”, “Идрок этмайсизлар-
ми?”, “Фикр юритишингиз учун”, “Шояд 
фикр юритасиз”, “Ибрат олинг!” каби ифода
лар билан биз бандаларини ҳар доим тафаккур 
қилишга чақирган. 

Қуръони карим ваҳийнинг мазмун-моҳияти 
ичра ҳақиқий қадр-қимматини топган ақлга 
ишора қилиб, ўн олти марта «ِيَآ أوُْلِي الْْألَْبَاب» – “Эй 
ақл эгалари”, деб мурожаат қилган. Шу боисдан 
инсонлик шаънига муносиб ҳолда яшамоқчи 
бўлган ақл эгалари Қуръон ёритган тафаккур 
дунёсига киришга мажбурдирлар.

Агар Ислом инсониятга кўрсатиб берган та
факкур уфқи бўлмаганида, фақатгина ақлимиз 
билан кўплаб ҳақиқатни ҳам идрок қилиш, ҳам 
ифода этишдан ожиз қолар эдик. Боз устига, та
факкур неъматини фақат нафсоний манфаатла
римизга бўйсундириб қўярдик. 

Шу жиҳатдан Қуръон ва суннатнинг йўл-
йўриқ ва огоҳлантиришларига муҳтожмиз. Зеро, 
инсоннинг тафаккурига тўғри йўналиш бериб, 
унга сироти мустақим узра яшаш асосларини 
баён этувчи ягона йўлбошчи – Қуръон ва сун
натдир.

Тафаккур энг муҳим ибодатлардан бири
дир. Мақбул бандалик ҳаёти учун коинот ва 
ҳодисаларнинг ҳикмат ва сирларига воқиф бўла 
олиш, бунинг учун эса қалб оламини тафаккур 
билан теранлаштириш керак бўлади. Ақлимиз 
банд бўлган барча ўй-фикрларни, кўнглимизда
ги ҳис-туйғуларни, ҳатто олаётган нафасимиз
гача барча нарсаларни илоҳий розилик билан 
уйғунлаштиришга уриниш ҳар бир мўъминнинг 
дунёқараши ва асосий мақсади бўлиши керак. 

Зеро, Аллоҳ таоло бизларни Улуғ зотига 
бандалик қилишимиз учун яратган. Мана шу 
мавжудлик ҳикматимизга тескари бўлган барча 



121

Тафаккурда исроф o  ______________________________________________

ўй-фикр ва хатти-ҳаракатлар исроф ҳудудига 
кирмасдан қолмайди.

Инсонга ато этилган энг буюк неъматлар
дан бири бўлмиш ақлнинг ўзигина уни ҳақиқат
га олиб боришга етарли эмас. Инсон тафакку
рининг қиммати мия ва қалб функцияларининг 
бир маромда ишлай олишига боғлиқ. Фақатги
на мия ва ақл қадрлангудек бўлса, инсон бал
ки яхши дунёвий киши, яъни манфаатли инсон 
бўлиши мумкин. Бироқ комил инсон бўла олиш 
учун туйғуларнинг маркази бўлган қалб маъ
навий тарбия билан йўғрилган ҳолда ақлга йўл 
кўрсата билиши керак. Зеро, қалб тафаккурга, 
тафаккур эса иродага йўналиш беради. Бу де
гани, барча иродага боғлиқ ишларнинг асосий 
омили қалб, аниқроғи ўша жойда жойлашиб ил
диз отган ҳислардир. Шу жиҳатдан уни илоҳий 
амрлар доирасига жойлаш бошқа аъзолар(ники)
дан аҳамиятлироқдир. 

Қалб олами Қуръон ва суннат нурлари би
лан нурафшон бўлган кишининг ақли ҳақиқат
га ошно бўлади. Ақл ва қалб илоҳий манбадан 
файзланиб кишини яхшиликка ва ҳақиқатга 
восил қиладиган қилиб яратилган. Шу жиҳатдан 
ҳақиқий тафаккур ваҳий билан файзланган ақл 
ва қалб топишган нуқтада бошланади. 

Ақлнинг тоқатидан ташқари бўлган мавзу
ларни тафаккур қилишга уриниш ҳам тафаккур
даги яна бошқа бир исрофдир. Аллоҳнинг сифат 
тажаллиларини, Қуръон, коинот ва инсоннинг 
ўз танасидаги хусусиятларни тафаккур қилиш 
зарур. Бироқ Аллоҳнинг зоти ҳақида ўйлаш, 
тақдирнинг сири ва ҳикматини батамом ечиш
га ҳаракат қилиш каби инсон тоқати етмайдиган 
мавзуларда тафаккур қилишга уриниш қайсидир 
маънода ақл-идрок исрофидир. Бу ҳол Қуръон 
ва суннат томонидан ҳам ман қилинган. 

Зеро, кўзнинг кўриш масофаси, қулоқнинг 
эшитиш даражаси бўлганидек, ақлнинг ҳам 
идрок қила олиш тоқати бор. Шунинг учун ҳам 
ақл ваҳийнинг йўлбошчилигига муҳтождир. 
Илоҳий ҳақиқатларни тафаккур қилмаслик бир 
фалокат сабаби бўлганидек, ақлнинг ўз ҳаддини 
билмай, тоқати етмайдиган ишларга ўзини ури
ши ҳам инсонни исрофга, натижада охиратдаги 
улкан зарарга дучор қилади. 

Нафсоний хоҳиш-истаклар заминида
ги, ғурур ва кибр каби қалб иллатларининг 
ҳукмронлиги остидаги ҳамда соғлом қалбнинг 
йўл-йўриғидан маҳрум ҳолдаги қалбнинг тафак
кури асл йўналишидан чиқади, инсонни шайтон 
мисоли йўлдан озишга ва адашишга етаклайди.  

Мавлоно ҳазратлари шундай дейдилар:

“Шайтоннинг ақличалик ишқи ҳам бўлга
нида, бугунги иблис ҳолига тушмас эди”. 

Демак, ақл ўзи ёлғиз ҳеч қандай қимматга 
эга эмас. Уни қалбий ҳассосликлар ила йўнал
тириш шарт. Шояд қалбдаги ҳисларга маънавий 
тарбия билан руҳият касб эттира олинса, ақл
нинг бошқарувини қўлга олиб унга истиқомат 
берса, бўлса керак... 

Ҳисларни назорат остига олиш жуда муш
кул. Бироқ туйғуларимизни илоҳий розилик 
билан уйғунлаштириш пайида бўлишимиз ҳам 
шарт. Бу эса Қуръон ва суннат оламида тафак
кур қилишга боғлиқ. Мана шундай тафаккур би
лан очилган дунёқарашларда Аллоҳнинг лутф 
ва икроми билан фикрларимизга ўхшаб ҳисси
ётимиз ҳам илоҳий розилик билан уйғунлашади. 

Ҳисларнинг маркази бўлган қалб, айни 
пайтда иймоннинг ҳам марказидир. Чунки ий
мон олий ҳис, муқаддас туйғу. Иймон ақл би
лан эмас, қалб билан тасдиқлашдир. Коинот
даги илоҳий сирларни ҳам фақатгина иймонли 
қалбга боғланган қалб воситасида кашф қилиш 
мумкин. Шунинг учун ҳам диннинг энг муҳим 
ва энг ҳассос масаласи – иймондир. Иймон ҳеч 
қачон ёнбосиш, яъни нафсга эрк беришни қабул 

қилмайди. Чунки бир шишада кичкинагина дарз 
кетса, ўша дарз вақт ўтиб катталашади ва нати
жада у синади. Қалб оламида қора доғ, яъни дарз 
пайдо қилмаслик учун ҳам доим уйғоқ ва юм
шоқкўнгил бўлиш керак. 

Ибодатларда хушуъ ажр-савобнинг кўпайи
шига, бунинг акси бўлган ғафлат эса унинг ка
майишига сабаб бўлади. Бироқ тафаккурнинг 
нафсониятга оғиб, қалбда бир ёриқ пайдо қилиши 
иймонга хавф туғдиради. Иймонда ғафлатда қо
лишдан эса, Аллоҳ асрасин. У инсонни тубанлик
ка етаклайди. Бунга кўплаб мисоллар келтирил
ган бўлиб, улардан бири Қорун ҳақидагисидир. 
Қорун дастлаб солиҳ инсон бўлгани сабаб Аллоҳ 
таоло унга улкан бойлик ато этди. Энди у тал
тайиб ҳаддидан ошди ва нафсига алданиб ана шу 
бойликни ўз ақли, кучи билан топганини даъво 
қилди. Ҳатто ўзини йўқотиб қўйиб Ҳазрати Мусо 
алайҳиссаломга қарши адоватли муносабатда 
бўла бошлади. Аллоҳ таоло эса уни ишонган бой
ликлари билан бирга ернинг қаърига кўмди... 

Ояти каримада унинг оқибати шундай баён 
қилинади:

 فَخَسَفْنَا بِهِ وَبِدَارِهِ الْْأرَْضَ فَمَا كَانَ لَهُ مِنْ فِئَةٍ يَنْصُرُونَهُ
ِ وَمَا كَانَ مِنَ الْمُنْتَصِرِينَ مِنْ دُونِ اللَّهَّ

«Бас, Биз уни ҳам, (бойлик тўла) маска-
нини ҳам ерга юттирдик. Сўнгра унинг учун 
Аллоҳдан ўзга ёрдам берадиган бирор жамоа 
бўлмади ва унинг ўзи ҳам ғолиблардан бўл-
мади»102.

Қалбнинг иймон заминидан тойиши, яъни 
адашиши нон кесаётган кишининг пичоқни бир 
лаҳзалик ғафлат натижасида сирғантириб бир 
жойини кесиб олишига ўхшайди. Пичоқнинг 
сирғаниши бир лаҳзалик иш. Ҳислар ҳам ана 
шундай бехосдан юзага келади. Вужуддаги энг 
эркин аъзо ҳисларнинг маркази бўлган қалбдир. 
Қалбнинг майллари ҳар лаҳза ўзгариши мум

102 Қасас сураси, 81-оят (Ёзилишича, Мусо алайҳиссалом Қорунга 
бойлигидан закот бериши кераклигини айтадилар. Ҳар минг 
динордан бир динор, минг дирҳамдан бир дирҳам бериш 
кераклигини эшитиб, Қорун бахиллик қилади ва закотни 
беришдан бош тортибгина қолмай, бошқа бойларни ҳам 
Мусо алайҳиссаломга қарши қайраб, туҳмат уюштиради. 
Бир фоҳиша аёлни ёллаб, Мусо алайҳиссаломни шарманда 
қилмоқчи бўлади. Лекин аёл пайғамбар ҳузурида тўғрисини 
гапириб бергач, Мусо алайҳиссалом дарғазаб бўладилар ва 
Аллоҳдан Қорунга жазо сўрайдилар. Аллоҳ қандай жазо 
беришни Мусо алайҳиссалом ихтиёрларига ҳавола қилади. У 
зот ерга уни ютишни буюрадилар. Тиззасигача ютганда Қорун 
Мусо алайҳиссаломга ёлвора бошлайди. Сўнгра елкасигача, 
охири бутунлай ерга ботиб кетади. Шунда Аллоҳ Мусо 
алайҳиссаломга: “Қорун сенга уч бор ялинди, кечирмадинг. 
Мен бир марта ялинганни кечираман”, деди. Одамлар Мусо 
алайҳиссалом Қоруннинг бойлигини олиш учун ўлдирди 
дейишгач, хазиналарини ҳам ер ютишини сўрайдилар. Қаранг: 
Абул-баракот Абдуллоҳ ибн Аҳмад ибн Маҳмуд ан-Насафий 
ал-Ҳанафий, Мадорикут-танзил ва ҳақоиқут-таъвил).

кин. Қалб Раҳмоннинг “икки бармоғи” орасида
дир. Унда “Ҳодий” (Ҳидоятга бошловчи) деган 
илоҳий сифати каби “Мудилл” (Адаштирувчи) 
сифатидан ҳам бир насиба бор. Уларнинг қачон 
қайси бири ғолиб бўлиши эса, номаълум. 

Қуръони каримда яна бир ибратли қисса 
келтириладики, бу Балъам ибн Боъуро қисса
сидир. Уни ҳам бир лаҳзалик нафсига майл 
қилиши ҳалок қилган эди. У ҳам бир вақтлар 
Аллоҳнинг солиҳ бандаларидан бўлиб, кўплаб 
кароматлари бор, дуолари мустажоб киши эди. 
Бироқ ақлининг тизгинларини нафсининг қўли
га бериб қўйиши, унинг даҳшатли ҳалокатига 
сабаб бўлди. 

Унинг бу ҳоли Қуръони каримда шундай 
маълум қилинади:

 وَاتْلُ عَلَيْهِمْ نَبَأَ الَّذِي آتَيْنَاهُ آيَاتِنَا فَانْسَلَخَ مِنْهَا فَأتَْبَعَهُ
يْطَانُ فَكَانَ مِنَ الْغَاوِينَ * وَلَوْ شِئْنَا لَرَفَعْنَاهُ بِهَا وَلَكِنَّهُ  الشَّ

 أخَْلَدَ إِلَى الْْأرَْضِ وَاتَّبَعَ هَوَاهُج فَمَثَلُهُ كَمَثَلِ الْكَلْبِ
 إِنْ تَحْمِلْ عَلَيْهِ يَلْهَثْ أوَْ تَتْرُكْهُ يَلْهَثْج ذَلِكَ مَثَلُ الْقَوْمِ

بوُا بِآيَاتِنَاج فَاقْصُصِ الْقَصَصَ لَعَلَّهُمْ يَتَفَكَّرُونَ الَّذِينَ كَذَّ
«(Эй Муҳаммад!) Оятларимизни келтир-

ганимизда, улардан чиқиб кетган (амал қил

маган) одамни103 шайтон (ўзига) эргаштириб 
олгани, натижада (у) адашганлардан бўлиб 
қолгани (ҳақидаги қисса)ни уларга ўқиб бе-
ринг! Агар хоҳлаганимизда, уни улар (оятлар) 
сабабли (мартабасини) кўтарган бўлур эдик. 
Лекин у ерга ҳирс қўйди ва (нафс) ҳавоси-
га эргашди. Унинг мисоли гўё бир итдирки, 
унга ҳамла қилсанг ҳам (тилини осилтириб) 
ҳансирайди, ўз ҳолига қўйсанг ҳам ҳанси-
райверади. Бу ўша оятларимизни ёлғонга 
чиқарган қавм кишиларининг мисолидир. 
Бу қиссаларни (уларга) айтиб беринг, шояд 
тафаккур қилсалар!»104.

Юқорида баён қилинганидек, ақлдан ваҳий
дан ташқарида ва нафснинг хоҳиш-истакларига 
кўра фойдаланишга уриниш инсонни йўлдан 
оздиради, оятда мисоли берилган ҳалокатга ду
чор қилади. Шу боисдан Пайғамбар соллаллоҳу 
алайҳи васаллам дуоларида:

103 Бу юқорида ҳам келтирилганидек, Исроил авлодига мансуб 
руҳоний бўлган Балъам ибн Боъуро эди. У “исми аъзам”ни 
билар ва дуоси мустажоб эди. Мусо алайҳиссалом Канъон 
кофирларига қарши борганларида канъонликлар уни пора 
билан алдашиб, Мусо алайҳиссалом ва мўъминларни баддуо 
қилишга ундаганлар. У шайтон васвасаси ва нафс балосига 
берилиб, ўз дини ва эътиқодига зид иш қилган. Оятда унинг 
мисолида Аллоҳ таоло барча уламоларни ҳам огоҳлантирмоқда 
(Қаранг: Мадорикут-танзил ва ҳақоиқут-таъвил).  

104 Аъроф сураси, 175–176-оятлар.

وَلََا تَكِلْنِي إِلَى نَفْسِي طَرْفَةَ عَيْنٍ
“(Эй Раббим!) Мени кўз очиб юмгунча ҳам 

ўз ҳолимга ташлаб қўйма!..”105 деб, бизларга 
ўрнак мўъминнинг руҳий ҳолатини кўрсатиб 
берганлар.

Демак, иймонимизни муҳофаза қилиш учун 
ўзимизни доим “хавф” ва “ражо”, яъни “қўрқув” 
ва “умид” орасидаги ҳис-туйғу тарбиясига олиб, 
тафаккуримизга йўналиш беришимиз керак. 
Охирги нафасда иймон билан жон бера олиш 
учун умр бўйи қалб юмшоқлиги ва ҳушёрликда 
бўлишимиз лозимдир. 

Дарҳақиқат, Аллоҳ таоло:

َ حَقَّ تُقَاتِهِ وَلََا تَمُوتُنَّ إِلَاَّ  يَآ أيَُّهَا الَّذِينَ آمَنوُا اتَّقُوا اللَّهَّ
وَأنَْتُمْ مُسْلِمُونَ

«Эй иймон келтирганлар! Аллоҳдан 
(унга муносиб бўлган) чинакам қўрқув билан 
қўрқингиз ва мусулмон бўлмай дунёдан ўт-
мангиз!»106 – дея марҳамат қилади.

Масалан, кимни яхши кўриш ва ундан 
нафратланиш туйғулари ҳам Аллоҳ учун бўлма

105 Жомеъус-сағир, 1-жилд, 58-бет.
106 Оли Имрон сураси, 102-оят.

са, нафрат қилиш керак бўлган кимса яхши кўри
либ, яхши кўриш лозим бўлганга нафрат қилин
са, бу ҳам бир маънавий фалокат бўлади. Аслида 
яхши кўришни ҳам, хусуматни ҳам унга лойиқ 
бўлганга қилиш шарт. Солиҳларга муҳаббат қў
йиш эса саодат бахш этади. Ояти каримада:

ادِقِينَ َ وَكُونوُا مَعَ الصَّ يَآ أيَُّهَا الَّذِينَ آمَنوُا اتَّقُوا اللَّهَّ
«Эй иймон келтирганлар! Аллоҳдан 

қўрқингиз ва (иймонда) содиқ кишилар би-
лан бирга бўлингиз!»107 дейилади.

Шунингдек, дин душманига муҳаббат қў
йиш ҳам фалокат келтиради. Шу жиҳатдан ояти 
каримада:

كْرَى مَعَ الْقَوْمِ الظَّالِمِينَ فَلََا تَقْعُدْ بَعْدَ الذِّ
«…эслаганингиздан кейин золимлар қав-

ми билан ўтирманг!»108 дейилган. 

Демак, тафаккуримиз мустаҳкам пойде
ворга ўрнашиши учун туйғулармиз ҳам илоҳий 
манбадан файзланиб тарбия қилиниши шарт.

Бошқа ояти каримада эса шундай дейилади:

107 Тавба сураси, 119-оят.
108 Анъом сураси, 68-оят.

مَوَاتِ وَالْْأرَْضِ وَالْجِبَالِ  إِنَّا عَرَضْنَا الْْأمََانَةَ عَلَى السَّ
نْسَانصُلى  فَأبََيْنَ أنَْ يَحْمِلْنَهَا وَأشَْفَقْنَا مِنْهَا وَحَمَلَهَا الْْإِ

إِنَّهُ كَانَ ظَلُومًا جَهُولًَا
«Биз (бу) омонатни (чин бандалик омона

тини) осмонларга, Ерга ва тоғларга таклиф 
этдик, улар уни кўтаришдан бош тортдилар 
ва ундан қўрқдилар. Инсон эса уни ўз зимма-
сига олди. Дарҳақиқат, у (ўзига) зулм қилув-
чи ва нодондир»109.

Инсон ўз зиммасига олган илоҳий омонат
нинг оғирлигини тўкис фаҳмлай олмагани са
бабли ояти каримада залум (кўп зулмкор) ва 
жаҳул (кўп нодон) деган сифатлар билан зикр 
қилинган. Бу, айни пайтда, омонатнинг оғирли
гини кўрсатиб, инсонларни ҳушёрликка чақи
риш учундир.

“Залум” ва “жаҳул” сифатларидан халос 
бўла олишимиз “амали солиҳ” эгаси бўлиб, 
зоҳирий ва ботиний илмимизни тафаккур билан 
маърифатга айлантира олишимизга боғлиқ. 

Аллоҳ таоло Аср сурасида инсоннинг зи
ёнкорликдан нажот топиши учун иймон келти
риш, амали солиҳ эгаси бўлиш, ҳақни ва сабрни 

109 Аҳзоб сураси, 72-оят.

тавсия этиб, ижтимоий ибодатларни қилиш 
кераклигини маълум қилмоқда. Ўз ичига қамра
ган асосий ва теран ҳақиқатлар сабабли имом 
Шофеъий раҳматуллоҳи алайҳ бу сура ҳақида:

“Инсонлар Аср сурасини ҳаққоний тафак
кур ва тадаббур қилсалар, шунинг ўзи уларга 
етарли бўлади”, деганлар110. 

Раббимиз Қуръони каримда бизларга кенг 
тафаккур доирасини намоён қилади. Бу борада 
ояти каримада шундай дейилади:

َ قِيَامًا وَقُعُودًا وَعَلَى جُنوُبِهِمْ  الَّذِينَ يَذْكُرُونَ اللَّهَّ
مَوَاتِ وَالْْأرَْضِ رَبَّنَا مَا خَلَقْتَ  وَيَتَفَكَّرُونَ فِي خَلْقِ السَّ

هَذَا بَاطِلًَا سُبْحَانَكَ فَقِنَا عَذَابَ النَّارِ
«Улар туриб ҳам, ўтириб ҳам, ётиб ҳам 

(ҳар доим) Аллоҳни зикр этадилар ва осмон-
лару Ернинг яратилиши ҳақида (чуқур) фикр 
юритадилар (ва дуо қиладилар:) “Эй Рабби-
миз! Бу (коинот)ни беҳуда яратмагансан. Сен 
(айблардан) пок Зотдирсан. Бас, бизни дўзах 
азобидан сақлагин!..»111

Ер юзи ва осмонлар каби маконга доир, кеча 
ва кундуз каби замонга доир илоҳий қудрат та

110 Ибн Касир, Аср сураси тафсирига қаралсин.
111 Оли Имрон сураси, 191-оят.

жаллилари ақл эгалари учун доим Аллоҳ таолога 
яқинлаша олишнинг даъватчиларидекдир. Аллоҳ 
таоло коинотнинг ҳол тилидан тушунишимизни 
хоҳлайди. Зеро, барча мавжудотлар қалби илоҳий 
нашъаларга ташна бўлган инсон билан сўзлаша
ди. Заррадан курраи замингача бўлган барча яра
тиқлар инсонга Аллоҳнинг улуғлигини эслатади.

Коинотдаги илоҳий улуғлик тажаллилари
ни тафаккур қилиш бандани тавозеъ ва “ҳечлик” 
оламига етаклайди. Бир мўъминнинг комиллиги 
ҳам унинг Раббисига нисбатан ўз ожизлиги ва 
ҳаддини англай олишига боғлиқ. Киши Рабби
сига қарши ҳар он ўзининг “ҳеч”лигини, ожиз
лигини ва заифлигини эътироф қилиши керакки, 
ғурур ва ужб иллатини бартараф қила олсин. 

Шу жиҳатдан Пайғамбар алайҳиссалом дуо
ларида: 

“Эй Раббим! Биз Сени Сенга лойиқ маъ-
рифат билан таний олмадик...”, деганлар ва 
истиғфор айтганлар112. 

Ҳаётда ожизликни, чорасизликни тотмаган 
инсоннинг нафси гўё қутурган айғирга ўхшай
ди. Фиръавн, Намруд, Қорун, Ҳомон ва улар
га ўхшаганлар каби… ундайларга зулм қилиш 
ёқимли мусиқадек хуш ёқади. 

112 Mуновий, II, 520.

Бошқа томондан кишини ожизликда зиқ 
қилувчи синовлар, касалликлар, мусибатларда, 
агар дарс олина билса, ўша кимса учун ҳақиқат
да яхшиликлар бор. Зеро, уни чорасизлик, ожиз
лик, ҳечлик, тавозеъ ва (нафсини) синдириш 
оламига олиб боради, қалбининг туб-тубидан 
“саломат сақла, эй Раббим!” дея ингратади. 

Яна инсонлар тортган қийинчиликлари ва 
ошиб ўтган тўсиқлари нисбатида руҳан камол 
топадилар. Аллоҳ таоло шу ҳикматга биноан 
пайғамбарларини ва солиҳ бандаларини улар
нинг даражаларига қараб қийинчиликлар босқи
чидан ўтказган. Бу улар учун алоҳида лутф 
тажаллисига айланган, руҳиятларининг камол 
топишига сабаб бўлган.

Шайх Саъдий Шерозий шундай дейдилар:

“Идрок эгалари учун дарахтлардаги ҳар 
бир барг маърифатуллоҳ (яъни Аллоҳ таолони 
чин қалбдан таниш) борасида муфассал китоб
дир. Ғофиллар учун эса барча дарахтлар бирги
на барг(дек) ҳам эмас...”

Ҳиссиёт ва идрокимизнинг коинотдаги 
илоҳий сирларни қабул қилиб оладиган дара
жага келиши тафаккурга йўғрилган идрок ва 
қалбий теранликни талаб қилади. Коинотда
ги илоҳий қудрат оқишлари гўё беун ва сўзсиз 

илоҳий шеър лардекдир. Ана шу илоҳий шеърлар 
қалблардаги ҳис қилиш нисбатида теранлашади. 

Кучли қалб оламига эга бўлган Аллоҳнинг 
дўст лари (валийлар) коинотдаги илоҳий санъат 
асарларига чуқур қуддуққа қарагандек назар сола
дилар ва ўша жойдан маъно оламига йўл оладилар. 

Ҳис қилувчи кўнгил, кўрадиган қалбнинг 
ҳолини ифодалашга сўз ожизлик қилади. Мана 
шундай қалб ҳассослигида коинотни томоша 
қилганлар Раббимиз намойиш этган битмас-ту
ганмас мўъжизаларда илоҳий санъатнинг завқи
га етадилар. Сармояси бир хил тупроқ бўлган 
ўсимликларнинг ранго-ранг барг ва гулларига, 
улардаги кўз олувчи ял-ял товланишларга, да
рахтларнинг ранг, ҳид, лаззат ва шаклда буткул 
фарқ қилувчи меваларига, фақатгина бир-икки 
ҳафталик умри бўлишига қарамай капалакнинг 
қанотларидаги мўъжиза тасвирларга ибрат би
лан назар соладилар. Мавжудотларнинг “лисо
ни ҳол” деб номланувчи сирли баёнларига қулоқ 
тутадилар. Улар учун бутун коинот ўқишга тай
ёр ҳолга келган китобдекдир.

Ақл ва қалб олами қуп-қуруқ ва саёз бўлган 
ғофиллар эса ҳамма нарсани ташқаридан томо
ша қиладилар-у, бироқ унинг ичидаги маънавий 
нозикликлардан бехабар қоладилар. 

Ҳазрати Мавлоно бу ҳолатни жуда чиройли 
ифода этганлар:

“Дунёга кўнгил қўйганлар худди соя овчиси
га ўхшайдилар. Соя қандай қилиб уларнинг моли 
бўлиши мумкин? Дарҳақиқат, эси паст овчи 
қушнинг соясини қуш деб ўйлади-ю, уни тут
моқчи бўлди. Бироқ шох устидаги қуш ҳам бу 
аҳмоқликка ҳайратда қолди”.

Ориф зотлардан бири:

“Бу жаҳон оқиллар учун сайри бадоиъ (ақл 
эгалари учун илоҳий санъатнинг намойишлари
ни қалбдан томоша қила олиш), аҳмоқлар учун 
эса таом билан шаҳват(дан иборат)дир”, дей
ди.

Ҳақиқатан оламга ибрат ва ҳикмат назари 
билан қарайдиган ориф қалбли зотлар барча 
нарсада бошқа-бошқа нуктани ҳис қиладилар 
ва ана шу оламдан ҳикмат йиғадилар. Ғофиллар 
эса: “Қўйсанг-чи, бугун дунёдан завқланиб қол, 
дунёга яна қайта келасанми?!” – дея қалблари
даги зулмат ва ёриқни катталаштирадилар. 

Ҳазрати Мавлоно эс-ҳушимизни йиғиб, ўз 
ҳолимиз ҳақида тафаккур қилишга ва бу оламда
ги мавжудлик ҳикматимизни ўйлашга шундай 
чақирадилар:

“Инсон жамиятини ибрат билан томоша 
қил!.. Сен ўзинг яшаб турган бу оламдаги бун
чалик илоҳий улуғворлик ва қудрат оқишларини 
кўриб туриб нима учун кўрлашмоқдасан, аҳ
моқлашмоқдасан-у, тананг ва манфаатларинг 
хоҳишлари сенга тоғлардек катта, соғлом та
факкур эса чумолидек митти бўлиб кўринмоқда? 

Эй асфала софилийнга (пасткашликларнинг 
энг паст даражасига) тушган кимса! Тошнинг 
қандай қилиб ҳеч нарсадан хабари йўқ бўлса, 
сенинг ҳам тафаккур дунёсидан ана шундай ха
баринг йўқ. Сен, афсуски, тафаккурингни зое 
қилиб, энг катта лаззатдан маҳрум қолибсан!”

Тафаккур неъматини нафснинг хоҳиш-ис
такларига ром қилиб қўйиш қанчалар қайғули... 
Тафаккурсизлик қалбнинг танбаллиги ва аҳмоқ
лиги аломати, туйғусизлик эса қалбнинг кўр ва 
сағир бўлиб қолишидир. Бунча илоҳий тажалли
лар олдида қалбнинг лоқайд қолиши инсонлик 
шаънига асло тўғри келмайди. Коинотни беҳис 
ва хўмрайган қиёфа билан томоша қилишдек 
ғафлат маънавий фалокатдир. Бу ҳол ояти кари
мада шундай баён қилинади:

 أفََلَمْ يَسِيرُوا فِي الْْأرَْضِ فَتَكُونَ لَهُمْ قُلُوبٌ يَعْقِلُونَ بِهَآ
 أوَْ آذَانٌ يِسْمَعُونَ بِهَاصلى فَإِنَّهَا لََا تَعْمَى الْْأبَْصَارُ وَلَكْنِ

دُورِ تَعْمَى الْقُلُوبُ الَّتِي فِي الصُّ
«Ахир, улар (Сизга қарши чиққан Макка 

мушриклари) ер юзида сайр қилмайдилар-
ми, (ана ўшанда) улар учун идрокли қалблар, 
тинглайдиган қулоқлар бўлур эди. Зеро, 
кўзлар кўр бўлмас, балки кўкраклардаги 
қалблар кўр бўлур»113. 

Мавлоно ҳазратлари тафаккур неъматидан 
ноўрин фойдаланишни “тилла идишга супуринди
ни солиб қўйиш”га ўхшатадилар. Бу эса тилладан 
ҳам қимматли бўлган тафаккур ва таҳассус (ҳис 
қилиш) неъматларини тубан ва арзимас хоҳиш-ис
такларга қурбон қилиб, исроф қилиш демакдир.

Хуллас, тафаккурни тўғри ва муносиб за
минда юритиш керак. Акс ҳолда, асл йўлини 
топа олмаган тафаккур кишини зиёнга етаклай
ди. Илоҳий огоҳлантиришларни эшитмаслик 
учун қулоқларини ёпиб, тафаккур неъматини 
нафсоний хоҳиш-истаклари йўлида зое этган
ларнинг охиратдаги пушаймонликлари ояти ка
римада шундай баён қилинади:

 وَهُمْ يَصْطَرِخُونَ فِيهَا رَبَّنَآ أخَْرِجْنَا نَعْمَلْ صَالِحًا غَيْرَ
رْكُمْ مَا يَتَذَكَّرُ فِيهِ مَنْ تَذَكَّرَ  الَّذِي كُنَّا نَعْمَلُج أوََلَمْ نعَُمِّ

113 Ҳаж сураси, 46-оят.

وَجَآءَكُمُ النَّذِيرُصلى فَذُوقُوا فَمَا لِلظَّالِمِينَ مِنْ نَصِيرٌ
«Улар у жойда: “Парвардигоро, бизлар-

ни (азобдан) чиқаргин – бизлар қилиб ўтган 
амалларимиздан бошқа яхши (амалларни) 
қилайлик!” – деб фарёд қилурлар. Ахир, Биз 
сизларга эслатма оладиган киши эслатма ол-
гудек узун умр бермаганмидик?! Сизларга 
огоҳлантирувчи (пайғамбар) ҳам келган эди-
ку! Бас, энди (жазоларингизни) тотаверин-
гиз! Золимлар (кофирлар) учун ёрдамчи бўл-
мас»114.

Демак, абадий ҳаётда омонда бўлиш учун 
дунё ҳаётида ақлни ўз ўрнида оқилона ишлатиш 
зарур. Туйғу ва фикрларимизни шайтоний ва 
нафсоний хоҳишлардан эмас, илоҳий манбадан 
файзлантириш лозим.

Мавлоно ҳазратлари бу борада ҳушёр бў
лиш лозимлигига эътиборни тортиб, шундай 
дейдилар:

“Ичимизда пайдо бўлган, бизни беҳаловат 
қилувчи шайтоний фикрлар, хаёллар, васвасалар 
қалбимизга ботувчи кўринмас тиканлардир. Бу 
тиканлар бир кишидан эмас, минглаб кишилар
дан келиб қалбимизга ботмоқдадир...”

114 Фотир сураси, 37-оят.

Шу боисдан қалбимизнинг маънавий оҳан
гини бузиб, тафаккур ва таҳассус (ҳис қилиш) 
малакаларига халал етказувчи нафсоний ва шай
тоний васвасалардан ҳимояланиш зарур бўла
ди. Радионинг тўлқини тўғри топилмаганида 
аниқ овоз бермаганидек, қалб ҳам шунга ўхшаб 
нотўғри ҳислар ва ғафлат натижасида ҳалокат
га дучор бўлади. Балиқлар денгизлар оламида, 
қуруқликдаги махлуқот эса атмосфера олами
да ўз ҳаётини давом эттира олади. Инсон руҳи 
эса фақатгина Қуръон ва суннатнинг нурафшон 
оламида саодат ва ҳузур топиши мумкин.

Инсонни шайтоний ҳийла жозибаларидан 
ва нафсоний лаззатларнинг сарҳушлигидан ха
лос этган ҳолда огоҳ қалб эгаси қиладиган энг 
муҳим тафаккур уфқи, шубҳасизки, ўлимни 
эслашдир. 

Ояти каримада айтилади:

صلى ذَلِكَ مَا كُنْتَ مِنْهُ تَحِيدُ وَجَآءَتْ سَكْرَةُ الْمَوْتِ بِالْحَقِّ
«Мана ўлим мастлиги (жон чиқиш пайти) 

ҳақиқатан (етиб) келди. (Эй инсон!) Бу (ўлим) 
сен ундан (анчадан бери) қочиб юрган нарса-
дир»115. 

115 Қоф сураси, 19-оят.

Ҳадиси шарифда эса: 

اتِ أكَْثِرُوا ذِكْرَ هَاذِمِ اللَّذَّ
“(Барча) лаззатларни кесувчи – ўлимни 

кўп эслангиз!” – дейилади116.

Комил инсонлар ҳали бу дунёда эканидаёқ ер 
ости олами (охират) жумбоғини ечиб, ўша оламга 
тайёргарлик кўра олганлардир. Тафаккурлар ва 
саъй-ҳаракатлар ер остидаги “муаммо” устида 
қизғин тус олмагунча ана шу истиқбол диёрининг 
сирига етиб бўлмайди. Бешик ва тобут орасидаги 
қисқа сафарни уйғоқ қалб билан, тафаккур ола
мида муносиб тарзда идрок қила олиш ҳар бир 
соғлом ақл эгаси учун зарурдир. Инсон тафакку
ри билан қамраш имкони бўлмаган ана шу истиқ
бол (охират) жумбоғини ҳал қила олиш фақатги
на ваҳийнинг йўл-йўриғига таслим бўлиш билан 
мумкин. Акс ҳолда қуруқ қўрқув билан ўлимдан 
қочиш беҳуда толиқишдан иборат, холос.  

Аллоҳ таоло биз бандаларини жаннатига 
чорламоқда, шу сабабли ҳам ғафлатдан огоҳлан
тириб:

أفََحَسِبْتُمْ أنََّمَا خَلَقْنَاكُمْ عَبَثًا وَأنََّكُمْ إِلَيْنَا لََا تُرْجَعُونَ
116 Сунани Термизий, “Зуҳд” боби, 2 (2460); ал-Муснад, 7925.

«Ёки сизларнинг гумонингизча, Биз сиз-
ларни беҳуда яратдиг-у, сизлар Бизнинг ҳузу-
римизга қайтарилмайсизми?!»117 – дейди.

Шу эътибордан Пайғамбар алайҳиссалом 
ҳам тафаккур ва ҳисларимиз дунёга асирлик 
остида зое бўлишидан Аллоҳдан паноҳ сўраб: 

نَا، وَلََا مَبْلَغَ عِلْمِنَا نْيَا أكَْبَرَ هَمِّ وَلََا تَجْعَلِ الدُّ
“…(Aллоҳим!) дунёни энг катта 

ғам-ташвишимиз (асосий мақсадимиз), илми-
миз етадиган охирги нуқта қилиб қўйма!..” – 
дея дуо қилганлар118. 

Яна Пайғамбаримиз соллаллоҳу алайҳи ва
саллам ҳатто ётар чоғда айтган дуоларида ҳам 
бизларни тафаккурга чақирганлар, муҳтожлар
нинг ҳолини англаб, доим Аллоҳ таолога ҳамд 
ва шукр қилишимиз кераклигини шундай баён 
қилганлар:

ِ الَّذِي أطَْعَمَنَا وَسَقَانَا، وَكَفَانَا وَآوَنَا، فَكَمْ  الَْحَمْدُ لِلَّهَّ
نْ لََا كَافِيَ وَلََا مُؤْوِيَ مِمَّ

“Бизни едириб-ичирган, (ҳожатларимиз
га Ўзи) кифоя қилиб бошпана берган Аллоҳга 

117 Муъминун сураси, 115-оят.
118 Сунани Термизий, “Дуолар” боби, 84 (3809).

ҳамд бўлсин! Қанчадан-қанча кифоя қилиб, 
(асраб) бошпана бермаганлар бор”119.

Ҳақиқатан инсоннинг уйқуга ётмасдан ав
вал ўзидаги бор неъматларни тафаккур қили
ши ва улар учун Аллоҳ таолога шукр қилиши 
жуда муҳим бандалик вазифасидир. Ахир ўй
лаб кўринг, дунёда қанчадан-қанча одамлар оч 
ва сувсиз бўла туриб бизнинг тўқ ухлашимиз, 
хавф-хатарларга дучор ёки муҳтожликда эзи
лаётган сон-саноқсиз одамлар бўла туриб эҳти
ёжларимиз ортиғи билан қондирилиб хотиржам 
эканимиз, бошларига тушган фалокатлар са
бабли қанчалаб инсонлар иссиқ бошпанасидан 
маҳрум бўлса-да, сизу бизнинг ҳузур-ҳаловатда, 
юмшоққина тўшакда узаниб ётишимиз қанчалик 
улуғ неъматдир. 

Доимий равишда нафсни тергашни кунда
лик ҳаётимизга татбиқ қилишимиз лозим. Зеро, 
“Ҳисоб сўралмай туриб нафсингизни ҳисобга 
тортинг”, дея огоҳлантирган Ҳазрати Умар ро
зияллоҳу анҳу ҳам ҳар кеча:

“Дажла қирғоғида бир қўй сувга тушиб 
чўкиб кетса, Аллоҳ унинг ҳисобини Умардан 
сўрайди”. 

119 Саҳиҳи Муслим, “Зикр” боби, 17 (6894); ал-Муснад, 12552.

“Бугун Аллоҳ учун нима иш қилдинг, эй 
Умар?” каби саволлар билан ўзларини сўроққа 
тутиб, виждонлари билан савол-жавоб қилар 
эдилар.

Ажабо, бизлар мана шу ҳис-туйғуларни 
неча марта росмана бошдан кечира олдик? Кун
дузлари тирикчилик учун чарчаган юраклари
мизни неча тун мана шундай тергадик? Дўппи
мизни ерга қўйиб нима учун яратилганимизни, 
қаердан келиб қаерга кетаётганимизни, ҳаёт 
чизгимиз қай даражада тўғри эканини қанчалик 
ўйлай олмоқдамиз? Динимизнинг талабларига 
қанчалик амал қилаётганимизни, Раббимизнинг 
буйруқларини ҳаётимизга қанчалик татбиқ қила 
олаётганимизни, Аллоҳ бизга юборган илоҳий 
хабар бўлмиш Қуръоннинг маърифат ва руҳ ола
мига қанчалик кира олаётганимизни, ҳаётлари 
ила жонли Қуръон тафсири бўлган Пайғамбар 
алайҳиссаломнинг изларидан қанчалик эргаша
ётганимизни, ҳол, муносабат ва хатти-ҳаракат
ларимизни у зотнинг усваи ҳасана (гўзал ўрнак) 
бўлган ҳаётларига қанчалик ўхшаётгани ҳақида 
ўйлаяпмизми? Бу борадаги хато-камчиликлари
миз, нуқсонларимиз бизни қанчалик ташвишга 
солмоқда? 

Қуръони карим бизларга иймонини қутқа
риб қолиш учун тошбўрон қилишларига чида

ган Ҳабиб Нажжорни, хандақларда куйдирилган 
Асҳоби Ухдудни, ҳидоятни топгандан кейин энг 
оғир озорларга матонат кўрсатган сеҳргарларни 
мисол қилиб келтираркан, бизлар Аллоҳ ато эт
ган иймонимизнинг қадрини қанчалик ҳис қил
моқдамиз?

Аллоҳ таоло бизларни тафаккурсизлик-
дан ва барча неъматларда бўлганидек тафак-
кур неъматида ҳам исрофга мубтало бўлиш-
дан ўзи асрасин. Қалбимизни, ақлимизни, 
ҳис-туйғу ва фикрларимизни илоҳий розили-
ги билан йўғирсин. 

Омин!..



Маишат таъминоти 
ва хайр-эҳсонда 

Исроф
Бизнинг давримизда кўп кузатиладиган 

руҳий бўҳронларнинг тагида ноҳақ 
даромад, банда ҳаққи, қаноатсизлик ва 

кўпроқ топиб кўпроқ сарфлаш эҳтироси 
жой олгани сир эмас. Мана шу салбий 

ҳолатларни бартараф қила олиш 
учун инсонларни доим банда ҳаққидан 
қайтарган ва ҳалол даромадга ундаган 
исломий қоидаларни эътибордан четда 

қолдирмаслик лозим. 

Жамиятдаги инсонларнинг 
сахийликдаги паст даражаларига қараб 

озгина ёрдам кўрсатиш билан ўзини 
“сахий” деб билиш қуруқ тасалли, 

холос. Биз сахийликдаги даражамизга 
саҳобаларнинг ҳолатини мезон қилиб 

олишимиз керак.

ХАЙР-ЭҲСОНДА ИСРОФ

Илоҳий имтиҳон мақсадида биз яшаб тур
ган бу олам Аллоҳ таолонинг қудрат ва улуғли
гининг ҳикматли тажаллиларига тўла беҳисоб 
неъматлари билан безатилган. Ана шу неъмат
лар ҳам Аллоҳга бандалик қилишда куч бағи
шлаши, ҳам бунинг аксича банданинг ғафлати 
натижасида бир фитна ва зиёнкорлик сабабига 
айланиши мумкин. Барчаси улуғ илоҳий омо
натлар бўлган ана шу неъматларни асл мақсад
ларига зид ёки нафсоний ва шайтоний мақсадлар 
йўлида зое қилиш эса оғир исроф телбалигидир.

Ҳақиқатан Аллоҳ таоло ердаги ва осмонда
ги барча нарсаларни инсон хизматига бўйсун
дирган, бироқ ўша неъматлар учун қиёматда 
ҳисоб берилишини ҳам баён қилган. Дарҳақиқат 
ояти карималарда шундай марҳамат қилинади:

ثمَُّ لَتُسْألَنَُّ يَوْمَئِذٍ عَنِ النَّعِيمِ

«Сўнгра ана ўша кунда (қиёматда), ал-
батта, (сизларга ато этилган барча) неъматлар 
тўғрисида сўроқ қилинурсиз!»120

لَتُبْلَوُنَّ فِي أمَْوَالِكُمْ وَأنَْفُسِكُمْ
«Мол-мулкларингиз ва жонларингиз 

(офати ва мусибати) ила синалурсизлар…»121

أفََحَسِبْتُمْ أنََّمَا خَلَقْنَاكُمْ عَبَثًا وَأنََّكُمْ إِلَيْنَا لََا تُرْجَعُونَ
«Ёки сизларнинг гумонингизча, Биз сиз-

ларни беҳуда яратдиг-у, сизлар Бизнинг ҳузу-
римизга қайтарилмайсизми?!»122

Неъматлардан фойдаланишдаги ҳаддан 
ошиш ва меъёрни билмасликни ифода этган 
исрофнинг энг аянчли бўлгани Аллоҳ қўйган 
илоҳий чегаралардан ўтиб, абадий охират сао
датини бениҳоя зиёнга айлантиришдир. 

Инсон боласи ғафлати сабабли исрофни 
кўпинча моддий неъматларда қилинадиган меъ
ёрсиз сарф-харажатлар сифатида тушунади. 
Шунга кўра “исроф” тушунчасини тор доирада 
чегаралайди. Бироқ моддий неъматларда исроф 
қандай ҳаром қилинган бўлса, маънавий неъмат
ларда ҳам ана шундай ҳаромдир. Ҳатто маъна

120 Такосур сураси, 8-оят.
121 Оли Имрон сураси, 186-оят.
122 Муъминун сураси, 115-оят.

вий неъматларда йўл қўйилган исроф ва меъёр
сизлик каттароқ гуноҳ ва зиёнга сабаб бўлади. 

Охират саодатининг барбод бўлишига етак
ловчи моддий ва маънавий исрофларнинг энг 
асосийларидан бири эса маишат таъминотида, 
кундалик сарф-харажатларда ва хайр-эҳсонда 
учрайдиган исрофдир.

Аллоҳ таоло барча бандаларининг ризқини 
битиб қўйган. Ризқнинг илоҳий кафолат остида 
экани эса ояти карималарда шундай келтирила
ди:

نْسَ إِلَاَّ لِيَعْبُدُونِ * مَآ أرُِيدُ مِنْهُمْ  وَمَا خَلَقْتُ الْجِنَّ وَالْْإِ
اقُ ذُو زَّ َ هُوَ الرَّ  مِنْ رِزْقٍ وَمَآ أرُِيدُ أنَْ يطُْعِمُونِ * إِنَّ اللَّهَّ

ةِ الْمَتِينُ الْقُوَّ
«Мен жинлар ва инсонларни фақат 

Ўзимга ибодат қилишлари учунгина ярат-
дим. Мен улардан бирор ризқ истамасман ва 
улар Мени таомлантиришини ҳам истамас-
ман. Зеро, Аллоҳнинг ўзи Раззоқ (ризқ берув
чи), қувват соҳиби ва қудратлидир»123.

ُ يَرْزُقُهَا وَإِيَّاكُمْج  وَكَأيَِّنْ مِنْ دَآبَّةٍ لََا تَحْمِلُ رِزْقَهَا اللَّهَّ
مِيعُ الْعَلِيمُ وَهُوَ السَّ

123 Зориёт сураси, 56–58-оятлар.

«Ўз ризқини кўтара (топа) олмайдиган 
қанчалаб жонзотлар бор. Аллоҳ уларга ҳам, 
сизларга ҳам (ўз хазинасидан турли йўллар 
билан) ризқ берур. У эшитувчи ва билувчи-
дир»124.

ِ رِزْقُهَا وَيَعْلَمُ  وَمَا مِنْ دَآبَّةٍ فِي الْْأرَْضِ إِلَاَّ عَلَى اللَّهَّ
هَا وَمُسْتَوْدَعَهَاج كُلٌّ فِي كِتَابٍ مُبِينٍ مُسْتَقَرَّ

«Ерда ўрмаловчи бирор нарса (жонзот) 
йўқки, унинг ризқи (таъминоти) Аллоҳнинг 
зиммасида бўлмаса! (У) унинг қароргоҳини 
ҳам, оромгоҳини ҳам билур. Ҳаммаси аниқ 
Китоб (Лавҳул-Маҳфуз)да (ёзилган)дир»125. 

Аллоҳ таоло бу ояти карималарда ўзининг 
илм, қудрат ва марҳамати бениҳоялигини баён 
қилмоқда. Ҳақиқатан бизлар тупроқнинг қо
ронғуликларида, ернинг яширин бўшлиқларида, 
уммонларнинг тубларида яшайдиган жонзот
ларнинг сонини ҳам хаёл қила олмай тургани
мизда, уларнинг ҳар бирига тегишли билимлар
нинг Аллоҳнинг ҳузурида мавжуд бўлиши, 
ҳатто уларнинг озиқланиш ва яшашларининг 
ҳам илоҳий кафолат остида бўлиши нақадар 
буюк қудрат тажаллисидир. 

124 Анкабут сураси, 60-оят.
125 Ҳуд сураси, 6-оят.

Шу жиҳатдан биз ризқимиз учун елиб- 
югурар эканмиз, “Раззоқ” билан, яъни бизлар
га ризқимизни ато этувчи Аллоҳ таоло билан 
қанчалик кучли қалб риштаси ила боғлиқликда 
бўлишимиз кераклигини тафаккур қилишимиз 
даркор…

Ризқ борасида Аллоҳ таолонинг бандалари
га кафил бўлиши, айни пайтда, илоҳий қудрат 
тажаллиси экани ҳадиси шарифларда жуда гўзал 
тарзда ифода этилади:

ةَ وَسَوَاءٍ ابْنَيْ خَالِدٍ قَالََا: دَخَلْنَا عَلَى النَّبِيِّ صَلَّى  عَنْ حَبَّ
ُ عَلَيْهِ وَسَلَّمَ وَهُوَ يعَُالِجُ شَيْئًا، فَأعََنَّاهُ عَلَيْهِ، فَقَالَ: “لََا  اللَّهَّ
نْسَانَ تَلِدُهُ زَتْ رُؤُوسُكُمَا، فَإِنَّ الْْإِ زْقِ مَا تَهَزَّ  تَيْأسََا مِنَ الرِّ
.” ُ عَزَّ وَجَلَّ ُ اللَّهَّ هُ أحَْمَرَ، لَيْسَ عَلَيْهِ قِشْرٌ، ثمَُّ يَرْزُقُهُ اللَّهَّ أمُُّ

Холиднинг Ҳабба ва Саваъ ўғилларидан ри
воят қилинади:

«Набий соллаллоҳу алайҳи васалламнинг ол
диларига кирдик. У зот бир иш билан банд эди
лар. Биз ҳам у зотга ёрдам бердик. Шунда у зот: 
“Модомики бошларингиз қимирлаб тураркан 
(токи тирик экансиз) ризқдан ноумид бўлманг-
лар. Зеро, инсонни онаси қип-қизил (гўшт қи
либ) ва “пўст”сиз (ҳеч нарсасиз, яланғоч қилиб) 

туғади. Сўнг Аллоҳ азза ва жалла уни ризқлан-
тиради”, дедилар»126. 

ُ عَلَيْهِ وَسَلَّمَ: “إِنَّ  عَنْ أبَِي هُرَيْرَةَ عَنِ النَّبِيِّ صَلَّى اللَّهَّ
اءُ اللَّيْلَ وَالنَّهَارَ، ِ مَلْْأىَ لََا يَغِيضُهَا نَفَقَةٌ، سَحَّ  يَمِينَ اللَّهَّ
مَاوَاتِ وَالْْأرَْضَ، فَإِنَّهُ لَمْ  أرََأيَْتُمْ مَا أنَْفَقَ مُنْذُ خَلَقَ السَّ

يَنْقُصْ مَا فِي يَمِينِهِ...”
Абу Ҳурайра розияллоҳу анҳудан ривоят 

қилинади:

«Набий соллаллоҳу алайҳи васаллам: “Аллоҳ 
жуда бойдир, (одамлар еб-ичадиган ва сарф
лайдиган нарсалардан иборат) нафақа Унинг 
хазинасини асло камайтирмайди. (У жуда 
сахийдирки) кечаю кундуз (узлуксиз) саховат 
кўрсатади. Кўрдингизми, осмонлар ва ерни 
яратганидан бери едириб-ичирганлари Унинг 
мулкидан ҳеч нарсани камайтирмаган…”127 
дедилар».

Шу жиҳатдан олиб қараганда ризқ таъмино
ти борасида ҳаддан ортиқ ташвишга тушиб оши
риб юбориш (баднафслик) нафсоний эҳтиросдир 
ва ундан сақланиш керак бўлади. Бизнинг вази
фамиз Аллоҳ биз ҳақимизда тайин қилган ризқ

126 Сунани Ибн Можа, “Зуҳд” боби, 14 (4165); ал-Муснад, 15855.
127 Саҳиҳул-Бухорий, “Тавҳид” боби, 22 (7419); ал-Муснад, 8140.

ни дунёвий сабабларга маҳкам ёпишган ҳолда 
ҳалол йўллардан топишга ҳаракат қилиш, ана 
шу саъй-ҳаракат ва меҳнат натижасидаги илоҳий 
тақдирни ҳам “ўзимиз ҳақимизда яхшилик” деб 
тушуниб, рози бўлиб яшашдан иборат. Ризқ ма
саласида ноўрин ташвишланиб Раззоқни унутиб 
қўйиш ва кўп топиш ҳирси билан ҳаром йўллар
га кириб кетиш маишат таъминотида илоҳий че
гараларни топтаб, исрофга йўл қўйиш демакдир. 

Шунингдек, “нима бўлганда ҳам ризқимиз 
азалдан битиб қўйилган, ишлаб чарчаш кимга 
керак” каби танбалликка етакловчи нафсоний 
фикрлардан ҳам сақланиш лозим. Зеро, буниси 
шу масаладаги ҳаддан ортиқ елиб-югуриб ўзини 
чарчатиш (ифрот)дан сақланаман деб, яна бир 
нотўғри ҳолатга – буткул лоқайдликка (тафрит
га) сабаб бўлади. 

Аллоҳ таоло тирикчилик учун очкўзлик ва 
бахиллик қилиб ҳаддан ошганлар ва дунё бой
ликларига ҳаддан зиёд ҳирс қўйганларнинг охи
ратдаги аянчли ҳолини шундай баён қилади:

دَهُ * يَحْسَبُ أنََّ مَالَهُ أخَْلَدَهُ *  الَّذِي جَمَعَ مَالًَا وَعَدَّ
صلى لَيُنْبَذَنَّ فِي الْحُطَمَةِ * وَمَآ أدَْرَاكَ مَا الْحُطَمَةُ *  كَلَاَّ
ِ الْمُوقَدَةُ * الَّتِي تَطَّلِعُ عَلَى الْْأفَْئِدَةِ * إِنَّهَا عَلَيْهِمْ  نَارُ اللَّهَّ

دَةٍ مُؤْصَدَةٌ * فِي عَمَدٍ مُمَدَّ

«(...у кимсанинг ҳолига вой!) Қайсики, у 
мол-дунёни йиғиб, уни санагани санаган ва 
моли (бойлиги) уни абадий қолдиради деб ўй-
лайдиган кимсадир. Йўқ! Қасамки, албатта, у 
“Ҳутама”га ташланур. (Эй инсон!) “Ҳутама” 
нима эканлигини сенга не ҳам англатур?! (У) 
ёқиб қўйилган Аллоҳнинг бир оловидирки, 
(у баданларни тешиб ўтиб) юракларга қадар 
етур. Албатта, у (олов) уларни қамраб олув-
чидир. (Ўзлари дўзахда) узун устунларда (зан
жирбанд) бўлурлар»128.

Расулуллоҳ соллаллоҳу алайҳи васаллам 
ҳам умматларининг тирикчилик дардида куйиб- 
пишиб, маишат таъминотида исрофга йўл қўйиб 
ўртаҳолликдан узоқлашишлари борасида хаво
тирланиб:

ا أخََافُ عَلَيْكُمْ مِنْ بَعْدِي مَا يفُْتَحُ عَلَيْكُمْ مِنْ  إِنِّي مِمَّ
نْيَا وَزِينَتِهَا زَهْرَةِ الدُّ

«Мендан кейин сизларга дунё гўзалли-
ги (дабдабаси) ва зийнатлари очилишидан 
(ва уларга кўнгил қўйишингиздан) қўрқмоқда-
ман»,129 деганлар.

128 Ҳумаза сураси, 2–9-оятлар.
129 Саҳиҳул-Бухорий, “Закот” боби, 47 (1465); ал-Муснад, 11157; 

Саҳиҳи Муслим, “Закот” боби, 41 (2423).

Ибодатларни ва ижтимоий бурчларни бе
парво ташлаб қўядиган даражада тирикчилик 
билан банд бўлиш дуруст бўлмаганидек, оила
ни муҳтож ҳолга солиб абгор қилиб қўядиган 
даражада тафритга ботиш, яъни боқибеғамлик 
ва танбаллик қилиш ҳам ҳаромдир. Ибодат ва 
ижтимоий бурчларни тўкис бажаришда халал 
бермайдиган, ҳолдан тойдирмайдиган, муво
занатли меҳнат тартиби билан оилага саодат 
бағишлайдиган ҳалол даромад исрофдан йироқ, 
мақбул ва энг баракали йўлдир. 

Шунингдек, дунё бойлигини энг яқинлар
дан бошлаб, ён-атрофдаги ожиз кимсаларга, 
ҳеч кими йўқларга, ғарибу бечораларга хайру 
саховат кўрсатиш орқали ҳузурланиш ва охират 
сао датини қўлга киритиш учун ишлаб топиш 
даркор. Зеро, сахийлик ва раҳм-шафқат мўъмин
нинг асл табиати бўлиши лозим.

Раҳм-шафқат иймон асосларидан бири бў
либ, унинг энг кўзга кўринган ҳолати бошқа
ларнинг муҳтожликларини бартараф этиш учун 
бор имкони билан уларнинг ёрдамига ошиқиш
дир. Яъни, Аллоҳ ато этган неъматларни ундан 
маҳрум бўлганларга сарфлашдир.

Ҳазрати Мавлоно айтадилар:

“Дунё ҳаёти тушдан иборат. Дунёда бой
лик эгаси бўлиш тушда хазина топишга ўхшай
ди. (Унутмагин,) дунё моли авлоддан авлодга 
ўтказилиб, яна дунёда қолади”.

Шу жиҳатдан мол-мулкни ҳеч яхшиликка 
сарфламай уни батамом (маънавий тарбиядан 
маҳрум ҳолда улғайган ва қандай сарфлашлари 
номаълум бўлган) меросхўрларга қолдириб кетиш 
охиратда ниҳоятда оғир кечадиган ҳисобни зим
мага олиш бўлади. Бу эса соғлом ақлга сиғмайди. 
Зеро, ояти каримада шундай марҳамат қилинади:

ةَ وَلََا ينُْفِقُونَهَا فِي سَبِيلِ هَبَ وَالْفِضَّ  وَالَّذِينَ يَكْنِزُونَ الذَّ
رْهُمْ بِعَذَابٍ ألَِيمٍ ِ فَبَشِّ اللَّهَّ

«...Олтин ва кумушларни кон (махфий ха
зина) қилиб олиб, уларни Аллоҳ йўлида сарф 
қилмайдиганларга аламли азоб ҳақида “хуш-
хабар” беринг!»130

ُ عَلَيْهِ وَسَلَّمَ: “أيَُّكُمْ مَالُ وَارِثِهِ أحََبُّ  قَالَ النَّبِيُّ صَلَّى اللَّهَّ
ِ، مَا مِنَّا أحََدٌ إِلَاَّ مَالهُُ  إِلَيْهِ مِنْ مَالِهِ؟” قَالوُا: يَا رَسُولَ اللَّهَّ
رَ” مَ، وَمَالُ وَارِثِهِ مَا أخََّ أحََبُّ إِلَيْهِ، قَالَ: “فَإِنَّ مَالَهُ مَا قَدَّ

«Набий соллаллоҳу алайҳи васаллам (бир 
куни саҳобалардан): “Қайси бирингизнинг мо-

130 Тавба сураси, 34-оят.

лидан меросхўрининг моли суюклироқдир?” – 
де(б сўра)дилар: (Улар:) “Эй Аллоҳнинг Расули! 
Барчамизнинг ўз молимиз ўзимизга суюклироқ”, 
дейишди. Шунда (у зот): “Кишининг ўз (асл) 
моли (яхшиликка сарфлаб охиратга) олдин-
дан юбориб қўйгани, меросхўрининг моли эса 
(сарфламай дунёда) орқада қолдирганидир”, 
дедилар»131. 

Саъдий Шерозий неъматлардан фойдала
ниш борасида қуйидагиларни тавсия қилганлар:

“Пул йиғиш билан юксаламан деб ўйла
ма! Турғун сув жуда ёмон сасийди. Беришга ва 
хайр-эҳсон қилишга ҳаракат қил. Оқар сувга ос
монлар ёрдам беради: ёмғир ёғдиради, сув юбо
ради, уни қуритиб қўймайди. 

Ақлли инсонлар молларини нариги дунёга ке
таётганда ўзлари билан олиб кетадилар (Яъни 
олдиндан Аллоҳ йўлида сарфлайдилар). Бироқ 
бахиллар ҳасратини тортиб, бу ерда қолдириб 
кетадилар”.

ُ عَنْهُ قَالَ: جَاءَ رَجُلٌ إِلَى النَّبِيِّ  عَنْ أبَِي هُرَيْرَةَ رَضِيَ اللَّهَّ
دَقَةِ ٍ، أيَُّ الصَّ ُ عَلَيْهِ وَسَلَّمَ فَقَالَ: يَا رَسُولَ اللَّهَّ  صَلَّى اللَّهَّ
قَ وَأنَْتَ صَحِيحٌ شَحِيحٌ  أعَْظَمُ أجَْرًا؟ قَالَ: “أنَْ تَصَدَّ

131 Саҳиҳул-Бухорий, “Риқоқ” боби, 12 (6442); ал-Муснад, 3626.

 تَخْشَى الْفَقْرَ وَتَأْمُلُ الْغِنَى، وَلََا تُمْهِلُ حَتَّى إِذَا بَلَغَتِ
الْحُلْقُومَ قُلتَ: لِفُلََانٍ كَذَا وَلِفُلََانٍ كَذَا، وَقَدْ كَانَ لِفُلََانٍ”

Абу Ҳурайра розияллоҳу анҳудан ривоят 
қилинади:

«Бир одам Расулуллоҳ соллаллоҳу алайҳи ва
салламнинг ҳузурларига келиб: “Эй Аллоҳнинг Ра
сули! Қайси садақанинг ажр-савоби улуғроқ?” – 
деб сўради. (У зот): “Соғлом-бақувватлигингда, 
(бергинг келмай) бахиллик қилиб, фақир бўлиш-
дан қўрқиб, бой бўлишни умид қилиб турга-
нингда садақа беришингдир. (Бу ишни) жон 
бўғизга келиб: «Фалончига шунча, фалончига 
шунча (берилсин)» дейишгача кечиктирма. 
Зеро, у мол шундоқ ҳам меросхўрлардан “Фа-
лончи”га ўтиб кетган бўлади”, дедилар»132. 

ُ عَلَيْهِ فٍ، عَنْ أبَِيهِ قَالَ: أتََيْتُ النَّبِيَّ صَلَّى اللَّهَّ  عَنْ مُطَرِّ
 وَسَلَّمَ وَهُوَ يَقْرَأُ: }ألَْهَاكُمُ التَّكَاثرُُ{، قَالَ: “يَقُولُ

 ابْنُ آدَمَ: مَالِي، مَالِي”. قَالَ: “وَهَلْ لَكَ يَا ابْنَ آدَمَ
 مِنْ مَالِكَ إِلَاَّ مَا أكََلْتَ فَأفَْنَيْتَ، أوَْ لَبِسْتَ فَأبَْلَيْتَ، أوَْ

قْتَ فَأمَْضَيْتَ؟” تَصَدَّ
Мутарриф (ўз) отасидан ривоят қилади. 

(Отаси) деди: 

132 Саҳиҳул-Бухорий, “Закот” боби, 10 (1419); ал-Муснад, 9378; 
Саҳиҳи Муслим, “Закот” боби, 31 (2382–2384).

«(Бир куни) Расулуллоҳ соллаллоҳу алайҳи 
васаллам “Такосур” сурасини ўқиб турганла
рида ҳузурларига бордим. (Ўқиб бўлгач): “Одам 
боласи “Молим, молим” деяверади. Эй Одам 
боласи! Еб-ичиб тугатганинг, кийиб тўзит-
ганинг ёки садақа қилиб бериб (охират учун 
олдиндан) юбориб қўйганингдан бошқа (яна) 
молинг борми?” – дедилар»133.

Шунингдек, Расулуллоҳ соллаллоҳу алайҳи 
васаллам шундай марҳамат қиладилар:

، عَنْ أبَِيهِ – ِ بْنِ مِحْصَنٍ الْخَطْمِيِّ  عَنْ سَلَمَةَ بْنِ عَبْدِ اللَّهَّ
ُ عَلَيْهِ ِ صَلَّى اللَّهَّ  وَكَانَتْ لَهُ صُحْبَةٌ – قَالَ: قَالَ رَسُولَ اللَّهَّ

 وَسَلَّمَ: “مَنْ أصَْبَحَ مِنْكُمْ آمِنًا فِي سِرْبِهِ، مُعَافًى فِي
نْيَا” جَسَدِهِ، عِنْدَهُ قُوتُ يَوْمِهِ، فَكَأنََّمَا حِيزَتْ لَهُ الدُّ

Салама ибн Абдуллоҳ ибн Миҳсан ал-Хат
мий отасидан ривоят қилади. У (отаси) саҳоба
лардан эди: 

«Расулуллоҳ соллаллоҳу алайҳи васаллам: 
“Сизлардан қайси бирингиз (молу жонидан) 
хотиржам, танаси соғлом, бир кунлик озиқа-
си ҳам бор бўлиб тонг оттирса, гўё унга бу-

133 Саҳиҳи Муслим, “Зуҳд” боби, 7420, 7421, 7422; ал-Муснад, 
16327, 16306, 8813.

тун дунё (неъматлари жам қилиб) берилибди”, 
дедилар»134. 

ُ عَلَيْهِ ِ صَلَّى اللَّهَّ  عَنْ فَضَالَةَ بْنِ عُبَيْدٍ أنََّهُ سَمِعَ رَسُولَ اللَّهَّ
سْلََامِ، وَكَانَ عَيْشُهُ  وَسَلَّمَ يَقُولُ: “طوُبَى لِمَنْ هُدِيَ لِلْْإِ

كَفَافًا وَقَنِعَ”
Фазола ибн Убайд розияллоҳу анҳудан ри

воят қилинади: 

«Расулуллоҳ соллаллоҳу алайҳи васаллам: 
“Ислом(нинг тўғри йўли)га ҳидоят қилинган 
ва тирикчилиги ўзига етарли бўлиб (ўшанга) 
қаноат қилган кимса қанчалар бахтлидир!” – 
дедилар»135.

ِ صَلَّى ِ بْنِ عَمْرِو بْنِ الْعَاصِ أنََّ رَسُولَ اللَّهَّ  عَنْ عَبْدِ اللَّهَّ
ُ عَلَيْهِ وَسَلَّمَ قَالَ: “قَدْ أفَْلَحَ مَنْ أسَْلَمَ، وَرُزِقَ كَفَافًا،  اللَّهَّ

ُ بِمَا آتَاهُ” وَقَنَّعَهُ اللَّهَّ
Абдуллоҳ ибн Амр ибн Ос розияллоҳу анҳу

дан ривоят қилинади:

«Расулуллоҳ соллаллоҳу алайҳи васаллам: 
“Мусулмон бўлган, етарлича ризқ берилган, 

134 Сунани Термизий, “Зуҳд” боби, 24 (2500).
135 Сунани Термизий, “Зуҳд” боби, 25 (2504); ал-Муснад, 23944.

Аллоҳ унга берганида қаноатли қилиб қўйган 
кимса, аниқ нажот топибди”, дедилар»136. 

ُ ِ صَلَّى اللَّهَّ  عَنْ أبَِي أمَُامَةَ قَالَ: ذَكَرَ أصَْحَابُ رَسُولِ اللَّهَّ
ِ ِ صَلَّى اللَّهَّ نْيَا، فَقَالَ رَسُولُ اللَّهَّ  عَلَيْهِ وَسَلَّمَ يَوْمًا عِنْدَهُ الدُّ
 عَلَيْهِ وَسَلَّمَ: “ألَََا تَسْمَعُونَ؟ ألَََا تَسْمَعُونَ؟ إِنَّ الْبَذَاذَةَ

يْمَانِ” يْمَانِ، إِنَّ الْبَذَاذَةَ مِنَ الْْإِ مِنَ الْْإِ
Абу Умома (Иёс ибн Саълаба)дан ривоят 

қилинади:

«Бир куни Расулуллоҳ соллаллоҳу алай
ҳи васалламнинг ҳузурларида саҳобалар дунё 
ҳақида сўз очдилар. Шунда Расулуллоҳ соллал
лоҳу алайҳи васаллам: “Сизлар эшитмаяпсиз-
ларми? Сизлар эшитмаяпсизларми? Кийи-
нишда камтарлик иймондандир, кийинишда 
камтарлик иймондандир”, дедилар»137.

Дарҳақиқат авваллари солиҳ инсон бўл
са-да, бироқ дунё моли эҳтиросига мубтало бў
либ бойиб кетишни хоҳлаган, Пайғамбар сол
лаллоҳу алайҳи васалламнинг огоҳлантириш ва 
набавий тавсияларига қулоқ солмай ғафлатда 
қолгани учун ҳам бойликка сармаст бўлиб аянч

136 Саҳиҳи Муслим, “Закот” боби, 43 (2426); ал-Муснад, 6572.
137 Кийинишда камтарликдан мурод – содда, камсуқум ҳаёт 

яшашдир. Сунани Абу Довуд, “Таражжул” боби, 4161; ал-
Муснад, 24009.

ли оқибат топган Саълабанинг ҳоли комил мўъ
минлар учун катта ибратдир. 

ُ عَلَيْهِ وَسَلَّمَ قَالَ: انَ أنََّ النَّبِيَّ صَلَّى اللَّهَّ  عَنْ عُثْمَانَ بْنِ عَفَّ
 “لَيْسَ لَِابْنِ آدَمَ حَقٌّ فِي سِوَى هَذِهِ الْخِصَالِ: بَيْتٌ

يَسْكُنهُُ، وَثَوْبٌ يوَُارِي عَوْرَتَهُ، وَجِلْفُ الْخُبْزِ وَالْمَاءِ”
Усмон ибн Аффон розияллоҳу анҳудан ри

воят қилинади: 

«Набий соллаллоҳу алайҳи васаллам: “Одам 
боласининг мана булардан бошқа ҳеч қандай 
ҳаққи йўқ: яшайдиган уй, авратини беркита-
диган кийим, нон ва сув учун идиш”, дедилар»138.

Расулуллоҳ соллаллоҳу алайҳи васаллам 
мўъминларнинг исрофдан узоқ, қаноаткор ва 
камтарона яшашларини хоҳлар, буни шахсан ўз 
ҳаётларига ҳам татбиқ қилиб умматларига наму
на бўлардилар. У зотниг бу ҳоллари дуоларида 
шундай акс этган:

دٍ قُوتًا اللَّهُمَّ اجْعَلْ رِزْقَ آلِ مُحَمَّ
“Аллоҳим! Муҳаммад оиласининг ризқи-

ни (ортмайдиган, фақат зарурий эҳтиёжга) 
етадиган қилиб бергин”139.

138 Сунани Термизий, “Зуҳд” боби, 23 (2495); ал-Муснад, 440.
139 Саҳиҳул-Бухорий, “Риқоқ” боби, 17 (6460); Саҳиҳи Муслим, 

“Закот” боби, 43 (2427); ал-Муснад, 7173, 9753.

Бизнинг давримизда кўп кузатиладиган 
руҳий бўҳронларнинг тагида ноҳақ даромад, 
банда ҳаққи, қаноатсизлик ва кўпроқ топиб 
кўпроқ сарфлаш эҳтироси жой олгани сир эмас. 
Ана шу кўп топиш ҳирсини жиловлаб, сарф-ха
ражатлардаги исроф телбалигидан қутулиш 
учун инсонларни доим банда ҳаққидан қайтар
ган ва ҳалол даромадга ундаган исломий қои
даларни эътибордан четда қолдирмаслик керак. 
Зеро, даромаднинг ҳалоллиги ёки ҳаромлиги ки
шининг ибодат ва муомалотларига таъсир қила
ди, шундай экан, унинг қадарига дахлдор бўла
ди. Фарзандларимизнинг ижобий ёки салбий 
хатти-ҳаракатлари замиридаги асосий омил ҳам 
шу. Яъни фарзандларимизнинг бекаму кўст ва 
ёмон таъсирлардан узоқда бўлишларини хоҳла
сак, биринчи навбатда, даромадимизнинг ҳалол 
йўл билан топилишига эътиборли бўлишимиз 
лозим140. 

Қалб Аллоҳнинг амрларига ва Расулининг 
суннатига итоатда бўлса, тана файз ва яхшилик 
манбаига айланади. Шубҳали ва ҳаром даромад
дан озиқланган танадан ёмонлик, қабиҳ ишлар 
урчийди. 

140 Яъни, муаллиф бу билан ота-онанинг топган даромадидаги ҳаром 
ёки шубҳали қисмнинг фарзанд тарбиясидаги салбий таъсири, 
уларнинг яхши ёки ёмон хулқларидаги ўзгаришларда айнан 
ишлаб топилган маошнинг акс этишини кўзда тутган (тарж.)

Шу жиҳатдан Пайғамбар алайҳиссаломни 
яхши кўрганлар у зотнинг ўгитларига кўнгил 
қўядилар, исроф ва бахилликдан тийилиб, ҳа
лол ризққа эътиборли бўладилар, шу тарзда у 
зотнинг нурли йўлларидан юриб, у дунёда ҳам 
у зот билан бирга бўлиш саодатига эришадилар.

Бошқа томондан ҳар даврнинг зарурат ва 
эҳтиёжлари фарқланиши табиий. Ана шу эҳти
ёжларни аҳамият даражаларига кўра қондириш 
лозим. Агар қилинган ёрдам эҳтиёжни қондира 
олмаса, у ҳам тайин қилишдаги хато сабаб бир 
маънода исроф саналади. Мисол учун жамиятда 
иймонли, виқорли ва ватанпарвар инсонга эҳти
ёж бўла туриб, ундан пастроқ даражадаги эҳти
ёжларга сарф-харажат қилиш каби…

Диний яшаш тарзи, ахлоқ ва маънавий туй
ғулар заифликка учраган даврда биринчи гал
даги вазифа уларни ривожлантириш ва диний, 
ахлоқий ҳамда маънавий тарбиянинг савиясини 
кўтаришга ҳаракат қилишдир.

Аллоҳ таоло хайр-эҳсон қилганимизда, ав
вало, энг муҳтож бўлган кишиларни аниқлашти
риш лозимлиги ва ҳақиқий муҳтожларни таниб 
олиш мўъминларда бир малака ҳолига келиши
нинг аҳамиятига диққатни тортиб, шундай дей
ди:

ِ لََا يَسْتَطِيعُونَ  لِلْفُقَرَآءِ الَّذِينَ أحُْصِرُوا فِي سَبِيلِ اللَّهَّ
فِ  ضَرْبًا فِي الْْأرَْضِ يَحْسَبُهُمُ الْجَاهِلُ أغَْنِيَآءَ مِنَ التَّعَفُّ

تَعْرِفُهُمْ بِسِيمَاهُمْ
«(Садақа ва эҳсонларингиз) Аллоҳ йўлида 

(жанг билан) банд бўлиб, (тижорат учун) са-
фарга чиқа олмайдиган, иффатлари (тортин
чоқликлари) сабабли билмаган одам бой деб 
гумон қиладиган фақирлар учундир. Улар-
нинг (фақир эканликларини) сиймоларидан 
(ташқи кўринишдаги белгиларидан) билиб ола-
сиз…»141 

Атрофимизда кўмакка муҳтожлар кўп бўла 
туриб, ўзимизга яқин деб билган кишиларга ке
рагидан ортиқ бериб юбориш ҳам исрофдир. Шу 
сабабли фақиру эҳтиёжмандларга кўпроқ эъти
борли бўлиш лозим. 

Жалолиддин Румий ҳазратлари бу борада 
шундай дейдилар:

“Қанчадан-қанча бойлик эгалари борки, 
уларнинг ҳақдор бўлмаганларга бермасликлари 
беришларидан яхшироқдир. Шу боис Аллоҳ бер
ган молни фақат Аллоҳнинг амрига кўра сарф
ла! Ноўрин хайр-саховат қилиш осий қулнинг гўё 

141 Бақара сураси, 273-оят.

“хайр-эҳсон қилаяпман” деб, подшоҳнинг моли
ни йўлтўсарларга улашишига ўхшайди”. 

Айниқса вақф ва уюшма каби хайрия ташки
лотлари вакиллари хайр-эҳсонларни тарқатиш 
чоғида мана шу хусусни эътиборда тутишлари 
ва янаям эҳтиёткор бўлишлари керак.  

Шунингдек, бир шахс учун исроф ёки ба
хиллик сифатида баҳоланиши мумкин бўлган 
ҳолат бошқа биров учун ундай бўлмаслиги мум
кин. Чунки моддий-маънавий неъматларга эга 
бўлганларнинг ҳар бирида имкониятлар ҳар хил 
бўлиши мумкин. 

Шу боисдан банданинг Аллоҳга нисбатан 
жавобгарлик ва бандалик бурчини бажариши 
учун “вусъат”, яъни тоқат етиши меъёри қўйил
ган ва ояти каримада:

ُ نَفْسًا إِلَاَّ وُسْعَهَا لََا يكَُلِّفُ اللَّهَّ
«Аллоҳ ҳеч бир жонга тоқатидан ташқа-

ри нарсани юкламайди…»142, дейилади. Мана 
шунинг ўзи ҳам илоҳий мезонда ҳеч кимнинг 
жавобгарлиги бошқа бировникига тенг эмасли
гини кўрсатмоқда. 

Эга бўлинган имкониятга қараб қилиш мум
кин бўлган ёрдамнинг энг каттасини қилишга 

142 Бақара сураси, 286-оят.

уриниш комил иймоннинг тақозосидир. Шунга 
аҳамиятли бўлишимиз керакки, имкони бўла ту
риб қилинмаган яхшиликлар туфайли ҳам илоҳий 
мезонда жавобгар бўлишимиз муқаррар экан.

Бошқа томондан жамиятдаги инсонларнинг 
сахийликдаги паст даражаларига қараб озгина 
ёрдам кўрсатиш билан ўзини “сахий” деб билиш 
қуруқ тасалли, холос. Шу сабабли биз мўъмин
лар хайр-эҳсон қилиш борасида ҳам Пайғамба
римиз соллаллоҳу алайҳи васаллам ва у зотнинг 
саҳобаларини ўзимизга намуна қилиб олиб, 
уларнинг даражаларига етишга ҳаракат қили
шимиз лозим. Чунки омманинг ёрдам ва сахий
лик тушунчасига қараб ўзимиздаги имконларга 
нисбатан оз ёрдам қилиш орқали баъзан мукрим 
(қўли очиқ) ва сахий инсон деб билиниш ўрнига 
Аллоҳ наздида мужрим (гуноҳкор) ва бахил ҳам 
бўлиб қолишимиз мумкин экан.

Аллоҳ таоло ҳар хусусда ҳаром ва шубҳа-
ли ишлардан четлана олишимизни насиб 
қилсин. Исроф ва бахилликдан қалбларимиз-
ни асрасин. Ўзи ато этган барча неъматларни 
илоҳий розилик йўлида ишлатиб, ҳузурида 
юзимиз ёруғ ва виждон ҳузури ила туриши-
мизни насиб этсин.

Омин!..





Соғлиқда ва еб-ичишда

Исроф
Еб-ичишда, кундалик ҳаётимизда, 

айниқса, тўй ва зиёфатларда юрак-
бағирни доғлайдиган қанчадан-қанча 
исрофларга йўл қўйилмоқда. Ғурур, 
кибр ва ўз кучини кўрсатиб қўйиш 
мақсадида дабдабали зиёфатлар 

уюштириш, очиқ буфет143 усулида 
тақдим этилган таомлар билан 

очофатликни авж олдириш, гердайиб, 
ўзини кўз-кўз қилиш учун энг охирги урф 

бўлган қимматбаҳо кийимлар кийиш 
каби ҳаддан ошишлар маҳшаргоҳда 

фарёд тўла пушаймонликка айланиши 
муқаррардир. Зеро, илоҳий мезонда 

буларнинг барчасининг ҳисоби 
олдимизга келтирилади.

143 Ҳар ким хоҳлаганича оладиган, еб-ичиш ҳирсини 
энг юқори даражада қондириладиган швед столи 
назарда тутилмоқда (тарж.).

Соғлик неъмати, афсуски, инсон боласи 
муносиб қадрламайдиган энг улуғ илоҳий неъ
матлардан биридир. Пайғамбаримиз соллаллоҳу 
алайҳи васаллам:

ةُ وَالْفَرَاغُ حَّ نِعْمَتَانِ مَغْبُونٌ فِيهِمَا كَثِيرٌ مِنَ النَّاسِ: الصِّ
“Иккита неъмат борки, одамларнинг кўпи 

улардан (фойдаланишда) айланиб қолганлар: 
соғлик ва бўш вақт”,144 дея марҳамат қилиб, бу 
хусусдаги умумий ғафлат ва лоқайдликка ишора 
қилганлар. Шу тарзда биз умматларини ўзимиз
даги бу улуғ неъматни зое қилиб, натижада пу
шаймон бўлишдан огоҳлантирганлар.

بَاحَ،  وَكَانَ ابْنُ عُمَرَ يَقُولُ: إِذَا أمَْسَيْتَ فَلََا تَنْتَظِرِ الصَّ
تِكَ  وَإِذَا أصَْبَحْتَ فَلََا تَنْتَظِرِ الْمَسَاءَ، وَخُذْ مِنْ صِحَّ

لِمَرَضِكَ، وَمِنْ خَيَاتِكَ لِمَوْتِكَ
144 Саҳиҳул-Бухорий, “Риқоқ” боби, 1 (6412); ал-Муснад, 2340.

Ибн Умар розияллоҳу анҳу: “Кечлаганингда 
тонгни, тонг оттирганингда эса кеч бўлишини 
кутма. Сиҳҳатли вақтингда касал вақтинг, ти
риклик вақтингда эса ўлиминг учун чора-тадби
рингни кўр”,145 дер эдилар.

Танамиз Аллоҳнинг бизга берган омонати
дир. Унинг ҳам зиммамизда ҳаққи бор. Зеро, 
мақбул бандадек яшай олиш моддий ва маъна
вий жиҳатдан соғлом вужудга боғлиқ. Ибодат
лар ҳам соғлом вужуд ила баҳузур адо этилади. 
Ҳеч шубҳасиз, сиҳат-саломатлик бўлмай туриб 
ҳаловат билан намоз ўқиш, хотиржам рўза ту
тиб бўлмайди. Бандани чин қалбдан Аллоҳга 
яқинлаштирувчи қанчадан-қанча ибодатлар ва 
хизматлар борки, уларнинг бари соғлиқ неъмати 
билан адо этилади. Саломатликка путур етгани
да ибодат ва хизматлар изидан чиқади. 

Шу жиҳатдан имкон борида ва соғлигимиз 
жойида экан, бу неъматларнинг шукрини чирой
ли суратда адо этишимиз, ибодатларимизга ғай
рат қилиб, эзгу ишларни қилиб қолишга ошиқи
шимиз лозим. 

Барча неъматларда бўлганидек соғлиқда ҳам 
илоҳий амрларга риоя қилинмагунча исроф ил

145 Саҳиҳул-Бухорий, 3 (6416); ал-Муснад, 4764.

латидан қочиб қутулиб бўлмайди. Соғлиқ ҳақида 
гапирилганда ҳозирги давримизда жуда арзимас 
деб қаралган биргина чекиш ва яна бошқа ҳар хил 
ҳаром нарсаларнинг салбий таъсири  Аллоҳ инъ
ом этган соғлик неъматининг исроф қилиниши
даги аянчли кўринишларидандир. Шунингдек, 
соғликни фақатгина озиқланиш жиҳатидан эмас, 
иссиқ-совуқ таъсири, эътиборсизликдан юзага 
келган автоҳалокатлар каби баъзи омиллар қар
шисида ақл ва илоҳий амрларнинг йўл-йўриғи
га қараб муҳофаза қилиш ҳам ушбу неъматнинг 
исроф бўлишини олдини олиш учун зарурий ва
зифа ҳисобланади.

Муқаддас динимизда саломатлигимизни 
сақлашимиз учун моддий ва маънавий кўплаб 
чора-тадбирларни қўллаш йўллари кўрсатиб бе
рилган. Еб-ичишда меъёрга амал қилиш, юқум
ли касаллик бўлган жойга кирмаслик, ўша жой
дагиларнинг эса бошқа жойга чиқмасликлари 
буюрилган. Шунга ўхшаш жуда кўплаб буйруқ 
ва тавсиялар билан профилактик табобатнинг146 
асосий тамойиллари маълум қилинган. 

Бу борадаги моддий чора-тадбирлар би
лан бир қаторда, Аллоҳ розилиги учун садақа 

146 Профилактик табобат – касалликларнинг олдини олиш, 
соғликни сақлаш ва мустаҳкамлаш тадбирлари.

бериш, хайр-эҳсон қилиш каби маънавий тад
бирларга ҳам мурожаат қилишимиз, шу тарзда 
балолардан саломат бўлишимиз тавсия этилган. 
Шунингдек, соғлиқни сақлаш йўлидаги маъна
вий тадбирлар жумласидан қимматли набавий 
тавсиялар ҳам ўрин олган:

ُ عَلَيْهِ وَسَلَّمَ قَالَ: ، عَنِ النَّبِيِّ صَلَّى اللَّهَّ  عَنْ أبَِي ذَرٍّ
 “يصُْبِحُ عَلَى كُلِّ سُلََامَى مِنْ أحََدِكُمْ صَدَقَةٌ، فَكُلُّ
 تَسْبِيحَةٍ صَدَقَةٌ، وَكُلُّ تَحْمِيدَةٍ صَدَقَةٌ، وَكُلُّ تَهْلِيلَةٍ

 صَدَقَةٌ، وَكُلُّ تَكْبِيرَةٍ صَدَقَةٌ، وَأمَْرٌ بِالْمَعْرُوفِ صَدَقَةٌ،
 وَنَهْيٌ عَنِ الْمُنْكَرِ صَدَقَةٌ، وَيجُْزِئُ مِنْ ذَلِكَ رَكْعَتَانِ

حَى” يَرْكَعُهُمَا مِنَ الضُّ
Абу Зарр розияллоҳу анҳудан ривоят қили

нади:

«Набий соллаллоҳу алайҳи васаллам: “Бар-
чангизнинг ҳар бир бўғими учун (кунига) бит-
та садақа бериш (мажбурият)и бор. (Шу боис
дан) ҳар бир тасбеҳ (“субҳаналлоҳ” дейиш) бир 
садақа, ҳар бир ҳамд (“алҳамдулиллаҳ дейиш”) 
бир садақа, ҳар бир таҳлил (“лаа илааҳа иллал
лоҳ” дейиш) бир садақа, ҳар бир такбир (“Ал
лоҳу акбар” дейиш) бир садақа, яхшиликка бу-
юриш бир садақа, ёмонликдан қайтариш бир 

садақа (савоби)дир. Зуҳо вақтида ўқиладиган 
икки ракъат намоз уларнинг (барчасини) ўрни-
ни босади”, дедилар»147.

Ҳақиқатан сиҳат-саломатликда ва офиятда 
бўлиш Аллоҳга шукр қилиш керак бўлган улуғ 
неъматдир. Бу шукрни моддий кўринишдаги са
дақа-эҳсонлар билан бўлиши мумкин бўлгани
дек, маънавий кўринишда садақа ҳукмида бўлган 
зикр-тасбеҳлар, ибодату тоатлар ва Аллоҳнинг 
розилиги учун амалга оширилувчи ҳар хил эзгу 
хизматлар билан ҳам адо этиш мумкин. 

Улуғ фазилатлари ила бизларга намуна 
бўлмиш148 саҳобаи киромлар Аллоҳ таоло ато 
этган неъматлардан охират сармояси сифати
да фойдаланиш мақсадида бор кучлари билан 
ғайрат қилганлар. Шунга яраша Аллоҳ таоло 
уларнинг азму шижоат ва ғайратларига барака 
ато этиб қўйган. Ҳозирги куннинг иллатларидан 
бири бўлган ҳаддан ортиқ истеъмол қилиш, очо
фатлик, ҳашамат ва дабдабага муккадан кетиш 
саҳобалар учун буткул бегона эди. Зеро, улар 
“эртага азиз жонларимиз борадиган охирги ман

147 Саҳиҳи Муслим, “Мусофирларнинг намози ва уларни қаср 
қилиш” боби, 13 (1671); ал-Муснад, 21475.

148 Қаранг: Тавба сураси, 100-оят.

зил қабр” бўлишини жуда яхши англаб, шунга 
кўра яшаганлар. 

Бошқа томондан маълум муддатга омонат 
қилиб берилган тананинг хоҳ хасислик, хоҳ 
мажбуриятлар сабабли бўлсин, етарли миқдорда 
озиқаси берилмаган тақдирда ҳар хил заифлик 
ва касалликларга дучор бўлиши ҳам муқаррар. 
Бунинг аксича уни тиқиб-босиб тўйдириш ҳам 
бир хил оқибатга олиб боради. Бу ҳолат ҳалол 
бўлган нарса билан ҳаддан ортиқ озиқланиш би
лан бўлганидек, ҳаром нарсалар билан озиқла
ниш кўринишида ҳам бўлиши мумкин. Бу эса 
моддий саломатлик билан бирга маънавий сало
матликнинг ҳам изидан чиқишига сабаб бўлади.

Еб-ичиш борасида кишиларнинг маънавий 
савияларига қараб, уларнинг нозик таъблари 
ҳам ўзгаради. Мисол учун шариатда тўйгандан 
кейин ҳам ейиш исроф бўлса, тариқатда тўй-
гунча ейиш исроф. Ҳақиқатда етарли миқ-
дордаги озиқани Аллоҳнинг ҳозир эканидан 
ғафлат босиб ейиш исроф бўлса, маърифатда 
буларнинг барчасига қўшимча тарзда Аллоҳ 
таоло ато этган неъматларида намоён қилган 
илоҳий тажаллиларини тафаккур қилмасдан 
ейиш исрофдир. 

Хизр алайҳиссаломнинг Абдулхолиқ Ғиж
дувоний қуддиса сирруҳуни қилган зиёратлари

да айтган ушбу сўзлари еб-ичишдаги маънавий 
эҳтиёткорлик чегарасини намоён этишда ниҳо
ятда ибратга сазовордир: 

Хизр алайҳиссалом Абдулхолиқ Ғиждуво
ний ҳазратлари тортиқ қилган таомни емайди
лар ва дастурхондан ўзларини тортадилар. Ҳаз
рат ҳайратланиб: “Булар ҳалол луқмалар, нега 
емаяпсиз?” – дейдилар. Хизр алайҳиссалом эса: 
“Ҳа, ҳалол луқмалар, бироқ пиширувчи (уни) ға
заб ва ғафлатда пиширган”, дейдилар149.

Гувоҳи бўлинганидек, бир таомнинг ҳалол 
бўлиши ёки бўлмаслиги билан бир қаторда, 
унинг қандай руҳий ҳолатда пиширилгани 
ҳам инсоннинг ҳол, хатти-ҳаракат ва ибодат-
ларининг руҳиятига таъсир қилиши аслида 
бизнинг озиқ-овқатларга бўлган муносаба-
тимиз қандай бўлиши кераклигини кўрсатиб 
бермоқда.

Афсуски, ҳозирги кунимизда очиқ раста
ларда сотилувчи, кўриниши ва ҳиди билан кўп
лаб муҳтожу мискинларнинг кўз ҳаққи қолади

149 Муқаддас динимизда луқмаларимизнинг ҳалол ва пок бўлмоғи 
амр қилинган. Ҳалол бўлиши унинг шариат ҳаром деб билмаган 
жинсдан бўлмоғи, поклиги эса уни ҳалол йўл билан топилган 
бўлишини англатади. Яъни, луқма ҳалол жинсдан бўлгани 
билан, у ҳаром ёки шубҳали йўл ила топилган бўлса ёхуд унинг 
ҳозирланишида шундай нуқсон бўлса, тақводор мўъмин бундай 
ҳолатда ўзини эҳтиёт қилмоғи лозим бўлади (тарж.). 

ган (суқи кирадиган), бундан ташқари қандай 
ҳолатда пиширилгани биз учун номаълум бўл
ган егуликларнинг маънавий оламимизга бўлган 
зарарли таъсирлари кўпинча хаёлимизга ҳам 
келмайди. Ҳолбуки биз олган озиқанинг қадари, 
яъни уни қўлга киритишдаги маънавий ҳолат 
ҳиссиётларимизга таъсир ўтказиши шубҳасиз.

Қалбни поклашда ҳалол луқманинг ўрни 
жуда муҳимдир. Абдулқодир Жийлоний қудди
са сирруҳу шундай деганлар: 

“Ҳаром таом қалбни ўлдиради, ҳалол таом 
эса уни тирилтиради. Шундай луқмалар борки, 
сени дунё билан, шундай луқмалар борки, сени охи
рат билан банд қилади. Яна шундай луқмалар ҳам 
борки, сени Аллоҳ таолога рағбат қилдиради”.

Ҳазрати Мавлоно қуддиса сирруҳу эса: 
“Кеча оқшом қорнимга бир неча шубҳали луқ
ма кирди ва илҳом йўлини тўсди”, дея олинган 
озиқанинг фақат моддий ҳолатига эмас, унинг 
маънавий ҳолатига ҳам эътиборли бўлишимиз 
кераклигини кўрсатиб бермоқдалар.

Яна Мавлоно ҳазратлари шундай дейдилар:

“Танани ҳаддан ортиқ боқиб парваришлай
верма. Чунки у, барибир, охири тупроққа бе
риладиган қурбондир. Сен аслида қалбингни 



179

Соғликда ва еб-ичишда исроф o  _________________________________

озиқлантир. Юксакларга кетадиган ва шарафла
надиган (фақатгина) удир.

Танангга ёғли-болли нарсаларни кам бер. 
Чунки ким уни керагидан ортиқ боқса, нафсо
ний хоҳишларга берилади ва охир-оқибат шар
манда бўлади”.

Мана шундай нозик мавзуда исрофгарлик 
билан иш тутиш, албаттаки, мўъмин бандага 
асло тўғри келмайди. 

Салафи солиҳлар: “Аллоҳ таоло барча та
бобат илмини ярим оятда жамлаган: «…еб- 
ичингиз, (лекин) исроф қилмангиз!..»”150 деб, 
моддий ва маънавий жиҳатдан соғлом ҳаёт учун 

 Еб-ичишдаги исроф“ .(Аъроф сураси, 31-оят) وَكُلُوا وَاشْرَبوُا وَلَاَ تُسْرِفُوا 150
– қорин тўқ бўла туриб устига яна таом ейишдир”, деган тафсир 
ҳам мавжуд. Ҳорун ар-Рашиднинг бир насроний табиби бор 
эди. У бир куни уламолардан Алий ибн Ҳусайн ибн Воқидга: 
“Қуръон китобларингизда табобат хусусида ҳеч нарса йўқ. 
Ваҳоланки, илм икки хилдир. Бири – дин, иккинчиси – бадан, 
яъни тиб илми” деганида, у жавобан: “Аллоҳ таоло табобатнинг 
ҳаммасини яримта оятга жойлаб қўйган”, деб мазкур оятни 
ўқиб берганида, табиб: “Пайғамбарингиз бу хусусда ҳеч нима 
демаган”, дебди. Шунда у зот: “Аксинча, ошқозон дард манбаи, 
парҳез эса барча давонинг бошидир. Баданни унга мос нарса 
билан парвариш қил!” дейилган ҳадисни келтирибди. Шунда 
табиб: “Китобингиз билан Пайғамбарингиз Жолинус ҳакимга 
табобатдан ҳеч нарса қолдирмабди”, деган экан (Қаранг: Абул-
баракот Абдуллоҳ ибн Аҳмад ибн Маҳмуд ан-Насафий ал-
Ҳанафий, Мадорикут-танзил ва ҳақоиқут-таъвил). 

еб-ичишда исрофдан узоқ туришнинг аҳамияти
ни тилга олганлар151. 

Ҳадиси шарифда: 

قُوا مِنْ غَيْرِ إِسْرَافٍ وَلََا  كُلُوا وَاشْرَبوُا وَالْبَسُوا وَتَصَدَّ
مَخِيلَةٍ

“Исрофга ва кибрга берилмаган ҳолда 
енглар, ичинглар, кийинглар ва садақа бе-
ринглар”,152 дея марҳамат қилиниб, инсонга ўз 
эҳтиёжларини қондиришдаги шаръий чегаралар 
маълум қилинади.  

Бошқа ҳадиси шарифда эса шундай дейила
ди: 

رَفِ أنَْ تَأْكُلَ كُلَّ مَا اشْتَهَيْتَ إِنَّ مِنَ السَّ
“Кўнглинг тусаган ҳар нарсани еявери-

шинг, шубҳасиз, исрофдандир”153.

Халқ тилида “очофатлик” ёки “еб-тўймас
лик” деб ҳам таъбир қилинувчи бу ҳолат дини
мизда ҳам қораланади. Шунингдек бу кўплаб 
имконларга эга бўлиш ҳаддан ортиқ истеъмол 

151 Қаранг: Ибн Касир, Тафсир, II, 219.
152 Саҳиҳул-Бухорий, “Либос” боби, 1.
153 Сунани Ибн Можа, “Егуликлар” боби, 51 (3352).

қилишни ҳалол қилиб қўймаслигини ҳам англа
тади. 

Ҳазрати Умар розияллоҳу анҳу қўлида бир 
бурда гўшт билан кетаётган Жобир розияллоҳу 
анҳуни кўриб қолганларида: “У нима?” – деб 
сўрадилар, Жобир розияллоҳу анҳу эса: “Егим 
келгани учун сотиб олганим бир бурда гўшт”, 
дедилар. Шунда Ҳазрати Умар розияллоҳу анҳу 
шундай огоҳлантирдилар: “Ҳар егинг келган 
нарсани сотиб олаверасанми? Ёки сен «...Сиз-
лар ўз ҳузур-ҳаловатларингизни дунёдаги 
ҳаётингиздаёқ кетказдингиз ва улардан фой-
даланиб бўлдингиз…»154 оятида сўз юритил
ган кимсалардан бўлиб қолишдан қўрқмайсан
ми?”155

Набий соллаллоҳу алайҳи васаллам ҳам 
еб-ичишда амал қилиш лозим бўлган меъёрни 
ва унинг саломатликка жиддий таъсирини қуйи
дагича баён қилганлар:

ِ  عَنْ مِقْدَامِ بْنِ مَعْدِي كَرِبَ قَالَ: سَمِعْتُ رَسُولَ اللَّهَّ
ا ُ عَلَيْهِ وَسَلَّمَ يَقُولُ: “مَا مَلََا آدَمِيٌّ وِعَاءً شَرًّ  صَلَّى اللَّهَّ

 مِنْ بَطْنٍ، بِحَسْبِ ابْنِ آدَمَ أكُْلََاتٍ يقُِمْنَ صُلْبَهُ، فَإِنْ كَانَ
نْيَا وَاسْتَمْتَعْتُمْ بِهَا 154 بَاتِكُمْ فِي حَيَاتِكُمُ الدُّ  .(Аҳқоф сураси, 20-оят) أذَْهَبْتُمْ طَيِّ
155 Ибн Ҳанбал, Зуҳд, 124-бет.

لََا مَحَالَةَ، فَثلُُثٌ لِطَعَامِهِ، وَثلُُثٌ لِشَرَابِهِ، وَثلُُثٌ لِنَفَسِهِ”.
Миқдом ибн Маъдий Кариб розияллоҳу 

анҳудан ривоят қилинади:

«Расулуллоҳ соллаллоҳу алайҳи васаллам: 
“Ҳеч қайси одам қорнидан ёмонроқ идишни 
тўлдирмаган. Одам боласига уни (қоматини) 
тик тутадиган бир неча луқмалар етарли бўла-
ди. Агар мабодо (ундан кўп ейиши) шарт бўл-
са, (қорнининг) учдан бири таомга, учдан бири 
ичимликка, учдан бири эса нафасига (ажратил
ган) бўлсин”, деганларини эшитдим»156.

Асри саодатдаги ушбу ҳодисада ҳам еб- 
ичишда мазкур набавий тавсияларга амал қи
лишнинг баракотлари ўз ифодасини топган:

«Искандария Муқавқиси Пайғамбар алай
ҳиссаломга кўплаб ҳадялар билан бирга битта 
табиб ҳам юборган эди. Жанобимиз табибга: 
“Оиланг олдига қайтишинг мумкин. Чунки 
биз очиқмагунгача еймайдиган қавммиз. Еган 
пайтимизда эса тўйгунгача емаймиз”, деб 
марҳамат қиладилар»157.

Мана шу набавий баёнлар ҳозирги кунимиз
даги ҳаддан ортиқ истеъмол қилиш даражаси ва 

156 Сунани Термизий, “Зуҳд” боби, 37 (2537); ал-Муснад, 17186.
157 Ҳалабий, Инсâнулуюн, III, 299.

исроф телбалиги сабаб бўлаётган кўплаб касал
ликларни даволаш йўриқномасини ўз ичига ол
моқда. 

Ҳазрати Умар розияллоҳу анҳу ҳам бу бора
да шундай деганлар: 

“Қорнингизни тиқиб-босиб егулик ва ичим
ликка тўлдиришдан сақланинг. Бу вужудга за
рар беради, касалликка сабаб бўлади ва кишини 
намозга ялқов қилиб қўяди. Еб-ичишда ўртаҳол 
бўлинг. Шундай қилишингиз вужуд учун фойда
лироқ ва исрофдан ҳам узоқлаштиради”158.

Кўп асрлардан бери исломда байроқдорлик 
қилиб келган ота-боболаримизнинг кундалик 
ҳаётларидаги поклик, одмилик ва еб-ичишдаги 
ўртаҳолликлари қандай соғлом жамият вужудга 
келтирганини ғарблик сайёҳ Тевенот 1665 йилда 
Парижда нашр қилинган саёҳатномасида шун
дай тилга олади:

“Турклар соғлом яшайдилар ва кам касал 
бўладилар. Бизнинг юртлардаги буйрак касал
ликлари ва яна бир қатор хатарли касалликлар
нинг ҳеч қайсиси уларда йўқ, уларнинг номла
рини ҳам билмайдилар. Шундай ўйлайманки, 
туркларнинг бу мукаммал саломатликларининг 

158 Aли ал-Муттақий, Канз, XV, 433/41713.

асосий сабабларидан бири тез-тез ювинишлари 
ва еб-ичишдаги ўртаҳолликларидир. Улар жуда 
оз ейдилар. Еганлари ҳам христианлариникига 
ўхшаб аралаш-қуралаш нарсалар эмас”. 

Бир улуғ сўзда “Инсон ейиш учун яшамас
лиги, яшаш учун ейиши керак!” дейилади. Мана 
шунинг ўзи айни пайтда мўъминларнинг асо
сий васфини намоён этиб беради. Дарҳақиқат, 
Ислом ахлоқининг бу борадаги меъёрини баён 
қилиб берган қуйидаги ҳодиса ҳам жуда ибрат
лидир:

Бир куни Расулуллоҳ соллаллоҳу алайҳи 
васалламнинг олдиларига бир киши меҳмон 
бўлиб келди. У ўша пайтда кофир эди. Жаноби
миз унинг учун бир қўйни соғиб, сутини олиб 
келишни буюрдилар. Шундай қилинди. Меҳмон 
келтирилган сутни ичиб қўйди, яна келтирилди, 
у яна ичиб қўйди, яна келтирилди, у яна ичиб 
қўйди. Шундай қилиб роса етти идиш сут ичди. 
Эртасига эса мусулмон бўлди. Расулуллоҳ унга 
яна сут соғиб келишларини буюрдилар. У сутни 
ичди. Жанобимиз яна келтиришларини буюрди
лар, бироқ у бу гал тугатиб қўя олмади. Шунда 
Пайғамбар алайҳиссалом: 

 “الْمُؤْمِنُ يِشْرَبُ فِي مِعًى وَاحِدٍ، وَالْكَافِرُ يَشْرَبُ فِي
سَبْعَةِ أمَْعَاءٍ”

“Мўъмин бир ичагига, кофир эса етти 
ичагига ичади”, дедилар159.

Аллоҳ таоло еб-ичишда меъёрга кўра иш 
тутишимизни, иймонсизларнинг ейиш тарзи
дан узоқ туришимизни хоҳлайди ва бизларни бу 
ҳолдан шундай огоҳлантиради:

 وَالَّذِينَ كَفَرُوا يَتَمَتَّعُونَ وَيَأْكُلُونَ كَمَا تَأْكُلُ الْْأنَْعَامُ وَالنَّارُ
مَثْوًى لَهُمْ

«…Кофир бўлган кимсалар эса, (дунё лаз
затларидан) фойдаланиб, чорва ҳайвонлари 
еганидек еб-ичурлар ва дўзах уларнинг жой-
ларидир»160.

Таомнинг баракасини кетказувчи барча 
амаллар ҳам исроф доирасига киради. Таом 

159 Саҳиҳи Муслим, “Ичимликлар” боби, 34 (5379); Саҳиҳул-
Бухорий, “Егуликлар” боби, 12 (5397); ал-Муснад, 8879.

160 Mуҳаммад сураси, 12-оят (Ширк ва куфр аҳли умри давомида 
қилган амаллари бўйича охиратда ҳисоб бериш тўғрисида 
ўйламай, ҳаёт имкониятларидан тўла фойдаланишга мойил 
бўладилар. Ҳайвонлар ҳам ҳеч нарсани ўйламай, дуч келган 
ем-ҳашакни еяверади. Булар ўртасида кўп ўхшашликлар 
борлиги эслатилмоқда. Қаранг: Абул-баракот Абдуллоҳ ибн 
Аҳмад ибн Маҳмуд ан-Насафий ал-Ҳанафий, Мадорикут-
танзил ва ҳақоиқут-таъвил).

ейиш дан аввал қўл ювмаслик, “басмала”ни айт
маслик, таом еб бўлгандан сўнг бу неъматларни 
ато этган Аллоҳга шукр қилмасдан туриб кетиш 
ҳам шулар жумласидандир. 

Ҳадиси шарифда марҳамат қилинади:

بَرَكَةُ الطَّعَامِ الْوُضُوءُ قَبْلَهُ، وَالْوُضُوءُ بَعْدَهُ
“Таомнинг баракаси ундан олдин ва кейин 

(қўллар ва оғизни таом юқидан ювиб) покла-
нишдир”161.

مَنْ نَامَ وَفِي يَدِهِ غَمَرٌ، وَلَمْ يَغْسِلْهُ، فَأصََابَهُ شَيْءٌ،
فَلََا يَلُومَنَّ إِلَاَّ نَفْسَهُ

“Ким қўлида таом юқи билан ухласа-ю, 
унга бирор нарса (касаллик) етса, фақатгина 
ўзини айбласин”162.

Таомланишдан аввал ва кейин қўл ювиш бо
расида яна ота-боболаримизда бўлган талабчан
лик ҳақиқатан мақтовга сазовордир. XVII асрда 
Англиянинг Истанбулдаги элчихонасида ишла
ган Рикаут исмли бир котиб ўз асарида аждод

161 Сунани Термизий, “Егуликлар” боби, 39 (1952)№ Сунани Абу 
Довуд, “Егуликлар” боби, 11 (3761); ал-Муснад, 23732.

162 Сунани Абу Довуд, “Егуликлар” боби, 53 (3852); ал-Муснад, 7569.

ларимизнинг покликдаги талабчанликларини 
шундай эътироф этади:

“Таомлардан олдин ва кейин қўл ювиш 
турклар орасида шунчалик умумий одатга ай
ланганки, одамларнинг қўл ювишларига сабаб 
бўлиш учун Аллоҳ егуликларни яратгани боис 
гўё зарбулмасал қилиб гапирадилар”163. 

Демак, еб-ичишда тозаликка риоя этиш неъ
матларнинг баракаланиши билан бирга, мод
дий-маънавий ҳузур ва саломатликка ҳам сабаб 
бўлар экан. Шунингдек, “бисмиллаҳ” билан 
бошланиб “алҳамдулиллаҳ” билан тугатилган 
таомлар баайни шифо бўлганидек, “бисмил
лаҳ”сиз ва шукрсиз ейилган таомлар ғафлат ва 
оғирликка олиб келар экан. Бу хусусда Пайғам
баримиз соллаллоҳу алайҳи васалламдан жуда 
муҳим тавсия ворид бўлган:

ُ عَلَيْهِ ِ أنََّهُ سَمِعَ النَّبِيَّ صَلَّى اللَّهَّ  عَنْ جَابِرِ بْنِ عَبْدِ اللَّهَّ
َ عِنْدَ جُلُ بَيْتَهُ، فَذَكَرَ اللَّهَّ  وَسَلَّمَ يَقُولُ: “إِذَا دَخَلَ الرَّ
يْطَانُ: لََا مَبِيتَ لَكُمْ  دُخُولِهِ وَعِنْدَ طَعَامِهِ، قَالَ الشَّ

َ عِنْدَ دُخُولِهِ، قَالَ  وَلََا عَشَاءَ، وَإِذَا دَخَلَ فَلَمْ يَذْكُرِ اللَّهَّ
َ عِنْدَ طَعَامِهِ يْطَانُ: أدَْرَكْتُمُ الْمَبِيتَ، وَإِذَا لَمْ يَذْكُرِ اللَّهَّ  الشَّ

163 Ricaut, Hictore de l’etat Present de l’Empire Ottoman, s. 285, Paris, 
1670.

قَالَ: أدَْرَكْتُمُ الْمَبِيتَ وَالْعَشَاءَ”.

Жобир ибн Абдуллоҳ розияллоҳу анҳудан 
ривоят қилинади:

«Киши уйига кираётганда ва таомланиш-
дан олдин (“Бисмиллаҳир роҳманир роҳим” деб) 
Аллоҳни зикр қилса, шайтон (аскарларига): 
“(Бу жойда) сизларга туноқ ҳам, таом ҳам 
йўқ”, дейди. Агар у кирганида Аллоҳни зикр 
қилмаса, шайтон: “Тунайдиган жойлик бўл-
дингиз”, дейди. Агар у таомланишдан олдин 
(яна “бисмиллаҳ”ни айтиб) Аллоҳни зикр қил-
маса, “Тунайдиган жойлик ҳам, таомлик ҳам 
бўлдингиз”, дейди»164. 

ِ عَلَيْهِ وَسَلَّمَ ِ صَلَّى اللَّهَّ  عَنْ عَائِشَةَ قَالَتْ: كَانَ رَسُولُ اللَّهَّ
،  يَأْكَلُ طَعَامًا فِي سِتَّةِ نَفَرٍ مِنْ أصَْحَابِهِ، فَجَاءَ أعَْرَابِيٌّ
ُ عَلَيْهِ وَسَلَّمَ: ِ صَلَّى اللَّهَّ  فَأكََلَهُ بِلُقْمَتَيْنِ، فَقَالَ رَسُولُ اللَّهَّ

ِ، لَكَفَاكُمْ، فَإِذَا أكََلَ  “أمََا إِنَّهُ لَوْ كَانَ قَالَ: بِاسْمِ اللَّهَّ
ِ، فَإِنْ نَسِيَ أنَْ يَقُولَ:  أحََدُكُمْ طَعَامًا، فَلْيَقُلْ: بِاسْمِ اللَّهَّ
لِهِ وَآخِرِهِ”. ِ فِي أوََّ لِهِ، فَلْيَقُلْ: بِاسْمِ اللَّهَّ ِ فِي أوََّ بِاسْمِ اللَّهَّ

164 Саҳиҳи Муслим, “Ичимликлар” боби, 13 (5262, 5263); ал-
Муснад, 15108.

Оиша розияллоҳу анҳо онамиздан ривоят 
қилинади:

«Расулуллоҳ соллаллоҳу алайҳи васаллам 
саҳобаларидан олти киши билан таомланаётган 
эдилар. Бир бадавий келиб таомни икки луқма
да еб тугатди. Шунда Расулуллоҳ соллаллоҳу 
алайҳи васаллам: “Агар у “бисмиллаҳ” дегани
да, (таом) барчангизга етарди. (Шундай экан) 
сизлардан бирингиз таом еганида “бисмиллаҳ” 
десин. Агар (таомнинг) бошида “бисмиллаҳ” 

де йишни унутса, ِوَآخِرِه لِهِ  أوََّ فِي   ِ اللَّهَّ Боши بِاسْمِ 

да ҳам, охирида ҳам “бисмиллаҳ” десин”, деди
лар»165.

Сув ичаётганда ҳам “басмала” айтиб учта 
нафасда ичиш ва охирида “алҳамдулиллаҳ” де
йиш керак. Набий соллаллоҳу алайҳи васаллам 
сувни ва бошқа ичимликларни учта нафасда 
ичар эдилар ва бу борада шундай деганлар:

ُ عَلَيْهِ ِ صَلَّى اللَّهَّ  عَنِ ابْنِ عَبَّاسٍ قَالَ: قَالَ رَسُولُ اللَّهَّ
وَسَلَّمَ: »لََا تَشْرَبوُا وَاحِدًا كَشُرْبِ الْبَعِيرِ،

وا إِذَا أنَْتُمْ شَرِبْتُمْ،  وَلَكِنِ اشْرَبُوا مَثْنَى وَثلََُاثَ، وَسَمُّ
165 Сунани Ибн Можа, “Егуликлар” боби, 7 (3264); ал-Муснад, 

25106; Сунани Абу Довуд, “Егуликлар” боби, 15 (3767); Сунани 
Термизий, “Егуликлар” боби, 45 (1965).

وَاحْمَدُوا إِذَا أنَْتُمْ رَفَعْتُمْ«.
Ибн Аббос розияллоҳу анҳудан ривоят қи

линади:

«Расулуллоҳ соллаллоҳу алайҳи васаллам: 
“Худди туяларга ўхшаб бир нафасда ичманг-
лар. Икки ёки учта нафасдан ичинглар. (Бирор 
нарса ичадиган пайтингиз) “бисмиллаҳ”, ичиб 
бўлгач эса “алҳамдулиллаҳ” денглар”166, деди
лар».

Пайғамбаримиз соллаллоҳу алайҳи васал
лам бирор нарса ичаётиб ичиладиган нарсага 
қандайдир сабабга кўра пуфлашни ҳам таъ
қиқлаганлар. Бир одам у зотга: “Сув идишга 
ҳас-чўп тушганини кўрсам нима қилайин?” – 
деганида, у зот: “Тушган нарсани тўкиб ташла”, 
деганлар. Ҳалиги киши яна: “Бир нафасда ич
ганда сувга қонмаяпман”, дейди. Шунда Расу
луллоҳ соллаллоҳу алайҳи васаллам учга бўлиб 
ичишга ишора қилиб: “У ҳолда сув идишни оғ
зингдан торт!” – деганлар167. 

Таомни алоҳида ейиш ҳам баракани кет
казиб, исрофга сабаб бўлар экан. Расулуллоҳ 
соллаллоҳу алайҳи васаллам: “Жам бўлишда 

166 Сунани Термизий, “Ичимликлар” боби, 13 (1994).
167 Сунани Термизий, “Ичимликлар” боби, 15 (1996).

раҳмат, айрилиқда эса азоб бор”168, дея таом 
еяётганда ҳам жам бўлишни тавсия қилганлар.

Ваҳший ибн Ҳарб розияллоҳу анҳудан ри
воят қилинишича, бир гуруҳ саҳобалар: “Эй 
Аллоҳнинг Расули! Таомланаяпмиз, бироқ тўй
маяпмиз”, дедилар. Расулуллоҳ соллаллоҳу алай
ҳи васаллам уларга: “Ҳар ҳолда, алоҳида-алоҳи-
да еяётган бўлсангиз керак-а!” деганларида: 
“Ҳа, шундай қилмоқдамиз”, дейишди. Расулул
лоҳ соллаллоҳу алайҳи васаллам: “Биргаликда 
енглар ва “басмала” айтинглар, шунда тао-
мингиз баракаланади”, дедилар169.

ِ عَلَيْهِ وَسَلَّمَ كَانَ ِ صَلَّى اللَّهَّ  عَنْ أنََسٍ أنََّ رَسُولَ اللَّهَّ
 إِذَا أكََلَ طَعَامًا لَعِقَ أصََابِعَهُ الثَّلََاثَ، قَالَ: وَقَالَ: »إِذَا

 سَقَطَتْ لقُْمَةُ أحََدِكُمْ فَلْيُمِطْ عَنْهَا الْْأذََى، وَلْيَأْكُلْهَا وَلََا
يْطَانِ« وَأمََرَنَا أنَْ نَسْلُتَ الْقَصْعَةَ، قَالَ: »فَإِنَّكُمْ  يَدَعْهَا لِلشَّ

لََا تَدْرُونَ فِي أيَِّ طَعَامِكُمُ الْبَرَكَةُ«.
Анас ибн Молик розияллоҳу анҳудан риво

ят қилинади:

«Расулуллоҳ соллаллоҳу алайҳи васаллам 
таом еганларида учта бармоқларини ялар эди

168 Муновий, III, 470.
169 Сунани Абу Довуд, “Егуликлар” боби, 14 (3764).

лар. У зот: “Агар бирортангизнинг луқмаси 
ерга тушиб кетса, у теккан нарсани тозалаб 
ташлаб луқмани есин, уни шайтонга қолдир-
масин”, дедилар. (Сўзларининг давомида) бизга 
лаганни яхшилаб сидириб тозалашни ҳам амр 
қилиб: “Барака таомингизнинг қаерида экани-
ни билмайсиз”, деб огоҳлантирдилар»170.

Еб-ичишда, кундалик ҳаётимизда, айниқса, 
тўй ва зиёфатларда юрак-бағирни доғлайдиган 
қанчадан-қанча исрофларга йўл қўйилмоқда. 
Ҳатто ана шу йўқотишларни ҳисоблашга ҳам 
одамнинг тоқати етмайди. Жамиятимизда бир
гина нон истеъмолидаги исрофгарчиликни меъ
ёр қилиб олиб, биз хилларини санай олмайдиган 
бошқа исрофларни ҳам унга қиёсласак, пайдо 
бўладиган рақамлар фарёдга тўла маҳшаргоҳни 
эслатади. 

Ғурур, кибр ва ўз кучини кўрсатиб қўйиш 
мақсадида дабдабали зиёфатлар уюштириш, 
очиқ буфет усулида тақдим этилган таомлар би
лан очофатликни авж олдириш, гердайиб, ўзини 
кўз-кўз қилиш учун энг охирги урф бўлган қим
матбаҳо кийимлар кийиш каби ҳаддан ошиш
лар маҳшаргоҳда фарёд тўла пушаймонликка 
айланиши муқаррардир. Зеро, илоҳий мезонда 

170 Саҳиҳи Муслим, “Ичимликлар” боби, 18 (5306).

буларнинг барчасининг ҳисоби олдимизга кел
тирилади. 

Тўй ва зиёфатлар биродарлик, дўстлик 
ришталарини кучайтирадиган асосий омиллар
дир. Бироқ, афсуски, нафсоний меъёрларга кўра 
ва ўзини кўрсатиш учун ўтказилувчи маросим
лар ҳам мақсад қилинган биродарлик ришта
ларини кучайтирмайди, аксинча, инсонларни 
ғурур, кибр, қизғанчиқлик ва ҳасад каби ёмон 
иллатларга ундаб, оғир зиён билан натижалан
моқда. Бундай ножўя ишлар авж олган жамият 
илоҳий раҳмат ва баракадан ҳам узоқ бўлади.  

Бу ҳақда Аллоҳ таоло: 

يَاطِينِ رِينَ كَانوُا إِخْوَانَ الشَّ إِنَّ الْمُبَذِّ
«Дарҳақиқат исрофгарлар шайтонлар-

нинг дўстларидир»171, дея таъкидлайди.

Ҳадиси шарифда ҳам бу борада қатъий 
огоҳлантириш келган бўлиб, исрофгарчилик
нинг охиратда ҳисоби борлиги уқтирилади. 
Яъни охиратда барча неъмат ва омонатлардан 
ҳисоб сўралишимиз эслатилиб, ғафлатдан уйғо
нишимизга чақирилади:

171 Исро сураси, 27-оят.

ُ ِ صَلَّى اللَّهَّ  عَنْ أبَِي بَرْزَةَ الْْأسَْلَمِيِّ قَالَ: قَالَ رَسُولُ اللَّهَّ
 عَلَيْهِ وَسَلَّمَ: »لََا تَزُولُ قَدَمَا عَبْدٍ يَوْمَ الْقِيَامَةِ حَتَّى يسُْألََ
 عَنْ عُمْرِهِ فِيمَا أفَْنَاهُ، وَعَنْ عِلْمِهِ فِيمَا فَعَلَ، وَعَنْ مَالِهِ
مِنْ أيَْنَ اكْتَسَبَهُ وَفِيمَ أنَْفَقَهُ، وَعَنْ جِسْمِهِ فِيمَا أبَْلََاهُ«

Абу Барза ал-Асламийдан ривоят қилинади:

«Расулуллоҳ соллаллоҳу алайҳи васаллам: 
“Қиёмат кунида тўрт нарсадан сўроққа ту-
тилмагунга қадар банданинг оёқлари ердан 
қўзғалмайди: умридан – уни нима билан ўтказ-
ганидан, ёшлигидан – у билан нима амал қил-
ганидан, молидан – уни қаердан топиб қаерга 
сарфлаганидан ва жисмидан – уни қай йўлда 
(нима мақсадда) “чарчатгани”дан”, дедилар»172. 

Шу жиҳатдан асло ёдимиздан чиқармасли
гимиз керакки, еб-ичишда ҳаддан ошиш исроф, 
соғлик неъматидан ноўрин фойдаланиб зое қи
лиш, шунингдек, умрни беҳуда ўтказиб зиён 
қилиш улкан исрофдир. Қўлимиздаги моддий 
ва маънавий омонатларни асраб-авайламаслик, 
тафаккур ва ҳиссиётларимизни нотўғри йўнал
тириш ҳам исрофдир. Айниқса тарбияда, яъни 
инсоннинг шахсиятини шакллантиришда уни 
мавжудотларнинг энг шарафлиси бўлиши йўли

172 Сунани Термизий, “Қиёмат” боби, 1 (2584).

да етиштирмай зое этиш исрофларнинг энг кат
таси бўлмиш “инсон исрофи”дир. 

Дарҳақиқат, ота-оналарнинг ўз фарзанд
ларини Қуръон ва суннатга амал қилган ҳолда 
улғайтиришлари уларнинг маънавий ҳаёти зое 
бўлиши олдини олиш учун жуда ҳам зарурдир. 
Бу, айни пайтда, бизнинг Қуръонга ва Пайғам
бар алайҳиссаломга боғлиқлик ва муҳаббати
мизнинг ҳам даражасини кўрсатиб беради. Зеро, 
у зот: 

كْتُمْ بِهِمَا: كِتَابَ  تَرَكْتُ فِيكُمْ أمَْرَيْنِ، لَنْ تَضِلُّوا مَا تَمَسَّ
هِ ِ، وَسُنَّةَ نَبِيِّ اللَّهَّ

“Мен сизларга иккита нарсани (ўзимдан 
кейин омонат) ташлаб кетмоқдаман, улар-
га маҳкам ёпишсангиз асло адашмайсизлар: 
Аллоҳнинг китоби ва набийсининг суннати”, 
деганлар173. 

Шунингдек, агар фарзандларимизни яхши 
кўрсак, уларни ҳар қандай балою мусибатдан 
ҳимоя қилмоқчи бўлсак ва охиратда ҳам улар 
билан бирга бўлишни хоҳласак, уларнинг ий
мон-эътиқодли бўлиб вояга етишлари учун ҳо
зирдан жиддий бош қотиришимиз, юқорида ай

173 Молик ибн Анас, ал-Муватто, “Қадар” боби, 3.

тиб ўтилганларнинг барчасига амал қилмоғимиз 
шарт. Бу саъй-ҳаракатларнинг қандай охират 
саодатига сабабчи эканини Аллоҳ таоло шундай 
баён қилади:

يَّتُهُمْ بِإِيمَانٍ ألَْحَقْنَا بِهِمْ  وَالَّذِينَ آمَنوُا وَاتَّبَعَتْهُمْ ذُرِّ
يَّتَهُمْ وَمَآ ألََتْنَاهُمْ مِنْ عَمَلِهِمْ مِنْ شَيْءٍ ذُرِّ

«Ўзлари иймон келтириб, зурриётлари 
ҳам уларга иймон билан эргашган зотларга 
(ўша) зурриётларини ҳам қўшамиз. Уларга 
қилган амалларидан бирор нарсани камай-
тирмаймиз...»174

Ана шу илоҳий лутфга сазовор бўлган мўъ
минлар билан уларнинг иймонли авлодлари 
охиратда ҳам бирга бўладилар. Бу Аллоҳ таоло
нинг уларга жаннатда фарзандлари билан бирга 
бахтиёр яшашлари учун берган алоҳида инъо

174 Тур сураси, 21-оят (Жаннатда мабодо баъзи ота-оналарнинг 
мақом ва мартабалари юқори бўлиб, уларнинг фарзанд ва 
зурриётлари пастроқ мақомларга эга бўлиб қолсалар, уларни 
бир-бирларига яқинлаштириб хурсанд қилиш мақсадида Аллоҳ 
таоло уларнинг мақомларини ҳам кўтариб, тенглаштириб 
қўяди. Муқотил раҳимаҳуллоҳнинг сўзларига кўра, балоғат 
ёшига етмасдан вафот этган сағир ва сағираларни жаннатда 
ота-оналари билан бирга қўшиб қўйилади. Қаранг: Абул-
баракот Абдуллоҳ ибн Аҳмад ибн Маҳмуд ан-Насафий ал-
Ҳанафий, Мадорикут-танзил ва ҳақоиқут-таъвил; Абул-лайс 
Наср ибн Муҳаммад ибн Аҳмад ас-Самарқандий, Баҳрул-улум).

мидир. Шу тарзда ота-оналарнинг қувонч ва са
одатлари ҳам тўкис бўлади.  

Яъни илоҳий мукофотга сазовор бўлишнинг 
чораси фарзандларимизнинг Қуръон ва суннат 
доирасида иймон-эътиқодли авлодлар бўлиб 
етишишларига боғлиқ экан. Энг катта исроф ҳи
собланмиш “инсон исрофи”дан сақланиш учун 
фарзандларимизга нисбатан ўз вазифаларимиз
ни тўла-тўкис бажариш биз ота-оналарнинг охи
рат масъулиятимиздир.

Юқорида келтирилган исрофнинг барча 
кўринишлари учун биз аниқлаштирган ўлчов
лар меъёр қилиб олиниб, ҳаётий фаолиятлар
нинг барчаси таҳлил қилинганида “исроф” ту
шунчасининг қанчалик кенг қамровли экани аён 
бўлади. Зеро, ҳаддан ортиқ намоён қилинган 
нафрат ва муҳаббатдан тортиб маросим ва зиё
фатлардаги дабдабаларгача деярли барча жабҳа
да исрофнинг ҳар хил кўринишлари авж олгани 
сир эмас. Биз фақатгина бир неча асосий мавзу 
устида истиқоматни топиш учун керакли меъ
ёрларни тақдим этишга ҳаракат қилдик. Бироқ 
бу ўринда биз илгари сурган меъёр ва мантиқ
ни фақатгина шу хусусдагина чекламай, барча 
ҳаётий фаолиятларни қамраб, ҳар қандай исроф 
ва бахилликдан тийилишга мажбур эканимизни 
унутмаслигимиз лозим.

Аллоҳ таоло бизларни ҳар ишда ҳаддан 
ошиш ва лоқайдлик балосидан асраб, Ўзи 
рози бўладиган бандалик ҳаётини яшашга 
муваффақ қилсин. Барча неъматлардан ўр-
таҳолликка риоя қилиш билан фойдаланиб, 
шукрини муносиб адо этишни насиб айласин.

Омин!..

